
Gaelscéal ar Scoil Istigh
an tseachtain seo L. 30–35

Paistí agus tuismitheoirí ag baint taitnimh as cuairt an Dornálaí agus an Ghaeilgeora Bernard Dunne go dtí Leabharlann an Ceathrún
Rua, Conamara, ar an Aoine seo caite, áit ar bhronn sé teastas ar na paistí a ghlac páirt sa gcrann léitheoireachta i rith an tsamhraidh.

‘TnaG’ – an teilifís bhradach a las
an lóchrann 25 bliana ó shin L. 8

Karen Casey 
ag iarraidh 
albam nua 
a ‘kickstartáil’
L. 26

Cá bhfuil Bernard? 

Bord gan
Údarás? 
Ní chuirfear agallaimh ar dhaoine 
a rinne iarratas ar shuíochán ar
Bhord Údarás na Gaeltachta 
Máirtín Ó Catháin, 
agus tuairisciú sa bhreis le
Colm Ó Broin

CÉ gur chuir 68 duine iarratais
isteach ar bhallraíocht ar
Bhord nua Údarás na
Gaeltachta ní chuirfear agal-
lamh ar oiread agus duine
amháin acu. 

Dheimhnigh an Roinn
Ealaíon, Oidhreachta agus
Gaeltachta é seo do Ghaelscéal
trathnóna inné. 

Seo é an freagra a tugadh:
"Tugadh cuireadh do dhaoine
léirithe spéise a dhéanamh má
bhí suim acu a bheith curtha
san áireamh i gcomhar cea-
pacháin mar bhaill de Bhord
Údarás na Gaeltachta.  Níl
agallaimh i gceist mar chuid
den phróiseas seo."  

D’fhéadfadh sé tarlú freisin
nach roghnófaí duine ar bith
as an 68 a chuir iarratas ar
aghaidh.

Ar lean ar leathanch 2

Cúiteamh diúltaithe ag ‘formhór
na mbainteoirí móna’
Colm Ó Broin 

NÍL iarratas ar chúiteamh
déanta ag formhór na mbain-
teoirí móna atá thíos leis de
bharr an chosc atá ar bhaint
mhóna ar 53 portach, de réir
eagraíocht ionadaíochta.

Tá na portaigh rangaithe
mar Cheantair Chaomh-
naithe Speisialta agus tá
scéim cúitimh curtha ar bun
ag an rialtas do dhaoine a bhí

ag baint mhóna orthu.
Tá iarratais ar chúiteamh

faighte ag an Roinn Ealaíon,
Oidhreachta agus Gaeltachta
ó 2,412 bainteoir móna.

Deir Cumann na mBain-
teoirí agus na gConraitheoirí
Móna, áfach, go bhfuil os
cionn 9,000 ball acu a bhí ag
baint mhóna ar na portaigh i
gceist. Níl figiúirí ag an Roinn
do líon na ndaoine a bhí ag
úsáid na bportach.

Ag freagairt ceist Dála an
tseachtain seo caite, ó
urlabhraí an ghrúpa, Luke
‘Ming’ Flanagan, dúirt an
tAire Ealaíon, Oidhreachta
agus Gaeltachta, Jimmy
Deenihan, gur staon formhór
ollmhór na mbainteoirí ó
bheith ag baint mhóna agus
go raibh siad i dteagmháil leis
an Roinn faoi shocruithe eile.

Ag caint dó le Gaelscéal,
dhiúltaigh Flanagan an méid

a bhí le rá ag an Aire.
“Tá amhras orainn faoi na

figiúirí atá curtha ar fáil acu,”
ar seisean. “Má tá an méid sin
daoine tar éis cur isteach ar
an gcúiteamh cén fáth go
bhfuil an méid sin daoine ag
baint mhóna ó na portaigh.
Mar shampla, táthar ag baint
mhóna ó Mhóin Mhínleach,
atá suite i gcúlghairdín an
Aire Deenihan féin.

Ar lean ar leathanch 2

Gaeilgeoir chun cinn i
bParáid na nOráisteach 
Anton Mac Cába

CONALLACH a bhfuil Gaeilge
aige a bhí ag tús na paráide
móire ag na hOird Dílseacha i
mBéal Feirste le 100 bliain de
Chúnaint Uladh a chomóradh. 

Is é sin Norman Henry ón
mBroclais, gar do na Cealla
Beaga, Leas-Stiúrthóir Seirb-
hísí ag Ard Lóiste Oráisteach
na hÉireann.   Ról tábhachtach
atá aige ná a bheith ina
urlabhraí ag an Ord ar Raidió
na Gaeltachta. Dar leis nach
aon Ghaeilge iontach atá aige. 

“Bíodh is gur saoránach de
chuid an stáit seo mé, agus gur
tháinig mé tríd an gcóras
oideachais, tá cúpla focal
agam,” ar seisean. “Agus bhain
mé úsáid as ina dhiaidh sin.”
Mar chuid de phost a bhí aige,
bhíodh sé ag obair sa
Ghaeltacht in amanna.

Agus é ag fás aníos, bhain a
thuismitheoirí agus a sean-tui-
smitheoir le glúin go raibh
féiniúlacht láidir Breatnach
acu, agus go mbíodh corrfho-
cal Gaeilge tríd an gcaint acu.

Ar lean ar leathanch 2

Bord gan
Údarás? 
Ar lean ó leathanach a haon

Dúirt an tAire Stáit, Donncha
Mac Fhionnlaoich, le Gaelscéal
an tseachtain seo nach bhfuil
bac air ó dhul taobh amuigh
den 68 a chuir a n-ainmneacha
isteach agus é ag ainmniú
seachtar ar Bhord nua an
Údaráis. 

Ní abródh an tAire Stáit Mac
Fhionnlaoich an tseachtain seo
ach go raibh sé leagtha ar chuile
ní a bheith réitithe le cruinniú
den Bhord nua a reáchtáil aim-
sir an Oireachtais i Leitir
Ceanainn.  

Tá caint ar chruinniú ar an 2ú
lá de Shamhain ach ceaptar go
mbeidh sé deacair coinneáil
leis an sprioc sin. 

Shéan an tAire Mac
Fhionnlaoich níos luaithe i
mbliana go ndéanfadh Fine
Gael ceapacháin pholaitiúla
ach beidh tionchar mór ag an
bpáirtí ar an mbord nua mar sin
féin. Seachas an seachtar a
phiocfaidh an tAire, roghnóidh
na Comhairlí sna Contaetha
Gaeltachta cúigear don Bhord.
Tá ceathrar ainmnithe go fóill,
triúr acu atá i bhFine Gael, mar
atá, Ian Mac Aindriú (Maigh
Eo), Seosamh Ó Laoi (Gaillimh)
agus Séamus Cosaí Mac Gear-
ailt (Ciarraí). An ceathrú duine
ná an t-ionadaí Neamhspléach
ón Mí, Cathal Seoighe.

An éiginnteacht atá ag baint
le roghnú ball ó Chomhairle
Chontae Dhún na nGall an dris
chosáin is mo atá roimh an Aire
Mac Fhionnlaoich. 

Tá tuairimíocht ann go bhfuil
seans ann go n-ainmneofar
Pádraig Ó Dochartaigh ar Bhord
an Údaráis mura bhfaighidh sé
an t-ainmniúchán ó Chomhair-
le Contae Dhún na nGall. 

Tá sean-taithí aige ar Bhord
an Údaráis chomh maith le go
leor de na cáilíochtaí eile atá

luaite leis na dualgais a bheidh
ar na baill nua.  Ar ndóigh tá
sean-cheangal aige le Fine Gael
freisin.  Ach ní bheidh a fhios cé
a roghnóidh Comhairle Contae
Dhún na nGall nó go mbeidh
cruinniú eile acu ar an 25ú den
mhí seo.  

Tá cor eile sa scéal sa méid
agus go gcaithfear ainm an
chathaoirligh a bheidh molta ag
an Aire Mac Fhionnlaoich a
dhul faoi bhráid chruinniú
Coiste Dála agus Seanaid.  

D’fhéadfadh roinnt ama a
bheith i gceist leis sin freisin.  

Sa mullach air seo uilig, tá an
cheist faoin gcoibhneas idir fir
agus mná ar an mBord. 

Abraítear sa gclár Rialtais go
ndéanfar iarracht gur mná (nó
fir dá mbeadh an bhróg ar an
gcos eile) 40% de bhaill Boird
Stáit. 

Ciallaíonn sin cúigear ban ar
Bhord Údarás na Gaeltachta.   

Idir chuile chruóg atá ann,
d’fhéadfadh sé gur ar an 9ú lá
de Shamhain a bheadh an
chéad chruinniú ag an mbord
nua; d’fhéadfadh sé freisin gur
páipéar amú a bhí sna 68 iar-
ratas a cuireadh isteach ón
bpobal ar bhallraíocht ar Bhord
Údarás na Gaeltachta.

Cúiteamh diúltaithe ag ‘formhór na mbainteoirí móna’
Ar lean ó leathanach a haon
“Deir an tSeirbhís Páirceanna

Náisiúnta agus Fiadhúlra go bhfuair
siad 73 iarratas ó 83 duine a bhfuil cear-
ta bainte acu ar phortach eile. Ach tá a
fhios againn go bhfuil móin bainte ag 26
duine agus nár chuir 12 eile isteach ar an
gcúiteamh.”

Mhaígh said chomh maith go bhfuil
iarratais ar chúiteamh curtha chuig an

Roinn ag go leor daoine nach bhfuil i
dteideal airgead a fháil. 

Tá deireadh curtha ag an gCumann
leis an idirbheartaíocht a bhí ar bun acu
leis an Roinn de bharr an aighnis.

Dhiúltaigh an rialtas agus an
Coimisiún Eorpach do mholtaí ón
ngrúpa go gceadófaí baint mhóna ar na
portaigh ar feadh roinnt blianta.

Tá móin bainte ó roinnt portaigh ó

shin i leith, áfach, rud atá cáinte ag an
Aire Deenihan. Faoin scéim cúitimh,
íocfar €1,500 le gach bainteoir thar 15
bliain, nó €22,500 san iomlán, saor ó
cháin. Íocfar bónas €500 leo siúd a
chláróidh i mbliana chomh maith.

Thug an Roinn airgead chuig 1,461
duine go dtí seo. Dá nglacfadh an 9,000
bainteoir leis an gcúiteamh chosnódh
sé os cionn €200 milliún ar an Stát thar

na 15 bliana. Tá iarratas ar athlonnú
curtha chuig an Roinn ag 701 duine
chomh maith. Faoin gcuid seo den
scéim thabharfaí stráice portaigh nach
bhfuil clúdaithe faoin reachtaíocht
chaomhnaithe do na bainteoirí mar
chúiteamh ar an portach atá sa chean-
tar SAC anois. Mhaígh an Teachta
Flanagan, áfach, go raibh praiseach á
dhéanamh ag an Roinn den athlonnú.

Gaeilgeoir chun cinn i bParáid na nOráisteach 
Ar lean ó leathanach a haon

Dar le Henry, tá an Ghaeilge
mar chuid den dúchas aige.
“B’fhéidir go raibh fadhb leis an
dóigh ar múineadh í. Bhí sé
níos claonta i dtreo taobh
amháin den phobal ná an
ceann eile,” ar seisean. 

“Na dánta, bheinn den
bharúil gur bhain siad leis an
bhféiniúlacht náisiúnach agus
poblachtach, in ionad na
féiniúlachta Aontachtaigh. Bhí
fir Oráisteach a labhair Gaeilge,
leithéidí an Urramaigh Richard

Rutledge Kane, a bhí ina
Ardmháistir ar Bhéal Feirste.”
Rinne eaglaisí Protastúnacha
obair leis an nGaeilge a choin-
neáil beo, mar go raibh siad ag
baint úsáide aisti chun labhairt
leis an bpobal thart orthu.

“Tá díomá orm nach
gcuirtear an gné sin den
fhéiniúlacht Éireannach chun
cinn,” ar seisean. “Tá Protastú-
naigh le Gaeilge, ach, dar leis an
phobal, ní hé sin an dúchas atá
acu.”

Agus é ag ceann mhórshiúil

comórtha an Chúnaint, bhí sé
ag comóradh a dhúchais féin,
mar gur shínigh thar 8,500
duine an Cúnant i nDún na
nGall. 

Anuraidh, fuair an tOrd
Oráisteach sa chontae deontas
ón Roinn Gnóthaí Eachtrach le
taispeántas a chur ar bun faoi.
“Tharla an stair, ní féidir é a
athrú, cad chuige nach mbeadh
fios ag daoine faoi?” ar seisean. 

“Bhí cuid mhór scéalta i
dteaghlaigh faoi Chúnaint
Uladh. Ní raibh a fhios ag

daoine taobh amuigh de na
teaghlaigh. 

An pobal againn féin, ní raibh
a fhios acu faoi. Chuidíomar leo
fáil amach.” B’shin mar gur
socraíodh, tar éis na críochd-
heighilte, nach labhrófaí faoi sa
phobal Protastúnach.  

Bhaist roinnt daoine ‘The
Broken Covenant’ ar an gCú-
naint. “Rinneadh geallúintí
‘Ulster Will Fight And Ulster
Will Be Right’ – agus fágadh trí
cinn de chontaetha Ultacha
amach,” arsa Norman. 

Bhí na Gaeil i réim i
láthair stairiúil i
mBéal Feirste an
seachtain seo nuair
a bhí ócáid ‘Cearta
agus Ceiliúradh’
eagraithe ag Pobal i
Halla Uladh. Rinne
Raidió Fáilte
craoladh seachtrach
beo ón Halla, an
chéad uair riamh go
raibh an Ghaeilge
craolta beo ón halla
stairiúil.
Grianghraf : Deirdre
Mac Mathúna
(Ógras Oirialla),
Dónall Mac
Murchaidh (Raidió
Fáilte), Diarmuid
Ua Bruadair
(Coláiste Feirste)
agus Réamonn Ó
Ciaráin (Gael Linn).

FÓGRA POIBLÍ

An Coimisiún Reifrinn

An Bille um an Aonú Leasú is Tríocha ar an
mBunreacht (Leanaí), 2012

Féadfaidh comhlacht iarratas a chur chuig an gCoimisiún Reifrinn 
chun a bheith ina chomhlacht ceadaithe chun críocha an reifrinn 
an 10 Samhain 2012. Féadfaidh comhlachtaí ceadaithe gníomhairí 
a cheapadh chun a bheith i láthair tráth eisiúna agus oscailte na 
bpáipéar ballóide ó vótálaithe poist, ag stáisiúin vótaíochta agus le 
linn chomhaireamh na vótaí.  

CHUN A BHEITH INA CHOMHLACHT CEADAITHE, NÍ MÓR D’IARRATASÓIR:

rialacha scríofa agus comhaltas nach lú ná 300 a bheith aige;

an-chosúil le hainm aon pháirtí atá cláraithe i gClár na bPáirtithe 
Polaitíochta.

Tá tuilleadh eolais mhionsonraithe faoi 
na ceanglais, agus an foirm iarratais, ar 
fáil ón gCoimisiún Reifrinn nó ó shuíomh 
idirlín an Choimisiúin Reifrinn www.refcom.ie

Muirear teaghlaigh le dul faoi
bhráid na gCoimisinéirí Cánach?
Máirtín Ó Catháin

NÍL soiléireacht ar bith ann
fós faoin gcaoi a gcuirfear
deireadh leis an Muirear
Teaghlaigh, nó cén chaoi a
ndéanfar láimhsiú ar cheist
na ndaoine nach mbeidh an
táille íoctha acu.  Tá an
córas nua cánach ar thithe,
faoi stiúir na gCoimisinéirí
Ioncaim, le theacht i bhfei-
dhm ar an 1 Iúil 2013.  Is
cosúil go mbeadh deireadh
leis an Muirear Teaghlaigh
an uair sin – agus gan é íoc-
tha ag na scórtha mílte
úinéir tí. 

Ag labhairt dó ag cruinniú
de Chomhairle Contae na
Gaillimhe le gairid, dúirt an
ceannasaí airgeadais go
bhfuil tuairimíocht ann go
bhféadfadh na Coimisinéirí

Cánach caidéis a chur ar
dhaoine nár íoc an Muirear
Teaghlaigh.  D’fhéadfadh
pionós cánach a bheith i
gceist ag an tráth sin.  Sa
mullach air sin, d’fhéadfadh
sé go dtarraingeodh duine
na Cigirí ina threo de bharr
nár híocadh an Muirear
Teaghlaigh; d’fhéadfadh na
Coimisinéirí tuilleadh
caidéise a chur ar dhuine
ansin, a dúradh.  

€100 a bhí le n-íoc ar a
Muirear Teaghlaigh nuair a
fógraíodh i dtosach é ach tá
sin ardaithe anois go dtí
€127.  Gabhfaidh sé suas go
dtí €128 an mhí seo
chugainn agus go dtí €129 i
mí na Nollag.  

Níl a fhios go barainneach
céard a thárlóidh ina dhi-
aidh sin. 

Tá ceist an Mhuirir
Theaghlaigh éirithe níos
casta anois de bharr an
ghearradh siar atá déanta ag
an Roinn Comhshaoil ar an
airgead bliantúil a thugann
siad do Chomhairlí Contae
agus do Chomhairlí
Cathrach.  Ghearr siad siar i
gcomhréir leis an mbearna a
bhí idir an méid a bhí dlite
don Chomhairle agus an
méid a tháinig isteach. 

Creideann foinsí sa gcóras
Rialtais Áitiúil nár tugadh
dóthain airde i dtosach ar na
deacrachtaí a bhain le heo-
las a fháil faoi úinéireacht tí.
Níl aon chuntas oifigiúil ar
úinéireacht maoine sa tír
seo.  Bhíothas ag braith go
mór ar bhillí leictreachais
ach níor cuireadh iad sin ar
fáil don Roinn Comhshaoil

ná do Chomhairlí Contae.
Cruthaíodh nach bhféadfaí
sin a dhéanamh de bharr an
Achta a thugann príob-
háideachas i gcás cáipéisí
mar seo.

Tabharfaidh uimhreacha
árachais sóisialta deis do na
Coimisinéirí Ioncaim sca-
gadh níos iomláine a
dhéanamh ar dhaoine.  Má
shocraítear go mbeidh gá ag
daoine nár íoc an Muirear
Teaghlaigh an t-airgead a
thabhairt do na Coimisinéirí
Ioncaim athróidh an scéal.
D’fhágfadh sin gur bille
cánach a bheadh ann ar
bhealach agus na dlíthe a
bhaineann le riaráistí
cánach i bhfeidhm freisin. 

D’fhéadfadh an cor sin a
bheith sa scéal théis na Cái-
naisnéise. 

Oiliúnaithe á lorg
d’Oireachtas TV 
Comhthionscadal Gréasáin na Meán á
reáchtáil ag Otv agus Gaelscéal
TÁ oiliúnaithe á lorg le bheith
páirteach i dtionscadal na meán
gréasáin a bheas ag craoladh ó
Oireachtas na Samhna 2012 i Litir
Ceanainn, Co. Dhún na nGall.

Beidh cúrsa oiliúna a reáchtáil ón
22-26 Deireadh Fómhair a dhéan-
faidh na hoiliúnaithe a bhfuil spéis
acu sna meáin, a ullmhú don tion-
scadal. 

“Deis iontach é seo chun oiliúint a
fháil ó léiritheoirí, stiúrthóirí agus
eagarthóirí, a bhfuil taithe na
mblianta acu in éarnáil na meán
gréasáin,” arsa Máire Breathnach, an
léiritheoir atá taobh thiar den
suíomh.

Seo an fhéile is mó a bhfuil tóir
uirthi i measc na nGael agus bheadh
sé iontach don té a bhfuil spéis acu
sna meán a bheith ag obair, ag cur
aithne ar dhaoine agus a bheith
páirteach sa tionscadal spreagúil

seo,” a dúirt sí. 
Is cainéal teilifíse ar líne é Otv ina

bhfuil físeán ar fáil d’imeachtaí na
féile.

Anuraidh, bhí roinnt amhránaithe,
ceoltóirí móra, damhsóirí agus lucht
freastail na féile páirteach sa tion-
scadal. Tá sé i gceist go mbeadh tuil-
leadh ag dul in airde i mbliana le
tacaíocht ó na hoiliúnaithe úra. 

Is comhthionscnamh é Otv idir
Gaelscéal, an tOireachtas agus tá an
tionscnaimh seo á mhaoiniú trí
Ghréasán na Méan Skillnet faoin
gClár um Thacaíocht do
Chuardaitheoirí Poist. 

Tabhair cuairt ar an suíomh ag
www.otv.gaelsceal.ie agus le tuil-
leadh eolais a fháil maidir leis an
gcúrsa traenalá gabh i dteagmháil le
Máire Breathnach ar
beogaelsceal@gmail.com nó 091
558400

Gearán faoi théacsanna Gaeilge 
diúltaithe ag an gCoimisiún Eorpach
Colm Ó Broin

TÁ sé ráite ag an gCoimisiún Eorpach
nach sáraíonn an costas breise a
bhaineann le téacsanna gutháin i
nGaeilge dlí na hEorpa.

Cosnaíonn sé níos mó téacs a sheo-
ladh in Éirinn má úsáidtear síneadh
fada, nó ‘marc diaicriteach’.

Má úsáidtear marc amháin lagh-
daíonn sé seo líon na gcarachtar atá
ceadaithe i dtéacs amháin ó 160 go dtí
70.

Ag freagairt ceiste ó Fheisire Par-
laiminte an Lucht Oibre, Phil Prender-
gast, dúirt an Coimisinéir don Chlár
Digiteach, Neelie Kroes, nach raibh
aon chosúlacht ann go raibh na

caighdeáin atá i bhfeidhm sa mhar-
gadh fóin ag teacht salach ar dhlíthe an
AE.

Socraíonn eagraíocht tionscail féin-
rialaithe, Institiúid Eorpach na
gCaighdeán Teileachumarsáide, na
caighdeáin a cuirtear i bhfeidhm sa
mhargadh.

“Cumann an IECT caighdeáin atá
deonach, dírithe ar an margadh agus
bunaithe ar chomhdhearcadh atá
curtha i dtoll a chéile don mhargadh
agus chun freastal a dhéanamh ar na
riachtanais ar leith atá ag an margadh
Eorpach,” arsa Kroes.

Dúirt Phil Prendergast nach raibh sí
sásta leis an bhfreagra ón gCoimisinéir. 

“De réir an Choimisinéir Kroes, níl

sé seo i gcoinne dhlí an Aontais Eor-
paigh, ach, le meas, ní aontaím léi. Is
cleachtas idirdhealaitheach é seo sa
Mhargadh Inmheánach agus táim
chun athleanúint a dhéanamh léi
maidir leis seo. 

“Go bunúsach, ciallaíonn an cleach-
tas idirdhealaitheach seo go bhfuil
difríocht mhór idir an praghas ar
théacsanna sna teangacha éagsúla. 

“Ní bhaineann an fhadhb seo leis an
nGaeilge ámhain, bíonn diaicriticí in
úsáid sa Fhraincis, sa Spáinnis agus sa
Phortaingéilis, mar shampla. 

“Nuair a úsáideann tú diaicritic
ámhain dúblaíonn an phraghas, agus
dar liom féin níl sé sin ceart ná cóir do
phobail na Gaeilge ar fud na tíre."

Na haisteoirí Eoin Geoghegan, Seán Ó Meallaigh agus Marcus Lamb, a chur tús spleodrach le hOireachtas na Samhna
i Leitir Ceanainn i 2009 in éineacht leis an gceoltóir mór le rá, Máiréad Ní Mhaonaigh.  PHOTO CLIVE WASSON

Teorainneacha 
na Ceathrún
Gaeltachta 
socraithe 

Anton Mac Cába

BEIDH an Cheathrú Ghaeltachta i mBéal Feirste ar Bhóthar
na bhFál, idir Pháirc Dunville agus Bóthar na Carraige
Báine.  Is ionann sin agus míle den bhóthar é seo.

Vótáil Coiste Forbartha Chomhairle Cathrach Bhéal
Feirste an tseachtain seo caite gurb iad seo na teorannacha
a bheadh ann. 

Vótáil idir Sinn Féin, an SDLP, Páirtí na Comhghuail-
líochta, an Páirtí Aontachtach Ultach (UUP) agus an Páirtí
Aontachtach Forásach (PUP) ar a shon seo. Staon an DUP ón
vóta.

Dúirt an Comhairleoir Máirtín Ó Muilleoir,
Leaschathaoirleach an Choiste Forbartha, gur léirigh seo an
t-athrú a tháinig ar Chomhairle na Cathrach, “ach tá níos
faide le dul.”  

Bóthar na bhFál agus
na Seanchille araon
siúlta ag an Aos Óg

Anton Mac Cába

DAR le Ceardchumann
Náisiúnta na nIriseoirí (an
NUJ), tá breithiúnas a thug an
tArd-Chúirt i mBéal Feirste an
tseachtain seo caite ina bha-
gairt mhór do phrionsabail na
hiontaofachta ag iriseoirí. 

Dhiúltaigh an chúirt
d’athbhreithniú breithiúnach
a d’iarr na hiriseoirí Anthony
McIntyre agus Ed Moloney ar

bhreithiúnas go raibh ar
Boston College taifid a thab-
hairt don PSNI (Seirbhís
Póilíneachta Thuaisceart Éire-
ann).  

Bhain na taifid leis an
Belfast Project. Mar chuid de
sin, d’inis iar-
pharaimíleataigh a scéalta.
Gealladh dóibh go mbeadh na
taifid príobháideacha go dtí i
ndiaidh a mbás.  Taifid ó
Dolours Price agus ochtar eile
atá i gceist. 

Dar leis na póilíní go bhfuil
siad ag fiosrú dhúnmharú
Jean McConville. D’fhógair
Price go poiblí go raibh lámh
aici ann. 

An lá roimh an lá deirean-
nach den éisteacht, foilsíodh

agallamh a thug Price don
Sunday Telegraph. San agal-
lamh, dúirt Price gurb ise a
thiomáin Jean McConville go
dtí Co Lú, mar ar maraíodh í. 

Chuir an t-iriseoir Peter
Matthews ceist ar Price ar an
stáisiún teilifíse Meiriceá-
naigh CBS: “It’s many years
later. Does it bother you?”
“No,” a d’fhreagair Price.

De réir tuairisce ar an
Belfast Telegraph, tá an PSNI
ag éileamh idir nótaí ón Sun-
day Telegraph, agus an chuid
den agallamh nár craobh-
scaoileadh ó CBS. 

Dúirt Eamonn McCann ó
Choiste Gnó Cheardchumann
Náisiúnta na nIriseoirí gur iar-
racht é seo ag na cúirteanna

cur isteach ar iontaofacht
iriseoirí. Tá sé mar dhualgas
proifisiúnta ar iriseoirí foinsí a
chosaint. 

Níl cosaint dleathach ag an
bprionsabal sin.

“Tá an cás seo iontach
mothallach ó thaobh na
polaitíochta de,” arsa
McCann. 

“Tá sé fréamhaithe i bpo-
laitíocht an Tuaiscirt, ar an
dóigh nach raibh cásanna a
tharla roimhe. 

Sa Tuaisceart, má tugtar a
leithéidí d’ábhar do na póilíní,
beidh daoine den bharúil go
bhfuilimid (mar iriseoirí) ag
bailiú fianaise dóibh, gur
brathadóirí sinn – agus tá sé
sin contúirteach.”

‘Dáilwatch’ chun súil 
a choinneáil ar ár
dTeachtaí Dála 
Concubhar Ó Liatháin   

AN tseachtain seo, seolfar
suíomh idirlín dátheangach
nua a mbeidh mar sprioc aige
fócas a dhíriú ar obair ár
dTeachtaí Dála agus níos mó
idirphlé a spreagadh idir bhaill
an Oireachtais agus an pobal.

Beidh an suíomh nua ar fáil
ag www.dailwatch.ie agus tá
tacaíocht á fháil aige ó Fhoras
na Gaeilge chun leagan Gaeilge
den suíomh a chur ar fáil. 

“An fís atá againn go mbeidh
an aos ceannais ag freagairt
níos gasta agus níos fonn-
mhaire do phobal atá ag iar-
raidh páirt níos gníomhaí a
ghlacadh sa phróiseas
polaitiúil,” a dúirt Sarah O’Neill,
príomhfheidhmeannach Dáil-
watch. 

Tabharfaidh an suíomh seo
eolas ar fheidhmiú na Dála agus
beidh eolas ann ar thaifead
vótála gach TD. De réir bhu-

naitheoirí an tsuímh, tabhar-
faidh sé seo ardán ionas go
mbeidh saoránaigh ábalta
idirphlé a dhéanamh lena n-
ionadaithe poiblí trí chu-
marsáid dhíreach agus measúil
a éascú. 

Deinfear riar ar an suíomh de
réir cód cleachtais lena chinntiú
go mbeidh an chumarsáid
measúil. 

An t-oibrí carthanachta
aitheanta, Alice Leahy,
eagarthóir polaitiúil an Irish
Times, Stephen Collins, an Dr
Jane Suiter agus an Dr. Colum
Kenny, a bheidh ar bhord
stiúrtha an tsuímh. 

Sa Leabharlann Náisiúnta
amárach, Déardaoin, a sheolfar
an suíomh nua seo agus tá sé i
gceist go mbeidh comhfhrea-
graí polaitiúil an Irish Times,
Harry McGeei, an Dr Suiter
agus Ruairi McKiernan ó
Spunout, páirteach i bpainéal
plé faoi Dáilwatch.ie. 

Méabh Ní Thuathaláin 

BHÍ na céadta duine i mbun
agóide ar an Satharn seo caite i
mBéal Feirste ar mhórshiúil, de
chuid Youth Fight for Jobs

(YFJ). 
Tháinig daoine óga agus

ceardchumannaithe amach ar
an sráideanna le ‘teach-
taireacht chumhachtach’ a léir-
iú maidir leis an éileamh atá ar
fhostaíocht agus ar phoist sna
Sé Chontae, dar le Neil Moore,
rúnaí de chuid an fheachtais sa
Tuaisceart. 

Is eagraíocht de gníomhairí
óga é an YFJ atá tiomanta ar son
fostaíochta agus poist a
éileamh don aos óg. Eagraíodh
an mórshiúil mar chomóradh

ar Stailc na n-Oibrithe Las-
muigh 1932 (Outdoor Relief
Workers Strike), stailc i gcoinne
chóras Dhlí na mBocht. B’ócáid
stairiúil í seo i stair na Sé Chon-
tae mar gur bhailigh Caitlicigh
agus Protastúnaigh le chéile
chun coinníollacha níos fearr a
éileamh ón stát. 

Chuaigh an mórshiúil ar
Bhóthar na Seanchille agus ar
Bhóthar na bhFál. Bhí sé thar a
bheith fóirsteanach go
ndeachaigh an mórshiúil chuig
Bóthar na Seanchille agus

Bóthar na bhFál, dar leis an YFJ,
mar gur áiteanna iad ina bhfuil
cuid de na rátaí is airde maidir
le dífhostaíocht sna Sé Chon-
tae.  

“Is comhartha é an mórshiúil
seo gur féidir dul i ngleic le
seicteachas agus díriú ar na
ceisteanna móra atá ag cur
isteach ar an bpobal, ar an dá
thaobh. Fuair muid fáilte mór
sa dá cheantar agus thug muid
linn spiorad na stailce a tharla
sa chathair seo ceithre scór bli-
ain ó shin,” a dúirt Moore.

Protastúnaigh agus
Caitlicigh páirteach
i mórshiúil ar son
fostaíochta agus
poist don aos óg 

Iriseoireacht faoi bhagairt dar leis an NUJ
Athbhreithniú 
diúltaithe i gCás
‘Théipeanna
Bhostúin’ 

Mórshiúl de chuid na heagraíochta Youth Fight for Jobs a bhí ar siúl i mBéal Feirste ar an Satharn, áit inár bhailigh na ceardchu-
mainn NIPSA, PSC, Unite the Union, INTO agus daoine óga le chéile chun poist a éileamh. 

An Cheathrú Ghaeltachta atá beartaithe [PIC : GOOGLE MAPS]

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Colm Ó Broin

Óg-eagraíocht Chonradh na Gaeilge
OIFIGEACH FORBARTHA  LAIGHEAN/CONNACHT
Post Páirt-Aimseartha – 22.5 uair sa tseachtain

Dualgais: Clubanna óige, Gaeilge, Ógras a bhunú agus a 
fhorbairt timpeall an dá réigiún. 
Cúrsaí agus imeachtaí a eagrú do chlubanna Ógras
agus Óg-Ógras. Tacaíocht agus comhairle a chur ar 
fáil do cheannairí na gclubanna.

Riachtanach: Ard-Chaighdeán Gaeilge
Taithí ar obair óige
Ard-scileanna cumarsáide & idirphearsanta
Ábalta obair as a stuaim féin
Scileanna maithe ríomhaireachta
Ceadúnas glan tiomána agus carr féin

Inmhianaithe: Cur amach ar Ógras, ar earnáil na Gaeilge agus ar
an earnáil óige go ginearálta
Taithí ar chúrsaí poiblíochta & margaíochta

Tuarastal: €12,600 - €15,510

Iarratas: Seol litir iarratais chomh maith le C.V. chuig:
Riarthóir, Ógras, 6 Sráid Fhearchair , B.Á.C. 2
Teil: 01 4751487 maedhbh@ogras.ie 
Roimh an Aoine 26 Deireadh Fómhair, 2012.

Folúntas

TÉAMA a bhí an feachtas
‘Occupy’ sna Stáit Aontaithe a
chur chun cinn ná go bhfuil an
iomarca ioncaim agus
cumhachta ag an ‘1%’, is é sin
an 1% is saibhre den phobal.

An amhlaidh atá sé in
Éirinn? Tá 21,650 duine san 1%
seo agus tuillfidh siad €8.7 bil-
liún in 2012, de réir na Roinne
Airgeadais (nó €403,000 ar an
meán).

Tá sé sin níos mó ná an
777,535 duine a thuillfidh níos
lú ná €20,000 i mbliana (tá
580,000 de na daoine seo ar
níos lú ná €15,000, mar sin is
cosúil gur oibrithe páirtaim-
seartha iad).

Íocfaidh an 1% thuasluaite
€3.4 billiún i gcáin ioncaim i
mbliana, nó 18% den iomlán.
Is é 38% an ráta cánach a íoc-
faidh siad go héifeachtach.

Íocfaidh daoine ar an
meánioncam ráta cánach de
beagnach 15%, de réir na
Roinne Airgeadais. Ó thaobh
an 67% den phobal a thuillfidh

níos lú ná €40,000 in 2012, íoc-
faidh siad 14% den cháin ion-
caim iomlán. Mar aon leis sin
íocann 95% den phobal ráta
cáin ioncaim níos lú ná 30%.

BÍONN díospóireacht ann i
gcónaí faoin maitheas a
bhaineann leis an dól. Deir
roinnt daoine gur rud maith é
toisc go dtugann sé cúnamh
do dhaoine a chailleann a
bpost. Gan é bheadh siad beo
bocht. 

Deir na cáinteoirí, áfach, go
gcothaíonn sé spleáchas i
measc na mbocht, gur airgead
saor atá ann agus go bhfuil-
tear ann a bhaineann leas as
ionas gur féidir leo a bheith ag
suí ar an tolg ag ól Dutch Gold
agus ag ar breathnú ar Jeremy
Kyle i rith an lae. Cloistear go
leor fianaise staróga faoi na
leisceoirí seo, ach cé mhéad
atá acu? 

Níl figiúirí oifigiúil ar fáil de
líon na leisceoirí, ach tá sé
thart ar 1.1% den lucht
saothair, nó 20,300 duine, i
gceist de réir freagra a thug
Roinn an Taoisigh do Pearse
Doherty (SF). Sin líon na
ndaoine a bhí dífhostaithe go
fadtéarmach agus an Tíogair
Cheiltigh i mbarr a réime in
2001. Bhí ráta dífhostaíochta
na Poblachta ag 3.8% an bhli-
ain sin, de réir na Suirb-
héireacht Ráithiúil Náisiúnta

ar Theaghlaigh, ach bhí líon
na ndaoine a bhí dífhostaithe
ar feadh níos mó ná 12 mí ag
1.1%. Daoine a bhí idir poist a
bhí sa dream eile. Mar sin,
nuair a bhí poist ar fáil, bhí
98.9% den lucht saothair
sásta glacadh leo. Faoi láthair,
tá líon na ndaoine
dífhostaithe go fadtéarmach
ardaithe go 8.8% (184,800

duine) rud a chiallaíonn nach
bhfuil poist ar fáil, nó go
bhfuil an ráta leisceoireachta
méadaithe faoi ocht ó bhí
2001 ann. Bhí thart ar an ráta
dífhostaíochta fadtéarmach
céanna sa tír in 1993, rud a
chiallaíonn gur ardaigh líon
na bpost sna 1990í nó gur
ísligh an ráta leisceoireachta
ar chúis éigin. Má tá 20,000

duine ag suí thart agus gan
aon fhonn orthu post a fháil,
cosnóidh sé sin thart ar €3.76
milliún in íocaíochtaí
dífhostaíochta. Idir an dá linn,
thug an tAire Talamhaíochta,
Simon Coveney, le fios d’Éa-
mon Ó Cuív go bhfuair 2,100
feirmeoir aoníocaíocht feirme
os cionn €50,000 in 2010. Sin
€105 milliún.

Leisceoirí ar an dól

An bhfuil mórán daoine ann atá ag iarraidh a bheith ar an dól?

Glanadh amach
bhoird na mbanc
CEANN de na rudaí faoin
tubaist eacnamaíochta a
chuireann isteach go mór ar an
bpobal ná nár íoc na daoine a
bhí ciontach ina leith as go
fóill.

Tá rud amháin athraithe ó
2008, áfach, tá nach mór
glanadh amach iomlán déanta
ar bhoird na mbanc a scrios an
geilleagar. Ag freagairt ceiste
parlaimint ó Robert Troy (FF)
an tseachtain seo caite, dúirt
an tAire Airgeadais, Michael
Noonan, go bhfuil bata agus
bóthair tugtha do 42 as an 43
duine a bhí ar bhoird na mbanc
a clúdaíodh faoin ráthaíocht
bhainc míchlúiteach i mí Meán
Fómhair 2008.

Mar shampla, ceapadh
ochtar as an 13 ar bhord reatha
Bhanc na hÉireann le 12 mí
anuas. An t-aon duine as an 43
atá fágtha ó ré na mire ná
Richie Boucher, ach níl ann
nach Príomhfheidhmeannach
Bhanc na hÉireann!

Thosaigh Boucher ag obair
le Banc na hÉireann in 2003 tar

éis gur bhog sé ó Bhanc Ríoga
na hAlban, banc eile a chuaigh
ar mire glan i rith na tréimhse.

Chaith sé trí bhliana mar
Phríomhfheidhmeannach ar
Bhaincéireacht Chor-
paráideach agus trí bliana eile
mar Phríomhfheidhmeannach
ar Sheirbhísí Airgeadais
Miondíola, sular ceapadh é
mar cheannasaí ar an mbanc ar
fad.

Dúirt an tAire Airgeadais gur
tháinig sé slán ó athbhreithniú
oiriúnachta agus ionracais a
rinne an Banc Ceannais.

Léirigh freagra eile a thug
Michael Noonan ar cheist ó
Pearse Doherty cé chomh
hamaideach agus a bhí cúrsaí
roimh an gcliseadh. De réir na
bhfigiúirí, mhéadaigh fiacha
teaghlaigh beagnach faoi trí ó
2002 go dtí 2008, ó €75 billiún
go dtí €210 billiún. Bhí fiacha
teaghlaigh os cionn trí huaire
níos mó ná fiacha an rialtais
faoin tráth sin.

Cé mhéad ioncaim a
thuilleann ‘1%’ de
mhuintir na hÉireann

Baill de Occupy Dame Street in oifigí AIB níos luaithe i mbliana.
GRIANGHRAF: SAM BOAL/PHOTOCALL IRELAND.

Tháinig Richie Boucher slán
ón ruaigeadh a rinneadh ar
bhaill bhoird na mbanc Éire-
annach. GRIANGHRAF: LAURA HUT-

TON/PHOTOCALL IRELAND.

Cás Leadar agus MFG á phlé sa tSeanad 
Concubhar Ó Liatháin

TÓGADH priacal eagraíochtaí i
nGaeltachtaí éagsúla de bharr cean-
galtais a rinne siad bunaithe ar
dheontais a cheadaigh Meitheal For-
bartha na Gaeltachta le linn
díospóireachta sa Seanad an tseach-
tain seo chaite. 

Dar leis an Seanadóir Trevor Ó
Clochartaigh tá daoine tar éis dul i
dteagmháil leis ag cur in iúl go bhfuil
siad go doimhin i bhfiacha tar éis gur
thit an tóin as Mheitheal Forbartha na
Gaeltachta i Meán Fómhair 2011.   

Rinne sé cur síos ar ghrúpa pobail i
dTír Chonaill a ghlac iasacht €60,000
ón mbanc chun togra ar gheall MFG
tacaíocht do a chur i bhfeidhm - bliain

níos déanaí agus níl aon airgead
faighte ón gcomhlacht LEADER atá
fágtha i bhfeidhil ar obair MFG i dTír
Chonaill agus tá €4,500 d’ús íoctha
leis an mbanc. 

“Tá an tIonad Cultúrtha i mBaile
Mhúirne [Baile Bhuirne] tar éis
€9000 a íoc as staidéar
féidearthachta a bhí le n-íoc as cistí
LEADER ach níl aon rian den airgead
sin go fóill,” arsa an Seanadóir. 

Dar leis an Seanadóir, tá breis agus
bliain caite anois ó rinneadh leachtú
ar MFG agus tá go leor daoine agus
eagraíochtaí sna Gaeltachtaí éagsúla
fágtha ar an dtrá fholamh agus iad ag
feitheamh le comharbaí ar MFG. 

Is é an socrú atá déanta go dtí seo
go bhfuil comhlachtaí i gceantracha

atá cóngarach don cheantar Gaeltach-
ta tar éis tairiscintí conartha a fháil le
teacht i gcomharbas ar Leader.  Is é
Páirtíocht Forbartha Iarthar Chorcaí
atá luaite le feidhmiú Leader i
nGaeltacht Mhúscraí. 

Chomh fada agus a bhaineann sé
leis an Seanadóir Ó Clochartaigh, tá
gunna á chur le ceann na n-
eagraíochtaí seo le hiachall a chur
orthu freagrachtaí MFG a ghlacadh ar
bord mar choinníoll de na conarthaí
seo. 

“Tá dhá chonradh á thairiscint do
na comhlachtaí seo - conradh amháin
chun glacadh le freagracht as fhei-
dhmiú LEADER ina gceantracha as
seo amach, ach, in éineacht leis sin, tá
brú á chur orthu conradh eile a shíniú

chun freagracht a ghlacadh as na
tionscnaimh a fágadh le hoidhreacht
acu.”

Ní raibh an tAire Comhshaoil, Phil
Hogan, sa Seanad chun freagra a
thabhairt ar cheisteanna an
tSeanadóra Ó Clochartaigh ach thug
an tAire Stáit, John Perry, freagra ina
áit. 

Ina fhreagra, dúirt an Teachta
Perry, atá freagrach as gnóthaí beaga,
gur scéal casta a bhí ann agus dhearb-
haigh sé go raibh conarthaí seolta
chuig Gaeltachtaí éagsúla - Gaillimh,
Múscraí, Ciarraí, Tír Chonaill,  Port
Láirge agus an Mhí.  Dúirt sé go raibh
socruithe á ndéanamh le Maigh Eo go
fóill. 

“Táim muiníneach go mbeidh

rochtain iomlán ar mhaoiniú LEADER
ar ais ag na ceantair Ghaeltachta go
luath.”

Thug an tAire Stáit Perry le fios go
dtógfadh sé buairimh a léiríodh i leith
ceisteanna a bhaineann le
hoidhreacht MFG go dtí an tAire
Hogan. 

Tuigtear gur pléadh staid reatha
mhaoiniú Leader ag cruinniú bhoird
Pháirtíocht Forbartha Iarthar Chorcaí
Dé hAoine.  Cé go bhfuil muinín ag
dul i méid go mbeidh réiteach ar an
gceist oidhreachta go luath, tá
amhras fós ann faoin leibhéal
mhaoinithe a bheidh ar fáil don
Ghaeltacht agus cé acu an mbeidh
maoiniú ar leith cosanta ar fáil do
gach ceantar Gaeltachta. 

Samhail
Nua ar 
na bacáin
Anton Mac Cába

TÁ eagrais Ghaeilge sa Tuais-
ceart buartha go bhfuil siad á
sailleadh ag samhail nua
mhaoinithe ‘críoch-dheighil-
teach’. 

Sceitheadh roinnt de na son-
raí an tseachtain seo caite,
maidir le scéim nua mhaoinithe
ag Foras na Gaeilge. De réir an
ailt, tá sé ‘cheanneagraíocht’ le
bheith ann. Beidh siad frea-
grach as réimsí difriúla d’obair
teanga. 

Tuigtear go mbeidh seacht n-
eagras san iomaíocht mar
‘cheanneagraíochtaí’. Níl ceann
ar bith acu lonnaithe sa Tuais-
ceart. Beidh na ‘ceannea-
graíochtaí’ ábalta fochonarthaí
a thabhairt d’eagrais eile. 

Tuigtear ó foinsí go mair-
feadh na conarthaí seo 18 mí. Tá
seo iomlán difriúil ón moladh a
rinne an Comhchoiste Um
Comhshaol, Iompar, Cultúr
agus Gaeltachta sa samhradh i
dtuarascáil ar an tSamhail Nua
Mhaoinithe (moladh eile a bhí
ag an bhForas maidir le
maoiniú). Dar leis an gComh-
choiste gur cheart bun-
mhaoiniú a choinneáil “chun
go gcoimeádfar tacaíocht agus
seirbhísí criticiúla do phobal na
Gaeilge ar bhonn leanúnach.”

Dúirt Aodán Mac Póilin,
Stiúrthóir Iontaobhas Ultach,
nár phléigh an Foras an cur
chuige seo leo. “Is polasaí iom-
lán úr é seo,” ar seisean. “Ba

choir go rachadh an polasaí seo
amach ar chomhairliúchán
poiblí. Mura ndéanann siad sin,
tá siad ag sárú treoraithe
cleachtais agus treoraithe dea-
chleachtais maidir le forbairt
polasaí sa Tuaisceart.”

Is léir go bhfuil fadhbanna
leis an gcaidreamh idir cuid
mhór eagras agus an Foras, go
háirithe eagrais an Tuaiscirt. 

Dúirt Janet Muller,
Príomhfheidhmeannach Pobal,
gur dearnadh cuid mhór iar-
rachtaí thar ceithre bliana chun
na ceisteanna seo a phlé leis an
bhForas. 

Bhí sí ar aon intinn le Mac
Póilin gur polasaí nua seo, ach
gan aon iomrá ar na measú-
naithe a bhí riachtanach. Dar
léi, chomh maith, go gcuirfeadh
seo isteach ar an gcaidreamh
idir na heagraíochtaí. 

“Tá roinnt beag eagraíochtaí
le deireadh a chur le hea-
graíochtaí eile,” ar sise. “Leis,
deir siad gur cur chuige uile-
oileánda a bheidh ann. Tá an
rud a moltar iontach críoch-
dheighilteach. Tá na hea-
graíochtaí a luaitear lonnaithe i
mBaile Átha Cliath.” Dar léi go
gciallódh na moltaí “deireadh
leis an earnáil sa Tuaisceart.” 

Dúirt urlabhraí thar cheann
an Fhorais gur pléadh roinnt
féidearthachtaí ag cruinniú de
Bhord Fhoras na Gaeilge ar an
Aoine, 28 Meán Fómhair “agus
cuirfear moladh chuig na ranna
urraíochta go luath. 

BLÚIRÍNÍ
NAISIÚNTA

USB ag reáchtáil 
feachtais dírithe ar 
shláinte agus tiomáint 
D’fhogair an ón
Udarás um Sáb-
háilteacht ar
Bhóithre (USB)
go mbeidh treoir-
línte úra ag
teacht amach
maidir le sláinte
agus tiomáint
roimh dheireadh na bliana. 

Tá feachtas a reáchtáil ag an USB le
haird a dhíriú ar an tionchar a bhíonn
ag sláinte an tiománaí ar a gcumas
tiomána. 

Is beag staidéir atá déanta ag an USB
ar an ábhar roimhe seo. Léiríonn
staidéir a rinneadh i gCeanada, gur
tháinig laghdú suas le 45% ar na timp-
istí bóithre i measc daoine a bhíonn ag
brath ar leigheas nuair a fuair siad an
chomhairle ar an tinneas a bhí acu
agus ar an dóigh a dtéann sé i bhfei-
dhm ar a gcumas tiomána.  

An ‘Human
Hamster’ 
Téip ar iarrachtaí
cróga chun Muir Éire-
ann a thrasnú ar roth
mór hamstair inné.

D’éirigh an t-
innealtóir Chris Todd
as a iarrachtaí chun
an 66 míle de Mhuir
Éireann atá idir an
Bhreatain Bheag agus
Cill Mhantáin a shiúl
ar roth mór hamstair. 

Tháinig deireadh leis na hiarrachtaí a
nuair a bhris an roth agus é leathb-
healaigh trasna na mara. 

Dúirt sé go dtiocfaidh leis soilse as
Éirinn a fheiceáil sa spéir ón áit a bhí

bainte amach aige agus go raibh an-
díomá air gur theip ar an iarracht ach go
raibh sé buíoch ar son na tacaíochta ar fad
agus as an airgead a tugadh ar son na
gcarthanachtaí. 

Feirmeoirí 
feargacha 
lasmuigh den Dáil
Chuaigh thart ar 15,000
feirmeoir i mbun léirsithe las-
muigh den Dáil inné maidir le
híocaíochtaí Eorpacha.

Dúirt Uachtarán
Fheirmeoirí Aontaithe Éire-
ann go raibh ar an rialtas a
chinntiú go bhfanfaidh an
méid airgid a fhaightear faoin gComh-
pholasaí Talamhaíochta (€1.6bn) mar
atá agus go n-oibreoidh sé
d’fheirmeoirí “gníomhacha”. 

Dúirt sé go mbeadh air pacáiste for-

bartha tuaithe a chur ar fáil chomh
maith.

Mhaígh sé go mbainfeadh leasuithe
atá molta an bonn ó na feirmeoirí “is
táirgiúla” sa Phoblacht.

Seoltar scéalta chuig:
nuacht@gaelsceal.ie

Gníomhaí bascach le
heiseachadadh ar 
ais chun na Spáinne 
Tá sé deimhnithe ag an gcúirt
áitiúil i mBéal Feirste go ndéan-
far Fermin Vila, gníomhaí Bas-
cach, a eiseachadadh ar ais
chun na Spáinne. 

Bhí Vila a choimeád i Maigh gCabraí ar feadh breis agus dhá bhli-
ain anuas i diaidh gur gabhadh é faoin Bharántas Eorpach in 2010,
eisithe ag Rialtas na Spáinne. Tá sé curtha i leith Vila go raibh baint
aige le ETA. Tá dhá lá aige chun achomharc a dhéanamh agus
rachaidh an cás chun na hArd-Chúirte. 

Cháin Kevin Morrison, urlabharaí de chuid an Basque Solidari-
ty Committee cinneadh na cúirte. 

le Méabh Ní Thuathaláin 

Poist á bhfógairt
ag comhlachtaí
móra
D’fhogair an chomhlacht
KERRY GROUP go bhfuil
siad chun infheistiú €100 milliúin a dhéanamh in Éirinn
agus go mbeidh 800 post á gcruthú acu sna trí bliana
amach romhainn. 

Déanfaidh siad 400 post tógála a chruthú láithreach
chun tús a chur leis an obair thógála ar an ionad nua i
gCill Dara. 

Chomh maith leis sin, d’fhogair Marks & Spencer go
mbeidh siad ag earcú 440 post páirtaimseartha don
Nollaig sa Deisceart agus níos mó ná 150 post sna Sé
Chontae. 

Acadamh na  
hOllscolaíochta Gaeilge

Cúrsa Rochtana ar an Ardoideachas 

 

Tá  fáilte roimh iarratais ó dhaoine i gceantar Chonamara nár 
éirigh leo dul ar aghaidh go dtí an tríú leibhéal, mar gheall ar 
chúinsí airgeadais nó cúinsí gaolmhara eile. Is é an aidhm atá 
leis an gcúrsa seo daoine a ullmhú chun tabhairt faoi chéim in 
Ollscoil na hÉireann, Gaillimh.

Is in Acadamh na hOllscolaíochta Gaeilge, An Cheathrú Rua, 
Co. na Gaillimhe, a bheidh an cúrsa seo ar siúl sa bhliain 
acadúil 2012/13. Beidh réimse maith ábhar acadúil á 
thairiscint agus beidh tacaíocht ar fáil i scileanna staidéir  
agus i scileanna scríbhneoireachta. Ní bheidh aon táille  
ar an gcúrsa seo.

Sa  phróiseas  roghnaithe,  cuirfear  stádas socheacnamaíochta 
agus cumas acadúil na mac léinn san áireamh. 

Foirmeacha iarratais agus tuilleadh eolais:

 

Ríomhphost: maire@oegaillimh.ie 
Fón: (091) 869100

Glacfar le hiarratais go dtí: 

Oireachtas na Gaeilge

SAM

Gradam Gaelach do Joe Kennedy III
Máirtín Ó Catháin 

BEIDH an Cinnéideach atá ag iarraidh
bratach stairiúil an teaghlaigh a
chrochadh i Washington aríst i measc
na nGael i mBostún san oíche
amárach – Déardaoin.  

Tá ceann de ghradam na nuachtán
“The Irish Emigrant” agus an “Irish
Voice” don bhliain 2012 á bhronnadh
ar Joe Kennedy III, garmhac le Robert
Kennedy iarArd-Aighne Mheiriceá.
Beidh Niall O’Dowd, an Stiúrthóir ar
na nuachtáin, agus Conall Ó Gallchóir
as Gaoithe Dobhair, a bhí i bhfeighil an
“Irish Emigrant” ar feadh beagnach
20 bliain ag bronnadh na ngradam. 

Dúirt Conall Ó Gallchóir le Gaelscéal
an tseachtain seo go rabhadar ag súil
go mór leis an ócáid a bheidh ar bun in
Ard-chonsalacht na hÉireann i
mBostún.  

Tá Joe Kennedy III i mbun sto-

caireachta go láidir faoi láthair agus é
ag fiach ar cheann den leathscór
suíochán atá ag Stát Mhassachusetts i
dTeach na nIonadaithe i Washington.
Ní raibh duine ar bith de theaghlach
na gCinnéideach sa bpolaitíocht i
Washington le cosamar dhá bhliain –
sin ó bhásaigh an Seanadóir Ted
Kennedy agus ó d’éirigh a mhac siúd,
an tIonadaí Comhdhála Patrick
Kennedy, as an bpolaitíocht.  Ceaptar
go bhfuil seans an-mhaith ag Joe
Kennedy III sa toghchán cé go bhfuil
cáil mhaith ar a chéile comhraic as an
bPáirtí Poblachtánach, Seán Bielat. 

Níl a fhios cé mhéid eolais atá ag Joe
Kennedy ar imeachtaí na hÉireann
ach is cinnte go bhfaighidh sé tuil-
leadh léargais orthu ag an ócáid san
oíche amárach.  Chuile sheans nach
raibh sé i measc an oiread sin de
mhuintir na hÉireann a bhfuil lámh
acu in imeachtaí na nÉireannach in

oirdheisceart Mheiriceá ag ócáid
amháin cheana. 

Beidh an tAthair John McCarthy
agus an tSiúir Marguerite Kelly ina
measc siúd a mbronnfar gradaim
orthu freisin.  Tá na gradaim á bhfáil
acu siúd de bharr a gcuid oibre san
Irish Pastoral Centre – seirbhís do
chuid na hEaglaise Caitlicí atá
bunaithe i Massachusetts le 25 bliain.
Ag Eaglais Naomh Mark i Dorchester
atá an tseirbhís seo lonnaithe agus
tugtar comhairle agus cúnamh ansin
don phobal Éireannach ar bhealaí go
leor.

Beidh an comhluadar uilig ag súil
go gcuirfidh an Cinnéideach óg tuil-
leadh gaoithe i seolta na nGael
Mheiriceánach i Washington – sin má
toghtar é, ar ndóigh – agus is í an oíche
amárach an chéad dheis a bheidh ag
cuid mhaith acu chun bleid a bhual-
adh air.  

“Lón sa Spéir” ar tháirseach na teilifíse i Meiriceá
Máirtín Ó Catháin 

TÁ suim mhór curtha sna Stáit
Aontaithe sna leaganacha Béar-
la den chlár doiciméide “Lón sa
Spéir”.  An chuideachta, Sonta
Teo., i Loch Con Aortha i gCill
Chiaráin, Conamara, a rinne an
clár seo agus tá stiúrthóirí an
chomhlachta, Seán Ó Cualáin
agus Éamon Ó Cualáin, théis a
bheith sna Státaí le gairid chun
casadh le lucht nuachtán agus
teilifíse.  Bunaíodh an clár ar an
bpictiúr cáiliúil a thóg an gri-
anghrafadóir Charles Ebbets
d’fhir oibre ag ithe lóin go hard
ar an Rockfeller Centre i Nua-
Eabhrac in 1932.  Bhí an foirgn-
imh á tógáil san am sin. 

Taispeánadh an clár i gCon-
salacht na hÉireann i Nua-

Eabhrac coicís ó shin agus
tháinig go leor tráchtairí ag
breathnú ar.  Moladh an clár i
nuachtáin ar nós an New York
Times, an Wall Street Journal,
nuacht áisíneacht Reuters agus
Variety and Screen.  Beidh na
Cualáin i Nua-Eabhrac aríst an
mhí seo chugainn áit a bhfuil-
tear ag taispeáint an chláir ag
féile mhór scannán i Manhat-

tan.  Tá leagan 71 nóiméad den
chlár déanta a bheadh feiliú-
nach i bpictiúrlanna agus tá lea-
gan 50 nóiméad déanta a
bheadh feiliúnach ar an teilifís.
I mBéarla a rinneadh na lea-
ganacha seo den chlár le
haghaidh an mhargaidh i
Meiriceá. 

Dúirt Seán Ó Cualáin an
tseachtain seo gur breath-
naíodh 120,000 babhta ar an
mblaise den chlár atá ar
YouTube in imeacht cúpla lá
théis na poiblíochta i NuaE-
abhrac.  “Tharraing an clár agus
an phoiblíocht i Nua-Eabhrac
go leor cainte ar bhlaganna
ríomhaireachta freisin,” a dúirt
Seán Ó Cualáin.  “Tá súil againn
go músclóidh an fhéile i Man-
hattan tuilleadh suime sa gclár

agus tá muid dóchasach go
mbeidh stáisiúin theilifíse thall
sásta é a cheannacht”. 

Thart faoi aimsir na Nollag a
thaispeánfar an clár “Lón sa
Spéir” ar TG 4. 

Chuaigh na Cualáin i mbun
na hoibre théis dóibh an pictiúr
a fheiceáil i dteach ósta i ndeis-
ceart na Gaillimhe.  Fuaireadar
roinnt eolais áitiúil faoi bheirt
de na fir de bhunú an taobh sin
tíre agus choinníodar orthu ag
fiosrú an scéil agus ag fáil eolais
faoina fir.  Fuaireadar amach go
cruinn an dáta ar tógadh an pic-
tiúr – an 19ú Meán Fómhair
1932.  Idir anonn agus anall go
Meiriceá agus an obair sa
mbaile, rinneadh saothar mór
leis an gclár a chur i dtoll a
chéile.  

Traenáil do na Cumainn Ghaelacha
BEIDH deireadh seachtaine
traenála do Chumainn
Ghaelacha agus d'Oifigigh
Gaeilge na n-institiúidí tríú leib-
héil ag tosú Dé hAoine.

Tá sé á reáchtáil ag Conradh
na Gaeilge, Glór na nGael agus
Aontas na Mac Léinn in Éirinn
(AMLÉ) i gcomhar le Comhlu-
adar agus Comhar na Múinteoirí
Gaeilge. Tá maoiniú don
imeacht curtha ar fáil ag an
Roinn Oideachais agus Fhoras
na Gaeilge. Seo an séú bliain as a
chéile a bhfuil an deireadh
seachtaine á eagrú.

“Freastalaíonn suas go 100
mac léinn ar an seisiún traenála
gach bliain toisc go mbíonn
comhairle den chéad scoth á cur
ar fáil ag daoine a bhfuil taithí na

mblianta acu ag saothrú in
earnáil na Gaeilge, agus beidh
seisiúin faoi leith á reáchtáil le
hiar-rúnaí, le hiarchathaoir-
leach agus le hiarchisteoir i

mbliana, ag díriú ar na poist
éagsúla ar choiste an Chumainn
Ghaelaigh," arsa Peadar de Blúit,
Leas-Uachtarán na Gaeilge,
AMLÉ. Cuirfear tús leis an

deireadh seachtaine ag seisiún
eolais agus aithne in IT Bhaile
Átha Cliath ag 6.30in tráthnóna
Aoine, 12 Deireadh Fómhair
2012, áit a mbeidh sólaistí ar fáil
agus aoichainteoir speisialta ag
labhairt ar an mbuntáiste a thug
an Ghaeilge dóibh ina saol féin. 

Reáchtáilfear Club Rí-Rá i
gcomhar leis an gcairtstáisiún
óige, Raidió Rí-Rá, i gClub
Chonradh na Gaeilge ar 6 Sráid
Fhearchair oíche Aoine; is ansin
a bheidh bearbaiciú i ndiaidh na
traenála oíche Shathairn chomh
maith. Beidh ceardlanna eile
ann ar chúrsaí poiblíochta, ar
chearta teanga, ar chomórtas
tríú leibhéal agus ar aistriú tean-
ga chomh maith le conas
imeacht a eagrú.

Joe Kennedy III

Seán Ó Cualáin, Sonta Teo. 

Mic léinn ag seisiún traenála a d’eagraigh Conradh na Gaeilge
agus Aontas na Mac Léinn.

‘TnaG’ – an teilifís bhradach a
las an lóchrann 25 bliana ó shin

Donncha Ó hEallaithe 

I
S ag tagairt don stáisiún
bradach teilifíse, a bhí i mbun
craolta i nGaeltacht Chonamara
25 bliain ó shin, a bhí Joe Steve
Ó Neachtain sa dán thuasluaite.

Tús Dheireadh Fómhair 1987, d’éirigh
le grúpa beag againn, ‘Teilifís na
Gaeltachta’ a chur ar bun agus ó
Chnoc Mordáin, seirbhís teilifíse trí
Ghaeilge a chur ar fáil i gcuid mhaith
de Ghaeltacht Chonamara ar feadh an
deireadh seachtaine. 

Am éicint i mí Lúnasa, tháinig
grúpa beag le chéile ar an gCeathrú
Rua, faoi threoir an scannánóra, Bob
Quinn, agus é mar rún againn crao-
ladh bradach teilifíse a dhéanamh.
Meitheal Oibre Theilifís na Gaeltach-
ta a thugamar orainn féin. Bhí duine
aimsithe ag Bob Quinn, darbh ainm
Norbert Payne, a bhí sásta dhá
tharchuradóir theilifíse a thógáil ar
chostas £4,000, thart ar €10,000 in
airgead an lae inniu. Níor theastaigh
ach an t-airgead a bhailiú. 

Ag obair faoi rún, mar is gníomh
mídhleathach a bhí á phleanáil
againn, bailíodh an t-airgead taobh
istigh de choicís agus tosaíodh ar an
dá tharchuradóir a thógáil. Eagraíodh
Oireachtas na nGael i Ros Muc den
chéad dheireadh seachtaine de mhí
Dheireadh Fómhair.  Tháinig na
daoine ó chian is ó chóngar. Tráthnó-
na Dé hAoine, 2 Deireadh Fómhair,
1987, thosaigh Teilifís na Gaeltachta
ag craoladh imeachtaí an Oireachtais
ó stiúideo a bhí socraithe suas sa
gCrannóg i Ros Muc.  

Bhí siombalachas tábhachtach ag
baint le Ros Muc, mar gur ansin a
rinne Gluaiseacht Chearta Síbhialta
na Gaeltachta Saor Raidió Chonama-
ra, a chur ar an aer, aimsir na Cásca
1970. Ba as an gcraoladh bradach úd a
d’eascair Raidió na Gaeltachta. Bhí
muide ag súil, go mbeadh Teilifís na
Gaeltachta oifigiúil mar thoradh ar ár
gcraoladh bradach teilifíse. 

D’éirigh thar cionn leis an gcrao-
ladh. Scaipeamar bileoga thart ar na
tithe roimh ré ag míniú do dhaoine
cén caoi leis an ngléas teilifíse a thi-
unáil le TnaG a aimsiú. Bhí tastálacha
déanta le laethanta roimhe sin, lena
sheiceáil an raibh na tarchuradóirí ag
obair agus bhí. Bhí tarchuradóir UHF
socraithe sa gCrannóg ag cur an

chomhartha chuig glacadóir a bhí
socraithe ar Chnoc Mordáin. 

Ó Chnoc Mordáin bhí an
comhartha á athchraoladh, ag úsáid
tarchuradóir VHF, le go mbeadh tithe
sa gceantar in ann an comhartha a
phiocadh suas ar ghnáthaeróg teil-
ifíse. Bhí fadhb amháin againn. Ní
raibh aon bhealach ag na ‘techies’ sa
gCrannóg i Ros Muc dul i dteagbháil
leis na daoine a bhí ag tabhairt aire
den treallamh sa gcampa ar Chnoc
Mordáin ach tré duine a chur ag
tiomáint ann. Ní raibh aon fhónanna
póca ann an uair sin. 

In ainneoin na ndeacrachtaí móra
teicniúla agus an droch aimsir, d’oib-
righ sé. Níor thuig mé i gceart gur oib-
righ sé go dtí maidin Domhnaigh. Bhí
Cór Chúil Aodha, ag canadh sa gCran-
nóg agus iarradh orm seiceáil cé mar
a bhí an pictiúr sa teach tábhairne
thuas an bóthair. 

Nuair a shiúileas isteach Tigh
Mhaidhceo, bhí an pub lán go dorais
agus gach duine ag stánadh ar an teil-
ifís crochta ar an mballa, ar a raibh
Peadar Ó Riada agus a chór ag canadh
‘Mo Ghile Mear’ nó amhrán éicint eile
ó repertoire Mhúscraí. Thuig mé an
uair sin den chéad uair, an méid a bhí
bainte amach againn. 

Bhí glaochanna gutháin ag tíocht
isteach ón gCeathrú Rua, ó Leitir Móir
agus fiú amháin ó Inis Móir, ag
inseacht dúinn go raibh an pictiúr
agus an fhuaim chomh maith le RTÉ!
Níl a fhios agam an raibh, ach b’shin a
dúradh linn agus chroch sé ár mis-
neach. 

Feachtas na Teilifíse
Sular cuireadh Teilifís na Gaeltachta
ar an aer, bhí blianta fada caite ag
daoine i mbun feachtais mar gheall
ar a laghad Gaeilge a bhí ar RTÉ.
Dhiúltaigh roinnt daoine an ceadú-
nas teilifíse a íoc agus chuaigh cuid
acu go príosún, le haird an phobail  a
dhíriú ar an bhfaillí millteanach a bhí
déanta ag RTÉ i leith na Gaeilge leis
na blianta. De bharr an bhrú seo,
bunaíodh grúpa oibre oifigiúil a bhí
déanta suas d’ionadaithe ó RTÉ, ó
Roinn na Gaeltachta agus ón Roinn
Cumarsáide, chun breathnú ar na
roghanna a bhí ann maidir le seirbhís
i nGaeilge a chur ar fáil. Cuireadh
tuairisc le chéile a thug le fios nach
bhféadfaí bealach teilifíse faoi leith a

chur ar bun le cláracha Ghaeilge a
chraoladh de bharr an chostais agus
gurb é an rud ab fhearr le déanamh
ná dhá uair an chloig Gaeilge a chrao-
ladh gach oíche ar RTÉ. Dúirt an
tuairisc ón ngrúpa oibre go gcosnódh
an rogha sin thart ar £10 milliún in
aghaidh na bliana ar an Státchiste. 

Is léir anois go mba é an plean a bhí
ag RTÉ, ag an am, airgead ón
státchiste a fháil, le dhá uair an chloig
Gaeilge a chraoladh chuile oíche ar
RTÉ 2. Ní raibh aon leisce ar an
eagraíocht an monaplacht a bhí acu a
chosaint, trína chur in iúl don Rialtas
go gcosnódh sé an t-uafás airgead
bealach nua teilifíse Gaeilge a chur ar
bun. Ag labhairt dó le Mórthionól
Bhord na Gaeilge a bhí ar bun i
mBaile Átha Cliath an deireadh
seachtaine céanna leis an gcraoladh
bradach i Ros Muc, dúirt Stiúrthóir na
gClár in RTÉ, Bob Collins, go raibh na
daoine a bhí ag iarraidh an bealach
teilifíse faoi leith do chláracha
Ghaeilge ‘craiceáilte’.  Faoi Nollaig
bhí a phort athraithe aige agus bhí sé
ag aontú leis an éileamh go mba
cheart bealach faoi leith a chur ar bun
le freastal ar lucht na Gaeilge. 

Is le RTÉ a bhréagnú agus a náiriú
a cuireadh ‘Teilifís na Gaeltachta’ ar
an aer i Ros Muc.  Nuair a taispeá-
nadh an deireadh seachtaine sin, 25
bliain ó shin, go bhféadfaí bealach
teilifíse a chur ar fáil sa Ghaeltacht,
d’athraigh sé comhthéacs na
díospóireachta. Ach ní mba leor an
craoladh bradach le hintinn na n-
údarás a athrú. Tar éis an chraolta

úd,  rinneamar stocaireacht éifeach-
tach ar na páirtithe polaitíochta go
léir, ar na eagraíochtaí Gaeilge, ar
ardbhainistíocht RTÉ agus ar iriseoirí
báúla sna nuachtáin náisiúnta. 

Leathnaíodh an feachtas in 1988
nuair a bunaíodh an Feachtas
Náisiúnta Teilifíse (FNT). Bhí beagán
de scoilt sa bhfeachtas idir na daoine,
cosúil liom féin, a bhí ag iarraidh
‘Teilifís na Gaeltachta’ a thabhairt ar
an stáisiún a bhí á iarraidh againn
agus iad siúd a mb’fhearr leo ‘Teilifís
na Gaeilge’ a thabhairt air. Mar
chomhréiteach, socraíodh gur
stáisiún Gaeilge, ‘fréamhaithe sa
Ghaeltacht’, a bhí uainn agus ar ghrá
na síochána thugamar TnaG air, leis
an dá dhream a choinneáil ó bheith
ag maslú a chéile go poiblí. D’oibrigh
sin go pointe agus fíoraíodh an fhís
faoi dheireadh, Oíche Shamhna 1996. 

An oíche stairiúil úd a thosaigh
Teilifís na Gaeilge ag craoladh ón
stáisiún i mBaile na hAbhann,
tháinig an Meitheal  Oibre a bhí
taobh thiar den stáisiún bradach le
chéile agus lasadh tine mhór
chnámh ar thaobh Chnoc Mordáin,
san áit a raibh an tarchuradóir
bradach lonnaithe, an chéad
deireadh seachtaine de mhí
Dheireadh Fómhair, cúig bliana fic-
head ó shin.

Ní raibh ann ach laindéar 
Ar mhullach Chnoc Mordáin
Ach scairt a lóchrann
Mar réalt eolais. 
[FÍS, Joe Steve Ó Neachtain, 1987]

Nuair a shiúileas isteach
Tigh Mhaidhceo, bhí an
pub lán go dorais agus
gach duine ag stánadh ar
an teilifís crochta ar an
mballa, ar a raibh Peadar
Ó Riada agus a chór ag
canadh ‘Mo Ghile Mear’ nó
amhrán éicint eile ó reper-
toire Mhúscraí. Thuig mé
an uair sin den chéad uair,
an méid a bhí bainte
amach againn. 

Tréaslóidh an stair
bhur saothar
libhse;
mianach bradach
na teilifíse.
[FÍS, Joe Steve Ó
Neachtaint, 1987]

Sa phuball seo ar Chnoc Mordáin, lámh le Cill Chiaráin, a bhí an treallamh tarchuradóireachta socraithe, le linn do 'Teilifís na Gaeltachta' a bheith ar an aer, an
chéad dheireadh seachtaine de mhí Dheireadh Fómhair, 25 bliain ó shin. 

Comórtas Amhrán Nua-Chumtha
Tá comhairle Pan Cheilteach na hÉireann ag lorg Amhrán Nua-Chumtha  do chomór-
tas náisiúnta na hÉireann. Is gá na focail agus an ceol a bheith nuachumtha. Tá
duais €1000 le gnothú ag an mbuaiteoir. Beidh na hamhráin le canadh ag an
gComórtas Náisiúnta in Óstán Seven Oaks, Ceatharlach ar an Déardaoin, 7 Feabhra
2013. Rachaidh an buaiteoir ar aghaidh chuig an Comórtas Idirnáisiúnta a bheidh
ar siúl le linn na Féile Idirnáisiúnta Pan Cheilteach a bheidh ar siúl i gCeatharlach
2ú-7ú Aibreán 2013.

Seol an t-amhrán ar dhlúthdhiosca roimh  8ú Eanair 2013 chuig:
An Rúnaí, An Comórtas Amhrán Nua-Chumtha, Oifig na Féile Pan Cheilteach, Glór
Cheatharlach, Sráid an Choláiste, Ceatharlach, Co. Cheatharlach.

Rialacha agus foirmeacha iontrála ar fáil ar shuíomh gréasáin
www.panceltic.ie.Gach eolas ón oifig ar pancelticcompetitions@gmail.com nó ar

+353 (0)85 1340047, +353 (0)59 9158105.

Féile Idirnáisiúnta
Pan Cheilteach 2013
CEATHARLACH, Co. CHEATHARLACH

2ú – 7ú Aibreán

COMÓRTAIS EILE PAN CHEILTEACH 2013:
Tá Coiste na Féile ag lorg iontrálacha freisin i gcóir comórtais

eile Pan Cheilteach: Cóir, Fidil, Cruit/Cláirseach,
Píobaireacht, Rince  agus Amhránaíocht Thraidisiúnta.

Urraithe ag IMRO
agus Gael Linn

Féile

Cé acu atá ceart meas sibh?

Cearnóg na Seanchroise i mBaile Mhuineacháin. Thiocfadh leat a bheith ag gearáin de bhrí go
bhfuil 'siopadóireacnta' litrithe mícheart ach má théann Gaeilgeoirí ar bith chuig an Iarsmalann
Chontae, ba cheart don té sin háta snámha a thabhairt leis! [PIC : SEÁN Ó MURCHADHA]

Colm Ó Broin 

SEOLADH leabhar an
tseachtain seo a dhéanann
cur síos ar áit na Gaeilge
san Irish Independent
ag tús an chéid seo
caite.

Tá cáil ar an
nuachtán ón am,
toisc gur mhol
eagarfhocal go
gcuirfí ceannairí Éirí
Amach 1916 chun
báis, ach ní páipéar
Aontachtach a bhí
ann de réir údar ‘Inde-
pendent Newspapers: A
history’.

Dar le Ian Kennelly, a
scríobh alt don leabhar dar
teideal ‘Nationalist in the
broadest sense: the Irish Inde-
pendent and the Irish revolu-
tion’, bhog tacaíocht an
nuachtáin ó fhéinriail go
neamhspleáchas de réir mar a
d’athraigh pobal na tíre tar éis
an Éirí Amach.

Iarfheisire Parlaiminte de
chuid an Pháirtí Parlaiminte
Éireannach ab ea William Mar-
tin Murphy, úinéir an
nuachtáin. 

Ceannaire na bhfostóirí le
linn Fhrithdhúnadh 1913 a bhí
ann agus tharraing sé go leor
cáinte i measc an lucht oibre dá
bharr.

De réir Aoife Ní Fhaoláin, a
scríobh an t-aiste ‘Irish Ireland
and the Irish Independent,
1902–22’, don leabhar, thacaigh
Martin le gluaiseacht na

Gaeilge agus le gluaiseacht
‘Irish Ireland’ ag tús an chéid. 

“Ní amháin go raibh ábhar á
fhoilsiú acu trí mheán na
Gaeilge ach bhí ana chuid plé
faoi chúrsaí Gaeilge trí mheán
an Bhéarla. Ní hé go raibh siad
ag díriú ar an teanga amháin,
bhí siad ag glacadh leis an
nGaeilge mar chuid den athb-
heochan cultúrtha. 

“Nuair a rinne mé an taighde,
thug mé faoi deara go raibh an
méid sin plé ar chúrsaí Gaeilge,
ar chúrsaí ceoil, cúrsaí Chu-
mann Lúthchleas Gael agus a

leithéid, trí mheán an Bhéarla.
Tá sé sin tábhachtach. Bhí fei-

dhm bholscaireachta leis sin.
Bhí siad ag iarraidh cúis na

Gaeilge agus an athb-
heochan cultúrtha a

chur chun cinn i measc
lucht léitheoireachta i
bhfad níos leithne.” 

“Ag an am céanna,
bhí an nuachtán ag
feidhmiú mar
pháipéar de chuid na
hImpireachta.
Feictear colún an

London Letter agus
bhí sé ag foilsiú fógraí

do chomhlachtaí ó
Shasana agus móruaisle

na hImpireachta agus a lei-
théid chomh maith.”
“Mar pháipéar náisiúnach ag

an am, is dócha gur thuig Mur-
phy agus TR Harrington
(eagarthóir an nuachtáin) go
raibh sé tábhachtach tacaíocht
a thabhairt don teanga go poiblí
mar chuid den ghluaiseacht
pholaitíochta agus den ghlu-
aiseacht cultúrtha.”

Tá cáil ar ghrúpa an Inde-
pendent i measc lucht na
Gaeilge de bharr líon na gcolú-
naithe a bhí acu le dhá scór bli-
ain anuas a cháin an Ghaeilge,
ach ní raibh cúrsaí mar sin i gcó-
naí.

“Tuigim gur tháinig athrú ar
chúrsaí de réir mar a chuaigh an
20ú hAois in aibíocht, ach cin-
nte ag tús an chéid bhí sé an-
soiléir go deo gur tugadh
tacaíocht leanúnach don tean-
ga,” arsa Ní Fhaoláin.

An teanga agus an cultúr ar bharr
an liosta, dar le hóige na Gaillimhe
Caitríona Ní Chadhain

IDIR an 25 Bealtaine agus 29
Meán Fómhair thug an
tUachtarán Micheál D. Ó
hUigínn cuireadh do dhream
óg na hÉireann a gcuid tuairimí
a roinnt chun cuidiú le fad-
hbanna sóisialta, polaitiúil,
eacnamaíoch agus cultúrtha
na tíre. 

Cuireadh ceithre cheardlann
réigiúnacha ar fáil, i mBaile
Átha Cliath, i gCorcaigh, i
Muineachán agus an ceann
deireanach i nGaillimh. ‘An
Óige agus an tÉireannachas’ a
glaodh ar an scéim agus tá sé i
gceist ag oifig an Uachtaráin
coinneáil leis an tionscnamh
seo i gcomhair roinnt blianta.

Bhailigh os cionn 100 duine
óg le chéile in Ollscoil na Gail-
limhe ar an Sathairn, 29 Meán
Fómhair, chun plé a dhéanamh
ar an gcineál tíre ba mhian linn
a bheith againn agus ar an
gcaoi ar féidir é sin a bhaint
amach. 

“Thóg an Ollscoil seo frea-

gracht ar bord i gcur chun cinn
na Gaeilge, agus é lonnaithe i
lár dhá chultúr, ceann as
Gaeilge agus ceann as Béarla,”
a dúirt an Uachtaráin Ó
hUigínn ina óráid chun fáilte a
chur rompu siúd a bhí i láthair.

“Tá féidearthachtaí gan teo-
rainn ann ach iad a chur i
gcroch,” a dúirt an tUachtarán,
maidir le todhchaí na tíre agus
an tionchar a féidir a bheith ag
óige na hÉireann. Cuireadh an
cheist ar na rannpháirtithe;
‘Cén fhís atá agat d’Éirinn?’
Roghnaigh lucht na ceard-
lainne i nGaillimh; athb-
heochan, cur chun cinn agus
bród inár gcultúr agus teanga
mar an rud is tábhachtaí. 

Dár le Olivia McEvoy, bainis-
teoir tionscadail an togra, ba í
Gaillimh an t-aon cheardlann
inar tháinig an teanga agus an
cultúr amach ar bharr an vóta,
cé go raibh béim láidir orthu
sna ceardlanna eile chomh
maith.

Thug ambasadóir na Gaeilge
don tionscnamh, Scott De

Buitléir, faoi deara go raibh
níos mó béime ar chúrsaí
cultúrtha agus teanga ná mar a
bhí ar an eacnamaíocht i ceard-
lann na Gaillimhe; “Is éard a
rith liom ná go raibh an-chuid
béime acu ar an gcultúr agus ar
ábhair shóisialta, seachas an
eacnamaíocht. B'fhéidir gurb í
an aois is cúis leis sin, ach ba
dheas a fheiceáil go raibh siad
ag smaoineamh faoi níos mó
ná cúrsaí airgid.”

“Bhí na daoine óga a bhí i
láthair tharr a bheith dearfach
faoin teanga agus bhí go leor
plé faoin mbealach is fearr
chun í a chur chun cinn,” a
dúirt Aodhán Ó Deá, comhor-
daitheoir na mac léinn ag Con-
radh na Gaeilge.

Bhí an deis ag daoine a gcuid
tuairimí a chur in iúl i nGaeilge
nó i mBéarla agus iad a scríobh
síos nó a thaifead i bhfoirm
fuaime nó físe agus iad a sheo-
ladh isteach ar an suíomh
idirlín. Beidh seimineár
náisiúnta ar siúl i mí na Samh-
na.

Thacaigh úinéir an Irish
Independent, William Martin
Murphy, le hathbheochan na
Gaeilge, dar leis an leabhar nua.

Leabhar faoi stair Ghaelach an ‘Indo’

Cumarsáid, foclaíocht
agus an pholaitíocht
Máirtín Ó Catháin 

I
S minic a moladh Séamus Bren-
nan as a chuid oibre mar Ard-
Rúnaí ar Fhianna Fáil. Ní raibh
a shárú le fáil, a dúradh, mar
fhear eagrúcháin agus

cumarsáide sa bpáirtí. Ceistíodh é ar
agallamh raidió tráth faoina chuid
modhanna oibre. Cén córas
teagmhála agus cumarsáide a bhí
aige le lucht an pháirtí in áiteacha
éagsúla ar fud na tíre – go háiríthe
nuair a bheadh athrú suntasach á
mholadh.

“B’fhearr i gcónaí go gcuirfí ‘focal’
thart anonn agus anall,” a dúirt Bren-
nan. “Níor tháinig tú de léim ar
dhaoine le fógra mór scríofa”. Bhí
leagan Béarla ag Séamus Brennan ar
an gcóras seo. D’fhágfá é sa gcaoi
agus go ndéarfadh daoine gur chuala
siad: ‘Word has come down’. Bheifeá
ag fáil leidí de réir a chéile ansin faoin
dearcadh a bhí ag na Cumainn agus
lucht stiúrtha na dtoghcheantar
faoin bplean a bhí agat. 

Ceacht é seo nach ngabhfadh amú
ar chathaoirleach nua pháirtí an
Lucht Oibre, Colm Keaveney. Tá fear
Thuama théis cur le conspóidí sa
Lucht Oibre faoi dhó le gairid lena
chuid teachtaireachtaí. Scaip sé
scéala go raibh baol Olltoghcháin ann
agus ansin, i dteachtaireacht ríomh-
phoist an tseachtain seo caite,
dhúisigh sé tuilleadh amhrais faoi
chonspóid Róisín Shortall agus an
bhaint a bhí ag Éamon Gilmore leis
an scéal. Bhí sé le tuiscint ón teach-
taireacht ríomhphoist seo, a scai-
peadh ar Theachtaí Dála agus ar
Sheanadóirí an Lucht Oibre, go raibh
Éamon Gilmore ag siúl ar an tanaí sa
gcás seo mar go raibh air súil a choin-
neáil ar “another context”. Bheadh
an Tánaiste, a dúirt Colm Keaveney,
ag tabhairt léargais ar sin amach
anseo. Céard seo? Cén bhrí a bhí leis
sin? 

Sa deireadh, ní raibh sa
‘gcomhthéacs’ seo ach rud a bhí a
fhios ag madraí an bhaile cheana
féin, sin nach raibh Éamon Gilmore
ag iarraidh dochar a dhéanamh do
bhuanseasmhacht an Rialtais agus
cás Róisín Shortall á láimhsiú aige. 

Foclaíocht phaiteanta –
nó cumarsáid stuama? 

Chaith Colm Keaveney roinnt
blianta ina Chomhairleoir Contae i
nGaillimh. Fear meabhrach é agus níl
aon leisce air a dhul i mbun sárú
polaitiúil. Labhraíonn sé rabhartaí
breátha Béarla; ní fear é a chloíonn le
focal amháin san áit a bhféadfá cúpla
focal a chur as do bhéal. Ach ní hio-
nann foclaíocht phaiteanta agus
cumarsáid stuama, shoiléir. 

Ina dhiaidh sin féin, ba shoiléir don
saol mór go raibh bua glan ag Mitt
Romney sa gcéad dhíospóireacht idir
é féin agus an tUachtarán Obama le
gairid. Ach labhair an tUachtarán i
bhfad níos faide ná Romney san uair
go leith díospóireachta a bhí
eatarthu. Ar ndóigh, is iarOllamh
Ollscoile é Obama, fear múnlaithe ar
bhealaí acadúla agus sruthanna
cainte dá réir aige. Ina dhiaidh sin
féin, b’fhearr é cumarsáid Romney
leis an lucht féachana agus éisteach-
ta. Ach caithfear a dhul siar ceathrú
céid go dtí aimsir Ronald Reagan le
léargas ceart a fháil ar an mbrí atá le
cumarsáid phoiblí agus pho-
laitíochta. 

“The Great Communicator” a bais-
teadh ar Reagan. Mar chainteoir

poiblí bhí sé dosháraithe ach ní sruth
cainte amháin a bhí i gceist. Bhí
bealach leis a thug daoine ina threo.
B’aisteoir gairmiúil é Ronald Reagan
tráth den tsaol, ach bheadh sé
díchéillí a rá go mba é sin bun agus
barr a chumais chumarsáide. Ina dhi-
aidh sin féin, chuir sé téarma nua i
bhfoclóir polaitíocht na Stát Aon-
taithe – “Reagan Democrats”; mheall
sé chuige na milliúin Daonlathach
nach gcaithfeadh vóta do mhórán
Poblachtánach ar bith eile ach dó
féin.

I Washington féin, bhí sé in ann go
leor dá pholasaithe a chuir i gcrích fiú
agus go raibh Teach na nIonadaithe
faoi cheannas na nDaonlathach.
Mhúnlaigh sé córas oibre agus
cumarsáide le Cathaoirleach Daon-

lathach an Tí – Tip O’Neill – atá molta
fós i Meiriceá. Corrdhuine go brách a
bheidh chomh maith ar an
gcumarsáid le Reagan ach is ceird
mhór í múineadh na cumarsáide
anois. 

Le tamall maith blianta, go háiríthe
ó mhéadaigh cumhacht na teilifíse,
tá oiliúint á chur ar pholaiteoirí i
gcúrsaí cumarsáide. B’iad Bunny
Carr agus Terry Prone a bhunaigh an
cheird sin sa tír seo. Ba díol spéise é
an tuairisc a bhí ag Terry Prone agus í
ag cuir síos ar an obair a rinne sí leis
an iarAire Rialtais agus an Coimis-
inéir Eorpach, Pádraig Flynn. Phlé sí
féin agus an tUasal Flynn an chu-
marsáid sna meáin agus tosaíodh ag
leagan amach cúrsa dó. Sular dear-
nadh sin, chuir Pádraig Flynn aguisín
sa gcaint: “Now, don’t take all of the
devilment out of me!” Is deacair a rá ar
chuidigh sin leis, nó a mhalairt. 

Beagán focal?
Beag beann ar ranganna agus ar

chúrsaí oiliúna, tá teoiric curtha chun
cinn ag an gcomhairleoir idirnáisiún-
ta cumarsáide gnó, Stephen Covey,
go mbraitheann go leor den chu-
marsáid sa deireadh thiar ar an ion-
taobh atá ag na daoine as an gcain-
teoir. An bhfuil sé/sí fanta ar chúrsa
díreach, macánta in imeacht na
mblianta. Tiocfaidh muid níos gaire
do bhaile. 

Chuaigh grúpa as Cumann Chearta
Síbhialta na Gaeltachta go Carna lá ag
óráidíocht théis an Aifrinn aimsir
toghcháin sna 1970óidí. Daoine óga
fuinniúla agus macánta. Rinneadh
óráidíocht mhaith. 

D’fhan Johnny Geoghegan, an
Teachta Dála de chuid Fhianna Fáil a
bhí sa gceantar san am (bhí os cionn
20 bliain caite aige i nDáil Éireann),
ansin ag éisteacht leo. Nuair a tháinig
a sheal sheas sé ar an gclaí agus dúirt:
“Go mbeannaí Dia dhaoibh ar maid-
in. Bhuel..dúirt mé libh go mbeadh
ardú ar an dól…agus bhí. Ar inis mé
aon bhréag ariamh daoibh?” 

Níor bhac sé le hóráid fhada; thuig
sé ó cheannaghaidh an lucht éis-
teachta go raibh a dhóthain ráite aige.

Bhí Mark McCormack, an Gael
Meiriceánach a rinne obair bhain-
istíochta do leithéidí Arnold Palmer
agus Jack Nicklaus agus a leag síos an
múnla do chúrsaí spóirt ar bhun gair-
miúil, - ina measc siúd a scríobh faoi
cheist na cumarsáide. Luaigh seisean
go láidir go bhfuil dhá thaobh ar an
gcumarsáid. “If you don’t listen” a
deir McCormack “you won’t hear!”

Sách ráite, a deir tú. Chuile sheans
go gcuirfeadh cathaoirleach Pháirtí
an Lucht Oibre, Colm Keaveney, feoil
thoirtiúil Bhéarla ar a leithéid sin
d’abairt. 

D’fhan Johnny Geoghegan,
an Teachta Dála de chuid
Fhianna Fáil a bhí sa gcean-
tar san am (bhí os cionn 20
bliain caite aige i nDáil Éire-
ann), ansin ag éisteacht
leo. Nuair a tháinig a sheal
sheas sé ar an gclaí agus
dúirt: “Go mbeannaí Dia
dhaoibh ar maidin.
Bhuel..dúirt mé libh go
mbeadh ardú ar an dól
agus bhí. Ar inis mé aon
bhréag ariamh daoibh?” 

Cathaoirleach an Lucht Oibre, Colm Keaveney TD [PIC : LEON FARRELL/PHOTOCALL IRELAND]

Miotais agus Fir Thuí

N
ÍOS minice ná a
mhalairt i gcúrsaí
polaitiúla, bíonn a
lán daoine ag troid
in aghaidh miotas

agus ag déanamh ionsaithe ar
fhir thuí. 

Is iomaí sampla atá againn a
gus is beag an difear idir inniu
agus inné.

Deirtear gur duine aineolach
gan eagna chinn é George W.
Bush , ach ní dhearna sé go dona
riamh ar scoil, agus bhain sé
MBA amach ag Harvard. D’éirigh
leis mar fhear gnó agus mar pho-
laiteoir. 

Tá daoine claonta in aghaidh a
bhlais agus a nósanna cainte, in
aghaidh a chreidimh agus a
chuid tuairimí, agus cumadh an
miotas seo gan bhunús. Cheap-
taí go raibh Reagan lagintin-
neach, freisin, gan chúis. 

Creidtear gur óinseach í Sarah
Palin mar gheall ar mhiotais a
scaipeadh ceithre bliana ó shin.
Ní thuigeann mórán daoine
nach ionann í féin agus an mag-
adh a rinneadh fúithi ar Satur-
day Night Live ar an teilifís. 

Ba chúis mhór é do na meáin
chumarsáide í a dhíspeagadh,
mar ní raibh daoine coimeá-
dacha róshásta le John McCain,
ach bhí siad sásta go breá le
Palin. 

Seachas an mhiotais, an
bhfuil aon duine dáiríre ann a
déarfadh gur níos cliste Joe
Biden ná í? 

Má tá an lucht acadúil in
aghaidh an uile rud a cheapann
tú, ní mór nach bhfuil tú róch-
liste, ceaptar.  Dúirt Tom Wolfe
gur ‘intleachtach’ an té atá
eolach i réimse amháin, nach
mbíonn ag nochtadh a chuid
tuairimí ach faoi réimsí eile. 

Dúirt Richard Posner gurb
fhéidir leis an intleachtach
rathúil feidhm a bhaint as a cháil
chun cur síos a dhéanamh os
comhair an phobail i gcoitinne ar
ábhair a bhfuil sé ina amadán
maidir leo. Tá blas den fhírinne
sna ráitis sin.

Deirtear go bhfuil Obama an-
éirimiúil agus cliste. Bhí seisean
ar scoil ag Harvard, freisin. Níl a
fhios ag éinne conas a d’éirigh
leis, mar níl sé sásta an t-eolas
sin a roinnt. 

Bhí sé ina uachtarán ar an

Harvard Law Review – mar
gheall ar vótaí, seachas aon
riachtanais acadúla. Deirtear
gurb í sin an bhliain is lú a
luaitear aon rud ón iris sin, mar
atá.  Níor scríobh Obama féin
ach alt amháin – ar son an ghin-
mhillte... 

Fuair Mitt Romney MBA ó
Harvard, freisin - cum laude.
D’éirigh go breá leis mar fhear
gnó, ar ndóigh. D’éirigh le
Obama mar dhírbheathaisnéisí.
Cé acu an duine is éirimiúla?

Deirtear gur óráidí cumasach
é Obama. Ach minic go leor,
bíonn an rud ceannann céanna
le rá aige. Agus gan an teililei-
deoir (teleprompt), is iomaí
botún a dhéanann sé.  

Ní minic a thuairiscítear na
rudaí amaideacha seo, ach
bíonn siad ann. Lorg ‘Oba-
maisms’ ar an idirlíon chun sam-
plaí a fháil, cé  nach bhfuil siad
chomh dona le cuid a lea-
suachtaráin, Joe Biden, ach sin
scéal eile...  

Gan dabht, an sampla is fearr
go fóill dá laige mar chainteoir
agus mar dhuine cliste is ea an
cur i láthair a rinne Obama sa
chéad díospóireacht teilifíse le
Romney. 

Cé acu an duine a dhíríonn ar
mhiotais seachas ar fhíricí? 

Mar a dúirt Romney, tá sé de
cheart ag uachtarán a eitleán
féin agus a theach féin a bheith
aige, ach níl an ceart aige a chuid
fíricí féin a bheith aige!

Creidtear gur polaiteoir den
scoth é Obama , ach creideann a
lán daoine eile nach bhfuil in
Obama ach polaiteoir sórt

amaitéarach. Ní bhíonn sé ábal-
ta oibriú go maith le daoine eile
nach n-aontaíonn leis  agus is
léir nach bhfuil scileanna
polaitiúla i gcúrsaí idirnáisiúnta
aige. 

Ar tharla ‘Reset’ leis an Rúis? 
An bhfuil síocháin sa

Mheánoirthear, ná baol air? 
An bhfuil dea-thoil an tsaoil

Mhoslamaigh aige? Níl ná iad.
Agus féach a bhfuil ag teacht
chun solais maidir leis an ionsaí
in Benghazi na Libia!

Is minic a mhaslaíonn Obama
cairde na Stát Aontaithe. Is
minic a bhíonn sé ró-umhal os
comhair naimhde agus daoine
gan meas ar a thír. Tuigtear
eisean níos minice ná a
thuigeann sé féin daoine. An
dea-pholaiteoir sin?

Chuir Obama i gcéill go raibh
sé chun a bheith go ‘hiar-
pháirtíneach’. Is iomaí focal deas
a deir sé, ach má fheictear ar a
ndéanann sé, bíonn sé ‘hiper-
pháirtíneach’. Níl aon rud ann
nach ndéanfadh sé ar son an
ghinmhillte, mar shampla. 

Shíl sé nach raibh aon ghá leis
na Poblachtánaigh ar chor ar
bith – mar shampla, nuair a dúirt
sé “Fuair mise an bua” mar
fhreagra dóibh agus iad ag plé an
phacáiste spreagtha (mar dhea)
in 2009. 

Bhí Obama chun na céadta
milliún dollar a chaitheamh ar
na rudaí is ansa leis –mar chórais
frithghiniúnacha – cé gur méar i
súil na bPoblachtánach a lei-
théid. 

Fuair Obama freagra dá
ráiteas sin in 2010, ó mhuintir na
tíre, nuair a chaill mórán daoine
dá pháirtí a bpoist. Mar sin féin,
bhrúigh sé Obamacare síos a
scornach ina dhiaidh sin.

Deirtear go rí-mhinic gur
cuma le Mitt Romney faoi
dhaoine bochta, agus mar sin
de. Raiméis ar fad. Is daoine
saibhre iad araon Obama agus
Romney. Cé acu an duine is
flaithiúla? 

In 2010, chaith Romney 14%
dá chuid ioncaim ar son na
carthanachta. In 2011, beagnach
30%. Obama in 2010, 14.2%. Ach
nuair a thosaigh Obama mar iar-
rthóir ar an uachtaránacht,
nocht sé nár chaith sé ach 6.1%
in 2006. 

Mar aon leis an airgead a
bhronnann Romney, is iomaí
rud pearsanta a rinne sé mar
charthanacht i rith a shaoil, go
háirithe mar cheannaire ar a
eaglais. Tá na scéalta ar fáil d’aon
duine a bhfuil suim aige iontu,
ach is fearr le mórán daoine an
miotas. Ní féidir, dar leo, go
mbeadh duine saibhir go deas,
ach amháin más Daonlathaí
(ceachartha) é... mar gurb é nós
an Daonlathaí airgead daoine
eile é a thabhairt amach...

Tá miotais ann faoi
Obama. Creideann a
lán daoine gur Mosla-
mach é, Madonna san
áireamh. Mar gheall
ar a chúlra agus ar na
rudaí a deir is a
dhéanann sé, is éasca
an tuiscint seo a ghla-
cadh, ach dar leis agus
dar leis na fíricí atá ar
fáil, ní fíor é.

Dearcadh ón deis: 
Séamus Ó Neachtain
ar an rás chuig an
Teach Bán tar éis bhua
Romney sa chéad
díospóireacht 
uachtaránachta 

Bíonn miotais cumasach.
Muise, bhí Obama sásta troid in
aghaidh an fhir thuí agus a chúig
thrilliún dollar de ghearradh
cánach, seachas an duine a bhí
ina steillbheatha os a chomhar
amach, nach bhfuil plean dá lei-
théid sin aige. 

Tá miotais ann faoi Obama.
Creideann a lán daoine gur
Moslamach é, Madonna san
áireamh. Mar gheall ar a chúlra
agus ar na rudaí a deir is a
dhéanann sé, is éasca an tuiscint
seo a ghlacadh, ach dar leis agus
dar leis na fíricí atá ar fáil, ní fíor
é.

Creideann a lán daoine nár
rugadh sna Stáit é. Is iontach cé
chomh deacair agus a bhí sé
fírinne an scéil sin a fháil. 

Dúirt an Harvard Law Review
i mbeathaisnéis Obama in 1991
gur rugadh sa Chéinia é. Glactar
go ginearálta anois gur rugadh
sna Stáit, cé go bhfuil roinnt
daoine amhrasach fós, ach tá
roinnt den locht ar Obama féin
as seo, mar gheall ar an easpa
eolais agus an drocheolas.

Scaiptear miotais níos minice
ná fíricí sa saol polaitiúla i
Meiriceá. Faightear scéalta
claonta i gcónaí ó na mórfhoinsí.

Tá foinsí eile ann le tamall anuas
a sholáthraíonn an taobh eile. 

An rud nach dtuairiscítear ar
bhealach amháin (nó deich
gcinn acu...), tuairiscítear ar
cheann (amháin) eile anois. Sin
rud dearfach. Bíonn plé
beomhar ar siúl ar an idirlíon
agus ar an raidió i gcónaí, gan
aon chinsireacht agus ó am go
chéile, bíonn deis ann chun
daoine a fheiscint mar atá siad,
mar a tharla sa dhíospóireacht ar
an teilifís le gairid Aithnítear na
miotais mar mhiotais agus ná
caitear vótaí ar son ná in aghaidh
fhear tuí. 

An bheirt chéile comhairc roimh an chéad dhíospóireacht, Mitt Romney agus an tUachtarán
Barack Obama. Glactar go forleathan leis go raibh an lámh in uachtar ag Romney.  

Nach deas nach dteipfidh ár
n-ógánaigh a thuilleadh?
Páidí Ó Lionáird ar na hathruithe atá bearthaithe ar an Teastas Sóisearach 

CAD is córas oideachais ann? 
Cad chuige córas ar bith a bhíonn

deartha ag an stát? 
Seo ceist nach gcloisim curtha

rómhinic ach nuair a bhíonn bagairt
déanta ar an status quo, go háirithe ó
thaobh maoinithe de. Anois nuair go
bhfuil an crú ar an tairne nó gach crú
ar gach tairne dá raibh riamh ann, tá
an dioscúrsa ina leith faoi lán seoil. 

Is é an tuiscint a bhí agamsa riamh
faoi chóras oideachais ná gur córas é
a seachadtar ó ghlúin go glúin óg
daoine, len iad a mhúineadh i dtreo is
go mbeadh buntuiscint acu ar
príomhchuspóirí an tsochaí agus go
bhféadfaidís saol sona sásta a
chaitheamh mar shaoránaigh táir-
giúlacha, úsáideacha agus go
mbeadh meas orthu de bharr na táir-
giúlachta céanna sin.

Seans go bhfuil an tuiscint atá
agam ar an gcóras beagán simplí ach
ar a laghad tá an fhealsúnacht taobh
thiar de slán ó thaobh an tsochaí de,
nóó thaobh an tsóisialachais de ar a
laghad. Ach tá laigí ann.

Tráth dá raibh an tír seo aitheanta
dá fáilte, dá machairí glasa agus dá
teaghlaigh móra, bhíodh tui-
smitheoir amháin ag obair – an t-
athair go coitianta – agus an mháthair
sa bhaile ag tabhairt aire don líon tí
lán de pháistí. Smaoinigh, níl ach
beagán le cois 40 bliain ann ó bhíodh
ar mhná a bpostanna sna bainc agus
eile a thabhairt suas nuair a phós-
faidís.

Anois, is sochaí iomlán caipitleach
atá faoi réir sa tír seo. Sochaí atá
cruthaithe d’fhonn airgead a thuil-
leamh agus geilleagar trom, ró-
uaillmhianach, leithleiseach agus
féiniúil a chruthú. Cheannaigh an
pobal isteach ann freisin - tithe móra,
tithe saoire, gluaisteáin mhóra,
laethanta saoire faoi dhó agus faoi
thrí sa bhliain.

Agus dá bharr sin ar fad tá brú
tagtha ar na córais thraidisiúnta go
háirithe ar theaghlaigh. Beirt thui-
smitheoirí ag obair, ag íoc as an
morgáiste mór (morgáistí móra!), an
(na) gluaisteán mór, na laethanta

saoire agus más d’aicme ar leith thú
agus cónaí ort i gcodanna eisiacha
den tír, na táillí scolaíochta. 

Níl muid cosúil lenár gcomharsana
sa Ríocht Aontaithe. Níl, agus an t-
ádh linn. Tá dhá aicme iomlán
éagsúil oideachais ansin acu. Na

scoileanna pobail, ar scoileanna
príobháideacha iad, agus an córas
scoileanna pobail ar
scoileanna…bhuel... pobail iad. 

Dá dteastódh uait do mhac a sheo-
ladh go Eton mar shampla, ceann de
na scoileanna is iomráití sa Bhreatain,

chosnódh sé £10,689 ort i ngach téar-
ma agus bíonn trí théarma acu gach
bliain. Sin cothrom le £32,067 gach
bliain agus in airgead na tíre seo, sin
€39,706.72. Ní áiríonn sé sin aon
cheachtanna ceoil nó ballraíocht do
chlub bádóireachta agus araile. 

Mar sin, bheifeá ag comhaireamh
isteach agus amach le €200,000 le
hoideachas a chur ar Sheáinín, sula
dtugann tú airgead póca dó. Níl sé
baileach chomh dona anseo. Ní chos-
naíonn scoileanna cónaitheacha
príobháideacha anseo aon ní mar
Eton, is é sin más féidir leat an t-eolas
a fháil. De réir Wikipedia (an taon
fhoinse ar líne) gearrann Coláiste
Choill Chluana Gabhann i gCill Dara
€16,800 sa bhliain. Le hos cionn 450
dalta, sin os cionn €7.5 milliún sa
bhliain i dtáillí. Cén fáth mar sin go
mbíonn ar an Roinn Oideachais íoc as
tuarastal na n-oidí? Sin ceist atá ag dó
na geirbe sa Roinn Oideachais faoi
láthair, rud lena mbeifeá ag súil agus
Aire ón Lucht Oibre i gceannas, ach
amháin gur fhreastal Ruairí Quinn ar
dhá scoil phríobháideacha é féin –
Naomh Micheál agus Coláiste na Car-
raige Duibhe.

Tá a chuid oibre roimhe anois agus
a chomhghleacaí comhaireachta,
Brendan Howlin, ag lorg ciorraithe
caiteachais ó gach Roinn, agus i
measc na n-ábhar atá ar chlár na
gciorraithe aige, bí cinnte go bhfuil
iomlán na ndeontas a íoctar le
scoileanna phríobháideacha. Ar a
laghad, má cuirtear ar an mbord é
beidh deis againn a dtaobh siúd den
scéal a chlos.

Deis, is léir nach mbeidh againn le
fait accompli an Aire le hathbhreith-
niú iomlán an Teastais Shóisearaigh.
Is léir gur duine uaillmhianach é
Quinn. Nílim cinnte, áfach, go bhfuil
sé ag glacadh leis an gcomhairle is
fearr. 

Leis an gcóras nua atá á mholadh
aige, ní bheidh a leithéid de
choincheap  ann agus ‘teip’ níos mó.
Ní bheidh cead ‘teip’ a bhronnadh ar
aon mhac léinn i lár a ndéaga agus atá
ag iarraidh iad féin a réiteach do
dhúshlán na hArdteistiméireachta. 

I bhfianaise gur oidí a gcuid
scoileanna féin a bheidh ag cur agus
ag ceartú fhormhór na bpáipéar scrú-
daithe, ní dócha go mbeidh mórán
‘teip’ ann ar aon nós. 

Cad atá á rá againn lenár ndéagóirí
óga? Go bhfuil sé ceart go leor
céatadán fíoríseal a bhaint amach i
scrúdú stát agus nach ionann san
agus ‘teip’? Tuigim gur am fíor-chig-
ilteach i bhforbairt an ógánaigh atá i
lár na ndéaga, ach an bhfuil sé ceart a
bheith ag múineadh dóibh nach
bhfuil taobh  den saol seachas an
‘sásamh láithreach’ a bhfuil taithí acu
air?

Ní aontaím. Seo an chéim is déanaí
i gcreimeadh an chórais oideachais.
Seo an stát a rá lena saoránaigh óga
go bhfuil faoi bhun 40% (sa sean-
airgead) ceart go leor. Níl agus níor
chóir go mbeadh.

Leis an gcóras nua atá á
mholadh aige, ní bheidh a
leithéid de choincheap
ann agus ‘teip’ níos mó. Ní
bheidh cead ‘teip’ a bhron-
nadh ar aon mhac léinn i
lár a ndéaga agus atá ag
iarraidh iad féin a réiteach
do dhúshlán na hArdteis-
timéireachta. 

An tAire Oideachais Ruairí Quinn. Tá athruithe radacacha beartaithe aige ar an Teastas Sóisearach, athruithe a
ísleoidh stádas na scrúdaithe seo go mór [PIC : SASKO LAZAROV/PHOTOCALL IRELAND]

An Saol
Suarach
€40 MILLIÚN. Sin, ar a laghad, an
méid a chuirfear amú mura rogh-
naíonn an rialtas ospidéal an Mater
mar shuíomh d’ospidéal nua na
leanaí mar gurb shin an mhéid atá
caite ar an togra ag an suíomh sin
cheana féin.

Is cuma liomsa cén suíomh a rogh-
naítear. 

Níl aon leas dílsithe agam sa togra,
rud nach bhfuil fíor i gcás gach aon
dochtúra a gcuirtear ceist orthu, cá
háit is cóir go lonnófaí ospidéal dá
shórt. Tá an rud iomlán náireach. 

Tá an leibhéal féinspéise thar
cuimse agus is iad na páistí, nach
bhfuil ospidéal den scoth ar fháil
dóibh de bharr na n-argóintí atá tar
éis moill a chur ar chúrsaí leis na
blianta, atá thíos leis. 

Tá an t-iomlán náireach agus
nochtann sé, dár liom, ceann de na
fáthanna nach bhfuil an córas
rialacháin sa tír in ann feidhmiú mar
ba chóir. Is iad na comhairligh, atá ag
tuilleamh níos mó airgid ná Barack
Obama agus iad ag troid ina measc
féin, is cúis leis an moill cuid mhór ar
thogra áirithe ospidéal na leanaí.

Ach níl sa chogaíocht faoin
ospidéal nua ach mionradharc ar
chúrsaí feidhmiúcháin na tíre ina
iomláine. 

Tá an Dochtúir James Reilly tar éis
a thaispeáint dúinn go bhfuil an sean-
pholaitíocht fós beo – agus é ag tab-
hairt aire dá Dháilcheantar trí iarracht
dhá lárionad leighis a chur ar fáil dá
thoghthóirí, cé nach iad is mó a bhfuil
gá acu leo.

Briseann sé mo chroí. 
Bíonn mé ag tuairimíocht an é seo

an bealach ar cheap bunaitheoirí an
Stáit a rialófaí an Stát – gach duine ag
tabhairt aire dó féin agus dí féin? Níl
mé chomh saonta nach gceapaim go
dtarlaíonn an rud díreach céanna i
ngach aon tír eile ar domhan, ach ní
fúmsa é a bheith ag déanamh  imní
faoi thíortha eile. Is anseo atá mise
agus mo chlann agus is ar a son a
bhíonn mé ag iarraidh go mbeadh
cúrsaí riaracháin níos macánta sa tír
seo.

Sin an fáth go luaim an €40 milliún
sin. Níl ansin ach blúirín beag den
airgead a chuirtear amú gach bliain i
riaradh na tíre. Agus tá an chuma air

gur de bharr gur airgead poiblí atá
ann nach bhfuil aon duine sásta a
bheith freagrach as. Freagracht – sin
ceann de na heasnaimh is mó sa tír. 

Rud eile ná nach bhfuil aon fhoras
faire neamhspleách sa tír. Tá Ard-
Reachtaire Cuntas agus Ciste againn
ach is ag breathnú siar a bhíonn
seisean ar an méid a chuirtear amú go
rialta sa chóras riaracháin phoiblí.  

Is éard atá ag teastáil ná foras faire
a bheadh ag fiosrú an t-am ar fad an
bhfuil airgead poiblí á chaitheamh ar
an mbonn is fearr agus an bhfuil
luach ár n-airgead á fháil againn. Seo
ceist nach gcuirtear agus fíric nach
bpléitear. 

Caithfidh na meáin, idir seo agus
am an bhuiséid, a gcuid ama ag plé
shaol polaitíochta James Reilly
díreach ar an mbealach a phlé muid
de shíor saol polaiteoirí eile nuair a
d’oibrigh mé in RTÉ na blianta fada ó
shin. 

Maireann an sórt seo ‘anailíse
polaitíochta’ a bhíonn le cloisint gach
maidin ar chlár Morning Ireland ar
RTÉ, áit éigin idir ráflaíocht agus cúl-
chaint – má tá mórán difir idir an dá
rud? Ach níl pioc anailíse sa mhéid a
bhíonn á phlé. 

Níl ann ach athchoimriú ar an méid
a cloiseadh sa mbeár cúpla uair an
chloig roimhe sin, ó chúpla foinse - go
hiondúil daoine go bhfuil féinspéis
polaitíochta dá gcuid féin acu agus
nach féidir, dá bharr, a bheith ag brath
ar aon rud a deir siad.

Ach ní fiú dada an sórt tuairiscithe
seo. Má tá na comhfhreagraithe
polaitíochta dáiríre faoi scéalta a
nochtadh –an jab atá acu – cén fáth
nach mbíonn siad i gcónaí ag fiosrú
an bhfuil luach ár n-airgead agus am
ár gcuid polaiteoirí á fháil againn as
an mhéid atá ar siúl acu. 

€40 milliún, sin gar le tuarastal do
100 duine a bheadh fostaithe ar
mheánphá, go ceann deich mbliana.
Céard a d’fhéadfadh céad duine a
dhéanamh i rith an ama sin? 

Dá mbeadh ceannaireacht cheart
orthu, d’fhéadfadh siad a gcuid ama a
chaitheamh ag lorg na hiliomad
áiteacha eile a gcuirtear airgead poiblí
amú, gach lá; nó 100 páiste an duine a
mhúineadh. Sin 10,000 páiste a
bheadh oilte. Nach cóir dúinn, ar a

Conall Ó Móráin ar na
polaiteoirí a dhíríonn ar
Dháilcheantar s’acu féin
seachas ar leas na tíre

son, go mbeadh muid fíochmhar inár
gceistiú faoi chur amú airgid phoiblí?

Tá sé léirithe, i rith na géarchéime
seo, go bhfuil muid ag fáil i bhfad níos
mó táirgíochta ón earnáil phoiblí ar
chaiteachas i bhfad níos ísle. Ach níor
chuala mé aon duine, ar an eite dheis
ná ar an eite chlé, ag cur na ceiste faoi
cén fáth nár bhfuair muid an luach
airgeadais seo leis na blianta fada
anuas. Caithfidh go bhfuil na billiúin
agus na billiúin euro curtha amú agus
gan aon duine á cheistiú. Mistéir iom-
lán domsa an méid sin.

In áit do James Reilly a bheith ag
gabháil leis an bpolaitíocht shuarach
ina Dháilcheantar, dá mbeadh sé ag
iarraidh cairde agus vótaí a lorg, nach
mbeadh muid ar fad i bhfad níos
dóichí a bheith fábhrúil dó, nó d’ aon
pholaiteoir eile, a thaispeánfadh gur
riaradh ceart na tíre an t-aon rud gur
spéis leo. 

B’fhéidir go bhfuil an ceangal idir
fhoireann Cill Chainnigh agus Brian

Cody saghas bacach anseo, ach
faigheann Cill Chainnigh toradh, am i
ndiaidh a chéile, mar go gcaitheann
siad a gcuid ama ag imirt iomá-
naíochta. Níl cead ag aon imreoir atá
aige, Henry Shefflin fiú, aon éirí in
airde a bheith orthu, agus gan aon
‘‘éirí in airde’ le feiceáil uathu. Is dá
réir go mbuann siad. Cloínn siad leis
an gcamán i gcónaí.

Smaoinigh, dá mbeadh rialtas
againn anseo a d’oibreodh ar bhonn
gnó. Gach lá go mbeadh siad ag a
gcuid deasca agus iad le feiceáil ag
obair. Gach lá freisin d’fhreagródh
siad ceisteanna ciallmhara ó
chomhfhreagraithe agus dhiúltódh
siad a bheith ag tuairimíocht faoi
chúlchaint. Ach bheadh orthu frea-
graí cruinne cearta a thabhairt ar aon
cheist faoin bpost atá acu, agus ar a
dtugtar tuarastal dóibh, faoi riaradh
na tíre.  Nuair a cuirfí airgead poiblí
amú bheadh an fhreagracht caol
díreach orthu, díreach mar a bhíonn

sé má chuirtear airgead amú in aon
chuideachta san earnáil phríob-
háideach.

Níl an mhéid seo chomh míréasún-
ta agus a ceapfá. Seo an íosmhéid gur
chóir dúinn a lorg. Ba chóir go
mbeadh riaradh na tíre i bhfad níos
proifisiúnta agus dá dtarlódh a lei-
théid bheadh i bhfad níos mó measa
ag muintir na tíre ar na rialtóirí – rud
atá soiléir nach fíor faoi láthair de réir
na bpobalbhreitheanna. 

Dá bhféadfaí €40 milliún a sháb-
háil díreach as deich rannóg Stáit,
dhíoladh sé sin as an iomarcaíocht
caiteachais atá tarlaithe sa chóras
sláinte, ait go leor Roinn James Reilly
féin ar cosúil gur ar a Dháilcheantar
atá a dhearcadh ag díriú, agus dá
mbeadh teacht ar an airgead sin ní
bheadh ar dhaoine dul gan chóras
leigheas cuimsitheach.

Ach sa saol suarach seo, tá sé níos
éasca díriú ar Dháilcheantar ná ar leas
na tíre.

Faoi bhrú i dtólamh : An tAire Sláinte, an Dr. James Reilly, Fine Gael [PIC : SAM BOAL / PHOTOCALL IRELAND]

Ní bhaineann an tSeafóid
seo leis an bhFíorshaol 

Eoghan Ó Néill ar an
Taoiseach Enda Kenny
agus ‘Time Magazine’ 

Dhá bhliain go leith ó shin
d’fhoilsigh an iris
Mheiriceánach
‘Newsweek’ liosta de
cheannairí móra

domhanda na linne. Ar dhuine den
deichniúr ab fhearr de na ceannairí
domhanda sin, dar le Newsweek,
bhí Brian Cowen!

‘Cowen’s harsh medicine has won
the admiration of the international
community,’ a d’fhógair Newsweek. 

Trí mhí níos moille thóg an IMF
seilbh ar Éirinn agus d’imigh Brian
Cowen mar a d’imeodh sneachta
roimh an ngrian. 

Mar sin, nuair a bhreathnaíonn tú
ar ghrianghraf Enda Uí Chionnaith
ar chlúdach ‘Time Magazine’ i láthair
na huaire agus nuair a léann tú na
focail dheasa san iris faoin dóigh
arbh fhéidir le ceannairí eile na hEo-
rpa foghlaim ó Enda, ná creid go
mbaineann an cacamas seo leis an
bhfíorshaol. 

Is toradh é ar iarrachtaí lucht PR
Enda. Lucht claonbholscaireachta
dea-íoctha Enda.  Daoine a bhfuil stíl
bheatha acu a chosnaíonn iad ó
chruatan den sórt a chuireann as do
na bochtáin. 

Ní aithníonn lucht
claonbholscaireachta Enda fíorshaol
an bhochtanais mar go mbaineann
siad leis an aicme sin de pholaiteoirí,
de chraoltóirí, de chomhairleoirí, de
chuntasóirí agus de ‘lucht déanta
socruithe’ nach bhfuil thíos leis an
ngéarchéim eacnamaíochta ach sa
bheag. 

Siúil thart ar Bhaile Átha Cliath 4,
faoi mar a rinne mé féin ar na mal-
laibh, agus ar iomlán na cainte faoin
ngéarchéim eacnamaíochta, ní fhe-
icfidh tú mórán daoine atá ag
déanamh imní faoi chothú na
bpáistí nó faoi chailliúintí seirbhísí
mar gheall ar chiorruithe rialtais. 

Cinnte le Dia go bhfuil siad ag
gearradh siar ach ná habraíodh
duine ar bith go bhfuil bunús na
ndaoine seo buailte go holc ag an
ghéarchéim. 

Níl. 
Siúil thart ar St Treasa’s Gardens

nó Fatima Mansions nó ar bhruachb-
hailte Bhaile Átha Cliath nó
Luimnigh agus tchfídh tú fíorshaol
nach eol do ‘lucht déanta socruithe’
a bheith ann. 

Tá atmaisféar agus saol sna
ceantracha sin atá ina dhamnú ar
gach duine againn agus níl Enda,
bíodh sé ar chlúdach ‘Time Maga-
zine’ nó in Oifigí an Rialtais, ag dul
ag shaol na ndaoine sin a fheabhsú. 

Monuar. 
Is cinnte nach ndéanfaidh an pic-

tiúr ar chlúdach ‘Time Magazine’
dochar ar bith.

Ar bhealach teibí éigin, beidh sé
ina chuidiú againn an scéal a bheith
amuigh go bhfuil cúrsaí ag bisiú in
Éirinn, srl. 

Ach is sampla é an píosa seo ar
‘Time Magazine’ den dóigh a bhfuil
íomhá níos tábhachtaí ná substaint i
bpolaitíocht na linne. 

An tsubstaint atá ann ná go bhfuil
Joan Burton ag machnamh ar liún-
tais do pháistí agus liúntais do
dhéagóirí faoi mhíchumas a laghdú
nó a scor. 

Go bhfuil an Dr James Reilly ag
foirfiú seanchleasanna Fhianna Fáil
sa chóras leighis agus Phil Hogan ag
cinntiú de go dtuigtear nár mhaith
leisean clann ón lucht siúil a bheith
ag bogadh isteach i dtoghcheantar
s’aige. 

Go bhfuil an rialtas ag bronnadh
billiún euro d’airgead s’agatsa gach
mí ar shealbheoirí bannaí chun
fiacha cearrbhachais a ghlanadh. 

Go bhfuil 429,335 duine ar an
gClár Beo. 

Go bhfuil banaltra nó glantóir
sráide nó cúramóir ag dul a bheith
fágtha ar an ngannchuid ag deireadh
crua-shaoil oibre 50 bliain agus
iarAirí agus iar-TDanna ina suí go te
le pinsin nó trí acu as saol nach raibh
leathoiread chomh dian. 

Sa tseachtain inar bhreathnaigh
aghaidh Enda amach ó na seastáin
díolta irise ar Shráid Uí Chonaill ar
na daoine gan dídean a chónaíonn
ann, d’imigh suas le 1,000 Éirean-
nach óg ón tír seo a fhad leis an
Astráil nó le Meiriceá nó le mór-
roinn na hEorpa nó le haon tír ina

gcuirfí fáilte rompu. 
‘Lifestyle choice’ ag cuid acu más

fíor d’Aire i rialtas Enda. 
Sin an fíorshaol ag Éireannaigh

inniu. 
Agus ní dhéanfaidh aghaidh Enda

ar chlúdach irise ná maíomh Fhine
Gael go bhfuil fear s’acu anois ina
‘státaire’ ag dul ag athrú na
réadúlachta sin. 

Ar mhaith liom an rialtas seo a
bheith ar shiúil agus rialtas eile a
bheith ann?

Ba mhaith liom.
Ach tá athrú níos bunúsaí de dhíth

ná díreach athrú rialtais. 
Is éigean athrú luachanna agus

athrú meoin ó bhun go barr in
Éirinn. 

Tógfaidh sin am fada agus tóg-
faidh sé gluaiseacht nua ar nós an
CLG teacht chun cinn. 

Lá agus oíche déanaim iontas den
CLG, den dóigh ar éirigh leis an nglu-
aiseacht sin, ar an oiread sin bealaí,
meon mhuintir na hÉireann a bhisiú
mar aon le bheith ag feabhsú shaol
na ndaoine ar bhealach praiticiúil ag
leibhéal áitiúil agus náisiúnta. 

An Domhnach seo caite thug Aon-
troim agus Ard Mhacha coirn ar ais ó
thuaidh ó Chluichí Ceannais na
mBan. 

Comhghairdeas!

Comhghairdeas le Corcaigh fosta
agus comhbhrón leis na foirne nár
bhain.

Ach murar bhain, ba cúiteamh
éigin dóibh a bheith páirteach i
bhféasta peile agus a bheith mar
chuid den ghluaiseacht iontach seo. 

Dála gach eagras eile tá a lochtan-
na ar an CLG.

Ach cá mbeimis murach Michael Ó
Cíosóg, Maurice Davin, agus na
fíréin eile sin a thug faoi réabhlóid
128 bliain ó shin?

Sin an cineál réabhlóide atá de
dhíth in Éireann an lae inniu. Sin an
cineál daoine atá uainn, agus cá fios
nach bhfuil siad inár measc. 

An Taoiseach Enda Kenny ar chlúdach 'Time Magazine' na seachtaine seo caite.

Ar dhuine den deichniúr ab
fhearr de na ceannairí
domhanda sin, dar le
‘Newsweek’, bhí Brian
Cowen! ‘Cowen’s harsh
medicine has won the
admiration of the
international community,’
a d’fhógair Newsweek. 

Slán leis an gCló Gaelach

Donncha Ó hÉallaithe

THÓG sé dhá scór bliain ar an stát
tíocht ar shocrú faoin gcló ba cheart a
úsáid sna téacsleabhair Ghaeilge. Tá
sé leathchéad bliain ó shin, an mhí
seo, ó d’fhógair Pádraig Ó hIrghile, an
tAire Oideachais ag an am, go raibh an
Cló Gaelach á dhíbirt as an gcóras
oideachais i bhfábhar an Chló Rómhá-
naigh. 

Tríd is tríd, is cosúil gur fáiltíodh
roimh an athrú i measc lucht na
Gaeilge. B’fhacthas do go leor go mba
laincis mhór ar an teanga an Cló
Gaelach a bheith á úsáid sa gcóras
oideachais, rud a chiallaigh nach raibh
cleachta ag daoine ar an nGaeilge a
léamh sa Chló Rómánach, an cló is mó
a bhí in úsáid sna nuachtáin agus sna
hirisí Gaeilge faoi thús na seascaidí. 

Ag breathnú siar, is deacair a
thuiscint anois, cén chaoi ar ligeadh
don Chló Gaelach an ceann is fearr a
fháil ar an gCló Rómhánach sa gcóras
oideachais.  Ó aimsir an tSaorstáit,

theastaigh ó Roinn an Airgeadais go
mbeadh an Cló Rómhánach amháin á
úsáid ag an státchóras ach bhí an
Roinn Oideachais ag cur bac ar an
athrú sna scoileanna. 

Sna bunscoileanna, bhí ar mhúin-
teoirí dhá aibítear a mhúineadh do na
gasúir ag an am céanna. Sa státchóras
ní fhéadfaí gnáthchlóscríobhán a
úsáid le litir sa Chló Gaelach a scríobh
agus ní raibh cleachta ag daoine an
teanga a fheiceáil sa Chló Rómhá-
nach, mar gurb é an Cló Gaelach a bhí
i réim sna scoileanna! 

Ba chuma ach go mba í Eilís I, Ban-
ríon Shasana, ba chúis leis an Cló
Gaelach a úsáid le leabhar Ghaeilge a
chlóbhualadh an chéad lá riamh! 

Inniu,12 Deireadh Fómhair, 1962

Socrú sa Deireadh
faoi Cheist an Chló
“An Aoine seo thart d’fhoilsigh Oifig
Tuairisce an Rialtais, thar ceann an
Aire Oideachais na ráitis seo:

(1) Tá sé socraithe ag an Aire an cló
Rómhánach a chur de réir a chéile ar
na téacsleabhair Ghaeilge uilig a
bheas á n-úsáid sna scoileanna. Tá sé
beartaithe tosnú leis na bunleabhair

léitheoireachta i ranganna na naíonán
sna bunscoileanna sa bhliain 1963-64
agus dul ar aghaidh in aghaidh na
bliana go dtí go mbeidh an Cló
Rómhánach sna téacsleabhair i ran-
ganna Ardteistiméireachta na meán-
scoileanna faoi 1970. 

(2) Maidir le téacsleabhar
léitheoireachta sna bunscoileanna tá
siad á scrúdú ag Coiste Taighde sa
Roinn  Oideachais le tamall de
bhlianta i gcomhar le múinteoirí chun
teacht ar threoracha nua d’fhoil-
sitheoirí na dtéacsleabhar….

Fuaireamar na tuairimí seo leanas ó
dhaoine a bhfuil suim ar leith acu sa
scéal: 

Liam Ó Luanaigh, Uachtarán

Chomhdháil Náisiúnta na Gaeilge: 
“Is fada an lá atá an Chomhdháil ag

iarraidh ar an Roinn an bheart seo a
dhéanamh. Tá áthas orm go bhfuil sé
déanta sa deireadh….”

Donncha Ó Súilleabháin, Rúnaí,
Conradh na Gaeilge:

“Tá tuairimí éagsúla ag baill an
Chonradh faoin chló Rómhánach
agus níor mhaith liom aon rud a rá ach
go molaim misneach an Aire.”

Risteard Ó Glaisne, eagarthóir
FOCUS agus meán-mhúinteoir a
d’fhoilsigh leabhar ar bhun-Ghaeilge:

“Tá an plean seo go han-mhaith ar
fad. Céim an tábhachtach í…”

Bráthair Críostúil atá ag múineadh i
meánscoil:

“Cabhróidh sé go mór linn, go
háirithe ceist seo an chló. Sábháil-
fimid leath-uair an chloig sa ló i
mbunranganna na scoileanna
náisiúnta…

“An Seabhac”, Bainisteoir Comh-
lacht Oideachais na hÉireann:

“Cén mhaith a bheith ag caint
anois? Bhí cruinniú againne agus ag
foilsitheoirí eile leis an Roinn roinnt lá
ó shin agus fós d’imigh siad ar
aghaidh leis an scéim a bhí beartaithe
acu d’ainneoin gur cuireadh ár
míshástacht in iúl dóibh…Ní fheicim
aon toradh ar an scéim ach athrú ó
chló amháin go cló eile. Cuirfidh an t-
athrú seo na páistí trína chéile nuair a
bhéas brí agus fuaim éagsúil i gceist,
abair, an focal ‘teach’ i nGaeilge agus
i mBéarla.”….

Pádraig Ó Conceanainn, bun-
mhúinteoir atá ina chainteoir
dúchais: 

“Bhí sé seafóideach cloí leis an chló
Gaelach go dtí seo. Is ‘break-through’
an tábhachtach é seo. Ná bac leis an
chaint seo faoi ‘teach’…Toradh maith
an t-aon toradh a bheas ar an rud atá
socraithe”.

Dúirt cumainn na múinteoirí, nuair
a chuireamar ceist orthu, gurbh
fhearr leo gan rud ar bith a rá faoi
láthair.”

Agus céard a rinne tusa ar 
son na teanga, a Dhaideo? 

S
EO ceist a bheidh do
gharpháistí a chur ort sna
blianta amach anseo - má
bhíonn an t-ádh ort a bhei-
th beo. 

Bhí láimh agam i mbunú nuachtáin
laethúil Ghaeilge agus ghlac mé páirt
i bhfeachtas ar son bhunú TG4 agus
stádas mar theanga oifigiúil oibre a
bhaint amach don Ghaeilge san Aon-
tas Eorpach. 

Ní ag maíomh atáim. Tá go leor eile

a rinne beart ar son na teanga - agus tá
go leor fós le déanamh. 

Ritheann na smaointe seo liom
agus mé ag machnamh ar an moladh
a thug an gníomhaí teanga, Donncha
Ó hÉallaithe, do na péintéirí cróga atá
ag rith ar fuaid Chonamara ag cur
dath dubh ar chomharthaí Béarla atá
ag gnólachtaí príobháideacha. 

Is cinnte nach dtaitníonn na
comharthaí sin liom. Ach an é an tslí
is fearr chun earráid na gcomhlachtaí
seo a chur in iúl dul i mbun feachtais
loitiméireacht mar a rinne na Ceit-
hearnaigh Coille seo i gcoim na
hoíche?

Ní chreidim é. 
Is sean ‘cliché’ a bhfuil meirg air an

ráiteas go mbionn ‘an Ghaeilge’ á shá
siar sa scornach ar na Béarlóirí bochta
ar fuaid na tíre.

Den chuid is mó, is mhalairt glan a
thiteann amach. Bíonn ar Ghaeil cur
suas le Béarla éigeantach - bíodh sé ar
an tráchtaireacht bheo beathach ar
ócáidí móra spóirt na tíre ar an teilifís,
i dtéacsleabhair agus sna meáin agus,

go deimhin, ar chorrchomhartha
fánach ar thaobh an bhóthair ag
fógairt go bhfuil teach Gaeltachta ‘for
sale’ nó go bhfuil comhlacht ‘motors’
anseo istigh inar féidir leat do charr a
dheisiú. 

An é an freagra ar éagóir agus faillí
na mBéarlóirí go ndéanfadh Gaeil
éagóir eile mar fhreagra? 

Is í an tseirbhís is measa a
dhéanann na Ceithearnaigh seo, go
mbaineann siad ón obair fiúntach,
dearfach, fónta, foighneach, thar na

glúinte, atá gníomhaithe éagsúla,
Donncha thuas ina measc, a
déanamh chun an Ghaeilge a chur
chun cinn sa Ghaeltacht agus las-
muigh di. 

In aon oíche amháin, is féidir an
obair atá déanta chun teaghlach
amháin a mhealladh i dtreo na
Gaeilge a chur ó mhaith go buan. 

Gan amhras, tuigim baois na hóige.
Tuigim an fonn a bhíonn ar dhaoine
gaisce éigean a dhéanamh chun a
ndintiúirí mar Ghaeil ghníomhacha a
chruthú.

Bhí roinnt smaointe agam ar
bhealaí eile chun an pointe céanna a
dhéanamh. D’fhéadfaí paimfléad
dátheangach a fhoilsiú agus a
dhaileadh ar fuaid na Gaeltachta agus
thabharfadh sin ardán poiblí dos na
Ceithearnaigh seo. 

Ní bheadh gá dóibh feidhmiú faoi
dhorchadas na hoíche mar bheidís
ábalta gaisce a dhéanamh faoi sholas
an lae.

Agus gan amhras más fiú é a
dhéanamh, is fiú é a dhéanamh go

poiblí. D’fhéadfadh duine comhartha
dátheangach a chur le chéile agus é a
chur in airde in aice leis an
gcomhartha Bhéarla. Ní
loitiméireacht a bheadh ansan ach
gníomh dearfach poiblí. Mhúsclódh
sé sin suim na ndaoine. 

Ina áit sin, tá an cóngar chun na
poiblíochta glactha ag na Ceithear-
naigh. 

Fuair siad cúpla scéal sna meáin
Ghaeilge agus seo mise ag caint orthu
- ach is beag aird atá orthu taobh
amuigh den phobal imeallaithe seo,
pobal na Gaeilge. 

Tá deis ag lucht gnó sinn go léir a
phéinteáil leis an scuab céanna anois
agus sinn a léiriú mar dhream atá
sásta teanga nach labhraíonn ach
céatadán beag dár bpobail féin ar
bhonn laethúil a chur roimh ghnó
agus postanna le linn tréimhse éige-
andála i stair eacnamúil na tíre. 

Tá bealaí níos fearr agus níos
éifeachtaí le troid ar son na Gaeilge -
agus ní hionann seo i gcónaí agus an
dubh a chur ar an mBéarla.

Focail le 
Gaoth
Le 
Concubhar 
Ó Liatháin

Comhartha le peint dhubh curtha air
in Indreabhán, Conamara

Maireann an seanchló fós is cosúil!

gonta agus is féidir.

Maidrid á chéasadh ag Mars na Catalóine 
Anailís le Seán Ó Tuairisg
i nGranada na Spáinne 

TÁ an ghriain ag scalladh go
hard i spéir ghlan na Spáinne
anseo, agus tá na daoine ag
dul i mbun a gcuid gnaithe—
chomh maith is gur féidir leo
sin a dhéanamh. Cuirim an t-
agús sin ann, mar go bhfuil an
tír álainn seo trína chéile faoi
láthair, go hairithe ó Dé
Céadaoin seo caite, nuair a
rinne Artur Mars an ráiteas
fíorthábhachtach seo a leanas.

Ach i dtosach báire, a deir
tú, cé hé Artur Mars? 

Is é Ceannaire na Catalóine
é. Céard a dúirt sé? Go bhfuil
sé dáiríre píre nuair a deir sé
go bhfuil sé ag bagairt cead a
thabhairt do mhuintir na
Catalóine vóta a chaitheamh,
chun a shocrú an bhfuil siad
ag iarraidh scaradh leis an
Spáinn, agus seasamh ar a
gcosa féin, mar thír neamh-
spleách. 

Tá an Spáinn trína chéile i
gceart inniu, agus é seo ina
ábhar cainte ag gach uile mhac
is iníon máthar, mar go bhfuil
an saol amach rompu an-
mhíchinnte agus an-mhí-
shocair freisin. Caithfear a rá
ar an bpointe boise gurb í an
Chatalóin an réigiúin is
saibhre agus is cumhachtaí, as
na 17 réigiún atá le chéile sa
Spáinn.

Dúirt Mars go vótáilfeadh sé
féin i bhfábhar neamh-
spleáchais don gCatalóin, má

agus nuair a bhéas an deis sin
ar fáil.

“Is í an aidhm atá againne,”
a deir sé, “ná a bheith
páirteach i Stáit Aontaithe na
hEorpa “

Tugann an ráiteas seo tús
áite do Mars i saol polaitíochta
na Spáinne san am i láthair. Tá
tinneas cinn ar an bPríomh-
Aire, Mariano Rajoy, inniu,
agus é ag iarraidh, ar thaobh

amháin, sásamh éigin a thab-
hairt d’Aontas na hEorpa,
maidir le droch-staid eacna-
maíochta na Spáinne, agus ar
an taobh eile,  ceart agus cóir a
thabhairt do na réigiúin
éagsúla atá ag cur a gcosa
uathu, ar an múnla céanna leis
an gCatalóin.

Toghadh Mars, atá 56 bliain
d’aois, agus eacnamaí
aitheanta, ina Uachtarán ar an

gCatalóin dhá bhliain ó shin. 
Cé chomh fada is atá sé sásta

a dhul lena bhagairt? Seo í an
bhagairt is mó do stát ar bith
san Eoraip, ó rinne An Iúgslaiv
scaipeach di féin, i dtús na 90í.

Is maith is eol don Spáin-
neach maidin inniu nach caint
in aisce í caint Mars. Tá eacna-
maíocht ar fiú €200 billiún sa
mbliain ag an gCatalóin,
cóimhéid eacnamaíochta na
Portaingéile. Tá pobal 7.5 mil-
liún duine sa Chatalóin, sin
16% de phobal na Spáinne. Ní
beag sin. Bheadh sí chun
tosaigh ar 12 thír eile atá san
Aontas Eorpach cheana féin! 

Seans, ar ndoigh, go bhfuil
cleas eile ar siúl ag Mars. Is é
sin go bhfuil an Chatalóin
rómhór chun dul go tóin poill,
an fhealsúnacht cheannann
céanna atá ag an Spáinn féin
agus í ag déileáil leis an Aontas
Eorpach faoi láthair, agus í ag
iarraidh socrú a dhéanamh leis
an AE chun go dtiocfadh siad-
san i mbannaí uirthi. Rómhór
le go dteipfeadh sí!

Cibé ar bith scéal é, bí cinnte
go bhfuil an Príomh-Aire Rajoy
agus a rialtas i ladhar an
chasúir i gceart, mar nach
bhféadfaidh sé a bheith ag
sciobadh airgid óna réigiúin is
saibhre agus á thabhairt do na
réigiúin nach bhfuil ag cur go
mór le Ciste Airgeadais na
Spáinne, agus dá bharr seo,
beidh sé an-deacair ar
Mhaidrid an dá thrá a fhreast-
al!

Tá Maidrid agus an
Chatalóin ag bagairt ar a chéile
go poiblí anseo inniu sa
Spáinn. Dar leis an gCatalóin go
bhfuil Maidrid ag bleán an
réigiúin, nó a dtíre, mar a deir
na Catalónaigh go glórach ina
gcuid léirsithe ollmhóra anois!
Deir Maidrid go bhfuil an
Chatalóin ag caitheamh a gcuid
airgid go seafóideach, agus
nach bhfuil an chuntasaíocht
go maith aici! 

Agus céard faoi na 16 réigiún
eile atá i dtrioblóid mar sin?

Agus mé i mbun pinn re par
ar maidin inniu, tá Mars ag
seasamh an fhóid go docht
daingean. Creid uaim é go
bhfuil an-imní ag teacht ar
infheisteoirí sa tír seo anois. Tá
an Príomh-Aire Rajoy ag iar-
raidh ceannas ceann éicínt a
dhéanamh de chúrsaí eacna-
maíochta na Spáinne, vis-a-vis
na Bruiséile, agus bancanna na
tíre seo a chur i gcruth maith go
leor féin! Tá siad in an-chaoi!

Deir Mars na Catalóine gurb
é Rajoy na Spáinne, agus a
chuid neamhpholasaithe
seafóideacha, a chuir an
Chatalóin ar an mbóthar seo
atá rompu amach!

Tá teachtaireacht an-ghéar
tagtha ó Artur Mars ar maidin
inniu:

“An rud is measa ar fad,” a
dúirt sé: “gan aon iarracht a
dhéanamh ar chor ar bith; an
dara rud is measa, ná iarracht
mhaith a dhéanamh, fiú is go
dteipeadh ort.”

“Go ghfóire Dia
ar na haingil ag
damhsa ar bhior”
A Chara,

De réir do eagarfhocal (3
Deireadh Fómhair 2012)
ar fheachtas péinteála na
gcomharthaí Béarla i
gConamara ‘…níl sé sin
inghlachta mar tá sé
mídhleathach. Má tá sé
do-ghlachta tá sé intu-
igthe, áfach’. 

Go ghfóire Dia ar na
haingil ag damhsa ar
bhior. 

Ní thuigim cén loighic,
brí ná réasún atá le péint
dhubh ar ‘Community
Alert Area’ an
chomhartha ‘Pobal ar
Aire’ sna Forbacha gan
trácht ar thoil ná ar sháb-
háilteacht an phobail. 

Is mise,
Le meas,
Frank Reidy
Ros a’ Mhíl.

Mariano Rajoy, Príomhaire na Spáinne 

Chavez agus an Daonlathas 
TÁ toghchán eile bainte
ag Hugo Chavez agus tá sé
ina Uachtarán ar Vein-
iséala don cheathrú
théarma as a chéile. 

De réir gach cosúlachta,
bhain sé an toghchán seo
go cothrom agus tá
tacaíocht thromlach
mhuintir na tíre sin aige.

Má bhí an toradh níos
cóngaraí ná mar a bhí sé
go dtí seo, bhain sé féin
54% den vóta, chuir sé sin
le creidiúint dhaon-
lathach an toghcháin. 

Is é Hugo Chavez rogha
na ndaoine sa tír sin. 

Uime sin, caithfear
meas a bheith ag daoine
ar rogha dhaonlathach
mhuintir Veiniséala.

Tá stair ag Stáit Aon-
taithe Meiriceá a bheith ag
baint ón daonlathas nuair
nach dtaitníonn an rogha
dhaonlathach sin leo.

Baineann an stair sin le
Meiriceá Theas ach go
háirithe agus is iomaí
cogadh cáidheach ina
raibh an CIA sáite ann
faraor.

Táthar ag súil go mbeidh
meas ag rialtas SAM ar
rogha dhaonlathach
mhuintir Veiniséala an
tráth seo, áfach.

Mar sin féin, chuir oifig
Donald Rumsfeld, iar-
Rúnaí Cosanta Stáit Aon-
taithe Mheiriceá,  tuít
amach an tseachtain seo ...

“Terrific, comprehen-

sive speech by Gov. Rom-
ney at VMI. He knows
America's role in the
world should be as a
leader not as a spectator.”

Tá cuma ar an scéal
nach bhfuil sé glactha ag
gach duine nár chóir go
mbeadh an tír
chumhachtach sin ag cur
isteach ar ghnóthaí intíre
Stáit eile. 

Tugann muid impir-
iúlachas air sin san Eoraip.

Bhain beagnach gach
náisiún Eorpach triail as,
ach theip orthu i gcónaí,
sa deireadh cibé ar bith.

Seans gur cheart do
Donald Rumsfeld agus
Mitt Romney foghlaim as
an stair?  

Molaimis a misneach 
An tseachtain seo, tá alt
in Gaelscéal scríofa ag
Donncha Ó hÉallaithe
maidir le ‘Teilifís na
Gaeltachta’, an stáisiúin
bradach a bhunaigh
gníomhairí teanga i
gConamara in 1987. 

Mar gheall ar an each-
tra seo, sa deireadh
thiar thall, tháinig TG4
ar an tsaoil (Teilifís na
Gaeilge a bhí air i dtús
ama).  

Chuir an grúpa seo a
lámha ina bpócaí féin
agus bhailigh siad
airgead chun an eachtra
seo a dhéanamh.

Is cinnte go rabhadar
ag feachtasaíocht ar

gach bealach roimhe
seo agus gurb é seo an
rogha dheireanach a
bhí acu.

I ndeireadh na dála, is
cumhachtaí gníomh na
focail agus chuaigh siad
i mbun ghnímh,
gníomh a bhí ‘bradach’.

Cinnte, bhí an
gníomh seo
mídhleathach, mar a
bhí go leor rudaí a rinne
Mahatma Gandhi agus
mar a bhí gníomh Rosa
Parks nuair a dhiúltaigh
sí a suíochán a ghéil-
leadh do dhuine den
chine geal. 

In amanna, is riach-
tanach an rud é an dlí a

bhriseadh chun cearta
daonna a bhaint amach
agus b’amhlaidh sin sa
chás seo. 

Tá an Ghaeilge ag dul
i léig sna Gaeltachtaí i
gcónaí ach faraor is
róshéimh atá ár gcain-
teoirí dúchais.

Seans go bhfuil Gaeil-
geoirí na Galltachta
‘níos radacaí’ agus ní
cinnte sin, go fóill féin
is í gluaiseacht na
Gaeilge an ghluaiseacht
teanga is coimeádaí ar
an saoil. 

Tá go leor le foghlaim
ó mhuintir ‘Theilifís na
Gaeltachta’ is léir.
Molaimis a misneach.



Deireadh 
Seachtaine 
den scoth do
bhia na Gaillimhe
TUGADH spreagadh mór do bhia
áitiúla na Gaillimhe an deireadh
seachtaine seo caite. Bronnadh
gradaim Blas na hÉireann ar an
gcomhlacht Breizon atá lonnaithe
i Ros an Mhíl agus bronnadh an
chéad ghradam Michelin riamh sa
chathair, ar an mbialann Aniar, ar
Shráid Dhoiminic. 

Bhuaigh an mórdhíoltóir éisc,
Breizon, an gradam ‘Rogha na
Gaeltachta’ chomh maith leis an
mbonn órga agus airgid a
bhuachan sa chatagóir do tháirgí
bia mara agus is tacaíocht mhór
don chomhlacht atá sa mhéid sin.
Seo an cúigiú bhliain atá Blas na
hÉireann ar siúl agus deir
buaiteoirí a bhí ann roimhe seo go
gcuir sé go mór lena ndíolacháin. 

Is í an bhialann Aniar an chéad
bhialann i nGaillimh a bhfuil réal-
ta  Michelin buaite aici agus fuar-
thas an t-eolas sin seachtain níos
luath ná mar a bhí ceaptha.
Eisíodh buaiteoirí na réaltaí
Michelin seachtain níos luaithe
de bharr sceitheadh a tharla ar a
suíomh idirlín agus bhí ar Miche-
lin na torthaí a dheimhniú dá
bharr sin. Is iad Drigín Gaffey
agus Jp McMahon úinéirí na
bialainne Aniar agus níl an áit ar
oscailt acu ach le bliain. Tá a stíl
chócaireachta bunaithe ar an
teoiric ‘Terroir’, sin bia a bhfuil
blas na talún nó an dúlra as ar
tháinig sé le fáil air. Bíonn Aniar
ar oscailt ó Mháirt go Satharn,
óna 6 go dtí a 10 a chlog san oíche
agus tosaíonn na praghsanna ag
€8.50 do chúrsa tosaigh.

Tugann na gradaim seo
tacaíocht mhór don chathair agus

d’earnáil bia na Gaillimhe agus is
dearbhú atá iontu go bhfuil
táirgeadh agus bialanna den scoth
le fáil i nGaillimh. 

Forbairt
Bhearna
Diúltaithe 
Anton Mac Cába

DHIÚLTAIGH An Bord Pleanála
cead pleanála a thabhairt fá
choinne trí theach sraithe, arasán,
caifé agus dhá theach scoite a
thógáil i mBearna i gCo. na Gail-
limhe. Bhí an forbairt le bheith ar
shuíomh ar Bhóthar an Ché in aice
le láthair an tsean-ché ag an bPoll
Mór Tógadh an tsean-ché sin thart
ar 300 bliain ó shin agus meastar
go bhfuil sé ann ar fad go fóill, cé
go bhfuil se anois faoi thalamh.

Dhiúltaigh Comhairle Contae na
Gaillimhe cheana don iarrtas ach
bhí An Bord Pleanála ag éisteacht
achomhairc ar an diúltú sin. Diúl-
taigh An Bord cead ar an mbonn
go gcuirfeadh an fhorbairt isteach
go mór ar an radharc, de bharr na
méide a bhí ann. Diúltaíodh leis é,
ar an mbonn go raibh an fhorbairt
le bheith i bhfoisceacht 30 méadar
den fharraige agus tá an
Chomhairle Contae ag beartú
páirc a chur ar fáil cois na farraige
ansin.

Ba í Patricia D’Arcy, forbróir, a
chuir isteach ar an gcead pleanála.
Thug an Chomhairle Contae cead
roimhe sin do TF D’Arcy agus do
Tom Darcy fá choinne forbairtí ar
an suíomh. Ní dheachthas ar
aghaidh le ceann ar bith de na for-
bairtí sin.

Seoltar scéalta chuig:
nuacht@gaelsceal.ie

Plean leasuithe Gaeltachta faoi
bhráid an phobal i mí na Samhna 
Máirtín Ó Catháin 

CHUILE sheans go mbeidh cuid
mhaith de choicís de mhí na Samh-
na caite sula gcuirfear na leasuithe
atá molta ar Phlean na Gaeltachta i
nGaillimh faoi bhráid an phobail.
Tá cibé ar bith leasuithe atá molta
curtha isteach le scaitheamh agus
meastóireacht déanta orthu ag
bainistíocht Chomhairle Contae na
Gaillimhe.  Ach, chomh maith leis
sin, caithfidh an Chomhairle Con-
tae pleananna áitiúla a chur faoi
bhráid na Roinne Comhshaoil i
mBaile Átha Cliath lena dtuairim
siúd a fháil.  Déantar é seo ar

fhaitíos go mbeadh cuid ar bith den
Phlean, nó de na leasuithe, ag
teacht salach ar Reachtaíocht an
Stáit.  Ach a mbeidh an obair seo
uilig déanta, cuirfidh an Chomhair-
le Contae an plean os comhair an
phobail.  Beidh deis ag an bpobal
scrúdú a dhéanamh ar an bPlean
agus ar na leasuithe atá molta ar
feadh roinnt seachtainí.  Ina dhi-
aidh sin, déanfaidh feidhmean-
naigh na Comhairle Contae cíoradh
eile air agus tiocfaidh sé faoi bhráid
na gComhairleoirí Contae.   Má
bhíonn aon athrú suntasach á mho-
ladh ansin caithfear an Plean lea-
suithe a ligean amach chuig an

bpobal aríst. 
D’fhágfadh sin uilig go mbeadh

sé ina earrach an chéad bhliain eile
sula mbeadh socrú cinnte déanta i
dtaobh na leasuithe. 

Tuigtear go bhfuil na feidhmean-
naigh sa gComhairle Contae ag
moladh nach mbeadh mórán
d’athrú ar an bPlean san meast-
achán lártéarma seo.  Beidh an
seasamh atá ag talamh a bhí
zónáilte le haghaidh tógáil tithe le
n-athrú ach níl mórán dó seo le
déanamh i gConamara.  

Beidh socrú le déanamh freisin
faoi cheantair fuarlaigh.  Ceist
thromchúiseach í seo mar go bhfuil

branda mar “cheantar fuarlaigh”
curtha ar roinnt áiteacha le cósta i
gConamara.  Tá samplaí ann
cheana do chead pleanála a bheith
diúltaithe de bharr na gceantar seo
a bheith ainmnithe i gConamara. 

In 2009 a rinne Oifig na
nOibreacha Poiblí an leagan amach
ar na ceantracha seo ar fud na tíre.
Ní raibh roinnt daoine a chuir iar-
ratais phleanála isteach ar an eolas
go raibh an branda seo ar a gcuid
talún in aice an chladaigh. 

Tá an chosúlacht ar an scéal go
dtarraingeoidh an t-ábhar seo an
chaint is tréine agus an Plean
Gaeltachta á leasú.

Ag seoladh leabhair 'Bróga Nua' ina bhfuil rannta agus amhráin ann,  le linn Chomhdháil na Naíonraí Gaelacha in
Ostán Bhóthar na Trá, Gaillimh, ar an Aoine seo caite. Ó chlé: an t-amhránaí Macdara Ó Conaola agus na húdáir Áine
Ní Shúilleabháin agus Treasa Ní Ailpín. PIC: SEÁN Ó MAINNÍN.



COISTE GAIRMOIDEACHAIS 
CHONTAE NA GAILLIMHE

Tá folúntais ag an gCoiste thuasainmnithe faoi láthair do Phoist Mhúinteoireachta, 
Conradh ar Théarma Seasta.

Chun sonraí uile na bpost seo a fháil, téigh chuig ár suíomh Gréasáin 
www.countygalwayvec.com

Fáiltíonn an Coiste roimh chomhfhreagras i nGaeilge nó i mBéarla.
Tairgeann an Coiste raon seirbhísí trí Ghaeilge ach iad a iarraidh.

Seosamh Mac Donncha,
Príomhoifigeach Feidhmiúcháin 

Folúntas

I láthair ag Comhdháil na Naíonraí Gaelacha in Ostán Bhóthar na Trá, Gaillimh, Dé hAoine bhí (ó chlé) Máire Uí
Mhurchú; an tAire Stáit Gaeltachta Donnchadh Mac Fhionnlaoich; Mairéad Mhic Gabhann agus Eibhlín Mhic
Pharthaláin. PIC: SEÁN Ó MAINNÍN.

Céim chun cinn ar an N59
ach píosa mór le dhul
Máirtín Ó Catháin 

TUIGTEAR nach bhfuil aon cheist
mhór sheandálaíochta tagtha chun
cinn sa staidéar atá déanta ar chúr-
sa an bhóthair idir an Teach Dóite
agus Uachtar Ard.  D’fhágfadh sin
go mbeadh dris chosáin amháin ar
a laghad curtha as an mbealach sa
mbreithiúnas atá le déanamh ar an
iarratas atá gaite chuig an mBord
Pleanála.  Fógraíodh an tseachtain
seo go bhfuil iarratas ar obair mhór
fhorbartha ar 15 chiliméadar den
N59 idir an Teach Dóite agus
Uachtar Ard curtha faoi bhráid an
Bhoird Phleanála.  Chuile sheans
go dtionólfar éisteacht phoiblí agus
is cosúil gur san earrach seo
chugainn a reáchtáilfear é sin.  

Cuireadh tuairisc ar Staidéar
Timpeallachta a rinneadh ar chaon
taobh den bhóthar idir an Teach
Dóite agus Uachtar Ard faoi bhráid
an Bhoird Phleanála leis an iarratas
pleanála.  Is cosúil nach bhfuarthas
aon iarsmaí tábhachtacha
seandálaíochta le linn don staidéar
sin a bheith á dhéanamh. 

Tá fógra poiblí tugtha anois
freisin do 70 úinéir talún agus
daoine a bhfuil lámh acu i stráicí
talún idir an Teach Dóite agus
Uachtar Ard go dteastóidh píosa
den talamh sin leis an bhforbairt a
dhéanamh ar an mbóthar. 

Soiléiríodh an tseachtain seo
freisin go bhfuil an plean don
bhóthar idir an Clochán agus
Uachtar Ard roinnte ina dhá chuid –
an píosa idir an Teach Dóite agus
Uachtar Ard agus an píosa idir an

Clochán agus an Teach Dóite.  Faoi
cheann bliana a bheidh an t-iarratas
ar chead pleanála le haghaidh an
stráice thiar á chur chuig an mBord
Pleanála.  Tá 30 ciliméadar sa gcuid
sin idir an Clochán agus an Teach
Dóite agus caithfear socruithe talún
a dhéanamh le 130 úinéir i
gcaitheamh an bhealaigh.  

Ach cé gur céim chun cinn é fógra
na seachtaine seo, is cosúil go
bhféadfadh sé a bheith roinnt
blianta sula ndéanfar an obair ar an
mbóthar féin.  Beidh bliain go leith
ag Údarás na mBóithre Náisiúnta le
socrú a dhéanamh faoin obair théis
an chinneadh pleanála – sin má tug-
tar cead pleanála.  Beidh ceist an
airgid le láimhsiú ansin.  Tuigtear
anois go bhféadfaí an fhorbairt idir
an Teach Dóite agus Uachtar Ard –
céim a haon den obair – a bheith
roinnte ina chodanna. Tá sé i gceist
go ndéanfaí cartadh síos go dtí an
leic sa gcaoi agus nach mbeadh
fánáin ag teacht sa mbóthar amach
anseo. 

Is ag an N59 atá an stádas is airde i
measc bhóithre Chonamara.  Cé go
bhfuil cuid mhaith den bhóthar ag
dul thrí cheantair taobh amuigh
den Ghaeltachta, is bealach
fíorthábhachtach é ag riar de na
pobail Ghaeltachta in iarthar
Chonamara – ar an mbealach go
Gaillimh nó don Chlochán.
D’fhéadfadh tábhacht ar leith a
bheith ag baint le forbairt an N59
anois ó thárla go bhfuil éiginnteacht
mhór ann faoina bhfuil in ann do
phlean an bhóthair nua as Scríb go
Gaillimh.

Captaen Charna as Bun na gCnoc 
Máirtín Ó Catháin 

IS díol spéise é gur as Bun na
gCnoc é an captaen a  bhí ar fhoire-
ann Charna/an Chaisil nuair a
chrochadar leo Craobh Peile
Idirmheánach na Gaillimhe Dé
Domhnaigh seo caite.  As
Leitheanach Thuaidh, istigh faoi
scáth na mBeann ó thuaidh den
Sraith Salach é Seosamh Seoige, an
fear a thóg an Corn agus a labhair
ar an Ardán i bPáirc an Phiarsaigh i
nGaillimh.  Chuaigh Joe ag an
mbunscoil ar an gCaiseal agus
thárla sé gur thit sé isteach le leaids
óga Charna sa bpeil.  Níl aon
fhoireann i gceantar Shraith Salach
agus níl mórán daoine óga ann
anois.  Théadh a bhformhór le
Cumann na bPiarsach nó i dtreo an

Chlocháin, ach choinnigh Marcus
Ó Maolchiaráin a bhíodh – agus a
bhíonn i gcónaí – ag breathnú
amach do pheileadóirí óga i gCarna
a shúil ar an Seoigeach.  D’fhan Joe
agus d’imir sé faoi-11, faoi-14, faoi-
16 agus i chuile ghrád eile d’fhoire-
ann Charna/an Chaisil.   Is é Joe an
t-aon imreoir ar fhoireann Char-
na/an Chaisil as taobh amuigh de
cheantar Iorras Aintheach ach tá
an oiread sin ómóis dó gur cea-
padh é ina chaptaen ar an bhfoire-
ann i mbliana. 

Innealtóir é Joe agus tá sé ag
obair do chomhlacht i mBaile Átha
an Rí.  Ceithre bliana fichead d’aois
atá sé. 

Tháinig dream Charna/an Chaisil
anoir an bóthar ó thuaidh théis a
mbua stairiúil trathnóna Dé

Domhnaigh seo caite in ómós do
Joe.  Bhí muintir Shraith Salach an-
mhórtasach as fear óg na gcnoc.
Bhí tinte cnámh lasta sa gceantar
sin agus grúpaí daoine amuigh ag
fáiltiú roimh Joe agus an fhoire-
ann.  

Bhí na spéartha lasta thimpeall
Chill Chiaráin agus Charna san
oíche Dé Domhnaigh le teann
gliondair agus mórtais as bua na
bpeileadóirí.  Níl tada mórán le
scór imreoir  acu sa bpainéal; tá an
triú cuid den fhoireann caillte acu
le bliain agus is í an imirce an gadaí
is measa.  Ach gan bhuíochas dó
sin uilig, tháinig siad as chuile
ghoimh sa gcomórtas craoibhe i
mbliana agus thug leo Corn
Idirmheánach an Chontae Dé
Domhnaigh seo caite. 

Saoirse agus Conall Ó Cualáin, An Cheathrú Rua ag baint taitnimh as cuairt
Bernard Dunne go dtí leabharlann na Ceathrún Rua ar an Aoine seo caite, áit
ar bhronn sé teastais ar na paistí a ghlac páirt sa gcrann léitheoireacht i rith
an tsamhraidh. 

Dúshlán roimh an gCéad Chomaoineach Gaeilge
Colm Ó Broin

TÁ sé ráite ag Ard-Deoise
Chaitliceach Bhaile Átha Cliath go
bhféadadh tionchar a bheith ar
Ghaelscoileanna ag na hathruithe
atá beartaithe i dtaca le
hullmhúchán don Chéad
Chomaoineach.

Léirigh an Foras Pátrúnachta
buaireamh an tseachtain seo caite
nuair a d’fhoilsigh Ardeaspag
Bhaile Átha Cliath, An Dr. Diarmuid
Martin, moltaí go n-aistreofaí cúra-
maí i dtaobh ullmhúcháin don
Chéad Chomaoineach ó na
scoileanna go dtí na paróistí.

Dar leo, tá baol ann nach mbeidh
páistí in ann an t-ullmhuchán a
dhéanamh i nGaeilge de bharr an
athraithe sin.

“Tá an cheart ag an bhForas ceis-
teanna a chur,” arsa an tAthair
Pádraig Ó Cochláin, rúnaí Choiste
Tréadach na hArd-Deoise. “Tá
athrú mór tagtha ar an saol. Níl an
creideamh go láidir ag na tui-
smitheoirí nó má tá ní ghlacann a
bhformhór páirt san Aifreann
Domhnaigh, Béarla ná Gaeilge, leis
an bpobal Caitliceach. 

“Tá gluaiseacht ann fiú an crei-
deamh a ruaigeadh ó na scoileanna
ar fad. Os rud é nach bhfuil na tui-

smitheoirí ag tabhairt tacaíochta dá
bpáistí sa chreideamh, agus ábhair
eile, tá an t-ualach iomlán ag titim
ar na scoileanna.

“Tá an tArdeaspag díreach ag rá
gur chóir do na tuismitheoirí agus
don phobal, agus do Phobal na
Gaeilge, a bpáirt a ghlacadh agus
gan an t-iomlán a fhágáil ag na
scoileanna agus ag na múinteoirí.”

Dar leis an Ard-Deoise, caithfidh

tuismitheoirí, an paróiste agus an
scoil páirt a ghlacadh sa phróiseas
feasta.

“Má ghlacann na trí páirtí a gcuid
dualgas i ndáiríre níor chóir go
mbeadh aon fhadhb ann,” arsa Ó
Cochláin. 

Dúirt sé, áfach, nach bhféadfaí a
rá an mbeadh go leor sagart le
Gaeilge amach anseo leis an
ullmhúchán a dhéanamh.

“Mura bhfuil Pobal na Gaeilge ag
freastal ar an Aifreann Domhnaigh
agus ag urnaí go rialta ní thiocfaidh
gairmeacha ón aos óg.

“Tá an tArdeaspag tar éis an-
chuid oibre a dhéanamh le hionaid
Aifrinn Ghaeilge a chur ar fáil thart
timpeall na deoise ach an bhfuil
pobail bhríomhara na Gaeilge ag
tabhairt tacaíocht do na hAifrinn
sin? Tá i gcásanna áirithe ach in

áiteanna eile, níl.”
Tá Baile Átha Cliath, an chuid is

mó de Chill Mhantáin agus codanna
de Chill Dara, Ceatharlach, Loch
Garman agus Laois mar chuid den
Ard-Deoise.

Bunaíodh Coiste Tréadach san
Ard-Deoise in 2000 leis an Aifreann
Gaeilge a chothú sa cheantar.

Dúirt an tAthair Ó Cochláin go
bhfuil an tArdeaspag Martin ag
déanamh a dhíchill tríd an gCoiste
Tréadach “an tseirbhís is fearr is
féidir a chur ar fáil do pháistí, do
thuismitheoirí, agus do mhúin-
teoirí na scoileanna lánGhaeilge.” 

“Tá ionadaithe ón bhForas Pátrú-
nachta agus múinteoirí ó scoilean-
na lánGhaelacha ar an gCoiste
Tréadach. Tá mionlach de shagairt
ag déanamh éachtaí ar son Phobal
na Gaeilge, cuid acu ag léamh
Aifrinn sa bhreis in ionaid éagsúla
sa deoise gach Domhnach. 

“Cuireann an Coiste Tréadach
fáilte i gcónaí roimh aon chabhair a
thugtar dóibh. Go luath, seolfaidh
an tArdeaspag leabhrán agus CD
den Aifreann a chabhróidh le
sagairt uile na deoise an tAifreann a
cheiliúradh trí Ghaeilge. Ní féidir a
rá go cruinn cén scéal a bheidh ann,
ach mar a deir an seanfhocal ‘Ní
neart go cur le chéile’."

Ceatharlach

Féile an
Fhómhair i
gCeatharlach
BEIDH Féile an Fhómhair i
gCeatharlach ag tosú amárach le
himeachtaí dátheangacha ar an
gclár idir seo agus 18 Deireadh
Fómhair.

Tá ceol, damhsa ar an sean-nós,
scannáin, drámaíocht,
puipéadóireacht, scéalaíocht,
amhránaíocht, ceardlanna ealaíne,
taispeántais, siúlóidí agus eile
beartaithe i mbliana.

Is é amárach Lá Náisiúnta na
gCrann agus tá Glór Cheatharlach ag
moladh don phobal cuairt a thab-

hairt ar choillte agus ar pháirceanna
sa bhaile agus sa cheantar máguaird.

Beidh an taispeántas ‘Ainmhithe
an Fhómhair’ le feiceáil i Leabhar-
lann an Chontae i rith na féile agus
eagrófar cúpla ceardlann ealaíne dar
teideal ‘Dathanna an Fhómhair’ sa
leabharlann chomh maith. An tim-
peallacht a bheidh san áireamh
freisin ag an deireadh seachtaine,
siúlóide eagraithe i gcomhar le
Cumann Turasóireachta Cheathar-
lach. 

Beidh Tóraíocht Taisce  dáthean-
gach ar siúl i bPáirc Darach Dé
Sathairn seo chugainn ag 2.00in
agus ar an Domhnach eagrófar Pic-
nic na dTeidí Béar i bPáirc an Bhaile. 

Beidh ranganna damhsa ar an
sean-nós leis an rinceoir Liam Ó
Scanláin in Óstán Seven Oaks Dé
Sathairn chomh maith.

Tá sraith imeachtaí beartaithe do
scoileanna an bhaile, ina measc
Spraoicheist, Tráth na gCeist,
Gearrscannáin Ghaeilge agus ceard-
lanna ealaíne. 

Léireofar seó puipéad as Gaeilge i
Halla na Gaelscoile agus beidh an
comhlacht drámaíochta ‘Fíbín’ i
gCeatharlach amárach mar chuid
d’Fhéile an Fhómhair chun dráma
do pháistí a léiriú in Amharclann GB
Shaw ag 10.30rn.

Is é ‘Bodach an Chóta Lachna’ an
dráma agus é bunaithe ar shean-
scéal ón bhFiannaíocht.

Beidh ceardlann ar bun ag Comh-
luadar dar teideal ‘Dátheangach ón
Tús’ san Seven Oaks san oíche
amárach agus beidh an grúpa nua
do theaghlaigh Ghaelacha a d’ea-
graigh Comhluadar ag bualadh le
chéile maidin Shathairn.

Tá tuilleadh eolais ar fáil ag
www.glorcheatharlach.ie.

Foclóir ar líne Liam S. Gógan le seoladh
Colm Ó Broin

BEIDH ócáid seolta ar siúl i gceann
coicíse do shuíomh idirlín nua ar a
mbeidh os cionn 40,000 nóta a bhai-
ligh an focleolaí, Liam S. Gógan.

Imleabhar comhlánaithe nua d’fho-
clóir Gaeilge-Béarla Phádraig Uí
Dhuinnín a bhailigh an Gógánach
(1891-1979) atá sa saothar.

Scríbhneoir, file agus scoláire ab ea
Liam S. Gógan a bhí mar chomhea-
garthóir ar bhunfhoclóir Uí Dhuinnín
ó 1923 go dtí 1927.

Fuair sé coimisiúnú ó Chumann na
Scríbheann nGaedhilge (Irish Texts
Society) níos déanaí chun eagrán nua
den fhoclóir a chur i dtoll a chéile ach
ní raibh an cumann in ann an saothar
a chur i gcló de bharr cúrsaí
maoinithe.

Lean Gógan lena chuid oibre i rith
an ama, áfach, agus scríobh sé 40,000

duillín ar leith ar fhocail éagsúla a
bhailigh sé ó dhaoine sa Ghaeltacht
agus ó leabhair agus ábhar scríofa
eile. 

Tá íomhánna de na nótaí seo ar fáil
ar www.gogan.ie anois.

“Is cloch mhíle spreagthach,
nuálach í seo sa scoláireacht i
gcoitinne, gan trácht ar fhoclóireacht
na Gaeilge,” arsa Diarmuid Ó hAirt,
Eagarthóir Liteartha an togra.

“Ba chóir go dtarraingeodh foclóir
seo Liam S. Gógan aird ó scoláirí, ó
oideachasóirí agus ó éinne ar spéis leo
an Ghaeilge nó cultúr na hÉireann.

“Tá an foclóir seo ar shuíomh suib-
scríbhinne idirlín agus beidh an-tairb-
he ann do lucht taighde acadúil,
d’fhorais oideachais agus do scoláirí
na Gaeilge.” 

Fuair an tAthair Brian Gógan, mac
le Liam Gógan, an 40,000 duillín
foclóireachta mar oidhreacht. Bhí
garmhac Liam Gógan, Michael
Gógan, mar bhainisteoir teicneo-
laíochta ar an togra trína ghnólacht
Virtual Experience Company.

Beidh an seoladh ar siúl i gColáiste
na Carraige Duibhe ag 6.00in, Déar-
daoin, 26 Deireadh Fómhair. Is é Alan
Titley príomhaoi na hócáide agus i
measc na ndaoine eile a bheas ann tá
Louis de Paor, Fidelma Ní Ghallachóir
agus Michael Gógan.

Ard-Deoise: Páistí ó Ghaelscoil Thomáis Dáibhís i gCorcaigh ag déanamh a gCéad Chomaoineach. D’fhéadfadh na
leasuithe atá le cur i bhfeidhm i mBaile Átha Cliath scaipeadh ar fud na tíre de réir an Fhorais Phátrúnachta.

LAIGHIN
NUACHT

Seoltar scéalta chuig:
nuacht@gaelsceal.ie

Seomra na Gaeilge seolta in TCD
Colm Ó Broin

SEOLADH ionad nua do Ghaeilgeoirí
i gColáiste na Tríonóide an tseach-
tain seo caite. Ba é Seán Bán Breath-
nach a sheol ‘Seomra na Gaeilge’, a
bheas mar áis don Chumann
Gaelach agus  do lucht na teanga san
ollscoil.

Bhí thart ar 80 duine i láthair ag an
seoladh, ina measc Propast na
hOllscoile, Patrick Prendergast, a
léirigh tacaíocht don mholadh nuair
a ceapadh é anuraidh.

“Seomra breá mór atá ann atá mar
spás caidreamh do lucht na Gaeilge
san ollscoil i gcoitinne, idir mhic
léinn agus bhaill foirne,” arsa
Aonghus Dwane, Oifigeach Gaeilge
TCD.

“Ní raibh an áit a bhí ag an
gcumann roimhe seo sásúil. Bíonn
ciorcal comhrá ag an gCumann
Gaelach gach Máirt agus ní raibh an
sean-seomra mór go leor in aon chor,
ach tá neart spáis sa seomra nua,” ar
seisean.

Bíonn an seomra ar oscailt ó

9.00rn go dtí 4.30in agus tá tae, caife,
nuachtáin agus ábhar léitheoireachta
eile i nGaeilge ar fáil do chuairteoirí. 

Tá an Cumann Gaelach ag lorg
breis leabhar Gaeilge don seomra i
rith an ama. 

Bhí feachtas ar bun ag an
gCumann chun seomra caidreamh a
fháil do Ghaeilgeoirí le roinnt blianta
anuas.

Is é An Cumann Gaelach ceann de
na cumainn is mó i gColáiste na
Tríonóide agus ceann de na cumainn
Ghaelacha is mó sa tír.

Liam S. Gógan: Tá saothar Liam S.
Gógan ar fáil ag www.gogan.ie.

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

‘Cearta agus
Ceiliúradh’,
féile tiomanta
ar son Acht
na Gaeilge i
mBéal Feirste

Páistí bunscoile ag súgradh lena scáthanna fearthainne a bhí acu mar chuid de mhórshiúl Pobal mBéal Feirste ar an Satharn seo caite. 

Máire Ní Phronntaigh lena mac Sárán ag an mórshúil ar son Acht na
Gaeilge taobh amuigh de Halla na Cathrach i mBéal Feirste ar an Satharn
seo caite. 

Cearta agus Ceiliúradh ar siúl ar shráideanna Bhéal Feirste ar an Satharn
seo caite. Sa phictiúr tá roinnt daoine a bhí ar an mórshiúl de chuid Pobal,
eagraíocht atá tiomanta i dtaobh d’Acht na Gaeilge. 

Páistí óga ó Ard Mhacha a d’fhreastail ar an mórshúil de chuid Pobal i
mBéal Feiste. Cleamairí Ard Mhacha ar an mórshiúl trí chathair Bhéal Feirste.

BHÍ idir óg agus aosta i láthair ag an
bhféile ‘Cearta agus Ceiliúradh’ a
d’eagraigh ‘Pobal’ ar an Satharn seo
caite i mBéal Feirste. 

Seo an cúigiú bliain den fhéile atá
ag fás bliain i ndiaidh bliana.
Eagraíodh cuid mhór de na himeach-
taí i Halla Uladh i lár na cathrach, áit
ar bhailigh lucht tacaíochta Acht na
Gaeilge le chéile. B’shin an chéad
uair riamh go raibh ócáid a bhain le
cúrsaí Gaeilge ar siúl i Halla Uladh. 

Tháinig busanna ó gach cearn den
Tuaiscirt chun páirt a glacadh san
fhéile.  

“An rud is suntasaí faoin bhféile ná
an oiread daoine óga a bhí i láthair
agus a bhain sult as an siamsaíocht ar
feadh an lae,” arsa Janet Muller,
príomhfheidhmeannach de chuid
‘Phobal’, an eagraíocht a d’eagraigh
an fhéile.   

“Bhí muid iontach callánach agus
lán le spiorad ar an mhórshiúil agus
is cinnte go ndeachaigh muid i bhfei-
dhm go mór ar an bpobal,” a dúirt sí. 

Léirigh Janet Muller a mhíshás-
tacht de thairbhe nach ndearna an
BBC aon tuairisciú ar an ócáid. 

“Bhí muid thart an choirnéil ó lári-
onad an BBC. Bhí lucht ceamaraí
UTV ann ach ní raibh an BBC le
feiceáil, bíonn muid gearáin go minic
faoi seo,” arsa sí. 

Tá lucht na Gaeilge sna Sé Chontae
ag súil le hAcht na Gaeilge ó 2006,
nuair a tháinig Rialtas na Breataine
agus Rialtas na hÉireann  ar
chomhaontú i gCill Rímhinn a
d’fhogair go mbeadh Acht na Gaeilge
á chur i bhfeidhm sa Tuaisceart. 

“Is comhartha go bhfuil rudaí
mínádúrtha go fóill sna Sé Chontae,
go bhfuil muid go fóill ag fanacht ar
an Acht seo. Tá sé thar a bheith táb-
hachtach go mbeadh tacaíocht a léir-
iú ag leibhéal an phobail d’Acht na
Gaeilge le cur in iúl do na polaiteoirí
go bhfuil Acht Teanga uainn,” arsa
Muller.  

Is ábhar misnigh é an teach-
taireacht a tháinig ó Mháirtín Ó
Muilleoir trí Twitter a mhol Misean
Oirthear Bhéal Feirste as a bheith i
láthair ag an ócáid. 

Marcus Ó Suilleabhán agus Páraic Ó Flatharta ag baint spraoi as
cuairt Bhernard Dunne ar Leabharlann na Ceathrún Rua ar an
Aoine seo caite.

An grúpa a ghlac páirt sa deireadh seachtaine Gaeilge agus Cúltúrtha a d’eagraigh Gael Linn i Ráth Chairn ar na mallaibh in
éineacht leis an amhránaí iomráiteach sean-nóis, Éamonn Ó Donnchadha (sa lár, ar chúl)

Foireann Leabharlann na Cheathrún Rua in éineacht le Bernard Dunne le linn a chuairte go dtí an
leabharlann ar an Aoine seo caite áit ina bhronn sé teastais ar na paistí a ghlac páirt sa gcrann
léitheoireacht i rith an tsamhraidh.

Mar pháirt de Lá Náisiúnta Filíochta ‘Éigse Éireann’ a bhí ar siúl Déardaoin seo caite, d'eagraigh
Ciorcal Scríbhneoireachta Ghaoth Dobhair oíche filíochta agus ceoil Tigh Hiudaí Beag, An Bun
Beag.  An file, Colette Ní Ghallchóir agus an ceoltóir, Mairéad Ní Mhaonaigh ón ngrúpa ‘Altan’ a
bhí mar aíonna ag an oíche. Sa phictiúr thuas tá, Máirín Uí Fhearraigh, Síle Uí Ghallchóir agus
Maire Dinny Wren (An Ciorcal Scríbhneoireachta), i gcuideachta na n-aíonna agus iníon
Mhairéad Ní Mhaonaigh. [PIC.  TOMÁS Ó CUIREÁIN] 

Propast Choláiste na Tríonóide, an Dr Patrick Prendergast; Aonghus Dwane, Oifigeach na
Gaeilge; Liam Dowling, Cathaoirleach Choiste na Gaeilge agus John Coman, Rúnaí tofa Choláiste
na Tríonóide, ag seoladh ‘Sheomra na Gaeilge’, TCD, 2 Deireadh Fómhair 2012

Andrew Mac An Rí, reachtaire an Chumainn Ghaelaigh, ag bronnadh t-léine ar Sheán Bán Breath-
nach ag seoladh Sheomra na Gaeilge an tseachtain seo caite.

Scéalta 
Chorca Dhuibhne
Breandán Mac Gearailt

Cúrsaí Caide
BHUAIGH an Ghaeltacht Craobh
Shóisir Chiarraí Thiar ar an Satharn
seo caite nuair a bhuadar ar an
nDaingean leis an scór, 4-11 v 4-10.
“D'fhág gach éinne a mbróga cama
'ge baile inniu,” arsa captaein na
Gaeltachta, Eoin mac Gearailt, ón
mBaile Loisce.            

Féasta ag an
bhFéile Bia 
IS fada go raibh a leithéid do shlua sa
Daingean an t-am seo bliana agus a
bhí an deireadh seachtaine seo caite
ag Féile Bia na bliana. Mar bharr ar
na sóláistí bhí an aimsir breá ó Aoine
go oíche Dé Domhnaigh. 

Bhí ceathrar ó dheisceart na
Fraince ann a labhair liom agus bhío-
dar siúd, mar a bhí scata eile, ana
thógtha le caighdeán eagraithe agus
cur i láthair na Féile. 

Ní dheachaigh aon duais mhór go
Corca Dhuibhne ach fuair 'Folláin'
Mhúscraí an chéad duais i rannóg na
mBlastán agus ghnóthaigh muintir
Larkin's Bhaile an Mhuilinn, an
chéad áit sa rannóg cístí sóide. 

Chuaigh an chéad duais chomh
maith go Baile an Sceilg as a mbia
blasta. Bhuaigh Jerry Ó Cinnéide ó
Abhainn an Scáil, ach atá i mbun gnó
búistéireachta sa Daingean, an 3ú
duais as a uaineoil. Cinnte, bhí ard
dheireadh seachtaine ag cách fiú iad
siúd nár ghnóthaigh duais an babhta
seo.                        

Na Teaghlaigh
is Gaelaí 
TÁ socraithe á ndéanamh ag Craobh
Chorca Dhuibhne de Chonradh na
Gaeilge ócáid a eagrú roimh an Nol-
laig mar a mbeidh iarUachtarán an
Chonartha, Pádraig Mac
Fhearghusa, i láthair le leacht a thab-
hairt fén bplean 20 bliain agus conas
is ceart tabhairt fé. Ceann de na
smaointe atá á phlé ag muintir an
Chonartha i gCorca Dhuibhne ná
duais aitheantais a thabhairt do na
trí theaghlach is Gaelaí sa cheantar,
sna seacht bparóiste ó Chuas an
Bhodaigh go Com Dhíneol. Tátar ag
cur na ceiste cé a dhéanfaidh an cin-
neadh seo nó ar cheart gan ach duais
amháin a bheith ann, nó an amaidí
é? “Cibé scéal é,” arsa Páidí
Mhárthain Mac Gearailt “beidh
oíche againn agus tá súil againn go
mbeidh an fear míorúiltí, Pádraig
Mac Fhearghusa, linn agus an léacht
a gheall sé fén a ascaill aige’.” 

“Tá cáil an ghnímh ar Phádraig, óir
ba é ba bhun le bunú scoil Mhic Eas-
mainn agus ina dhiaidh sin an
mheánscoil Gaelcholáiste Chiarraí.
Tá sé ina eagarthóir ar iris oifigiúil
mhíosúil Chonradh na Gaeilge,
‘Feasta’, agus tá leabhra idir phrós
agus fhilíocht foilsithe aige,” arsa
Páidí “agus níl ansan ach leath don
saothar atá déanta aige in iothlainn
na Gaolainne.”  

“Caithfeam cabhrú leo súd atá ag
saothrú imeasc na dteaghlach
Gaelach,”  arsa Páidí. “Tá súil againn
go mbeidh gasra le cois Phádraig
agus beidh oíche rince ann, ceol,
dánta agus amhráin mar aon le
blaiseadh bia. Is dócha go mbeidh
orthu an cinneadh sin a dhéanamh
iad féin,” ar sé.

Blascaodach
ar lár
TÁ na huimhreacha ag titim go tiubh.
Le déanaí, fuair duine eile de

shliocht an Bhlascaoid Mhóir bás,
rud a fhágann go bhfuil líon na
mBlascaodach a saolaíodh ann ag
díothú go tapa anso agus i Spring-
field Mass. áit a ndeirtí ina raibh ‘an
leath eile de dhaonra an Bhlascaoid
Mhóir’. 

Bhí Paidí ‘an Oileáin’ Ó Cathain 91
bliain d’aois agus bhí sé seamhrach
dea-chuimhneach go dtí le fíord-
héanaí. Bhí ‘ríthe’ ón dá thaobh ag
Paidí, duine ar an míntír agus duine
ar an mBlascaod/Oileán Tiar. 

Mac ab ea Paidí do Sheán ‘n Rí ó
Catháin ón mBlascaod Mór agus do
Mheáig ‘An Oileáin/An Rí’ Ó Cíobháin
ó Bhaile an Liaigh i bParóiste Fhionn
Trá. Pósadh Meáig agus Seán sa bhi-
ain 1919 agus slán mar a insítear é,
fuair Seán bás tréis cúig bliana déag
pósta. 

Mheas Paidí gur an iomarca ualaí
troma agus drochúsáid fé ndear a
bhás óg. 

Tháinig cneá nó cnapán tinn ar a
chúl agus ar feadh tamaill níor thug
sé aon aird air agus nuair a ghearán
sé, bhí nimh déanta ag an gcneá agus
fuair sé bás laistigh de cheithre lá.
Bhí ochtar clainne ag Meáig, seisear
cailíní agus beirt bhuachaillí. 

Fuair an dara buachaill bás in aois
a 20 bliain. Maireann deirfiúr do fós i
Meiriceá, beirt in Éirinn agus go leor
garchlann. 

Bhí Meáig i gcruachás ag iarraidh
clann óg a thógaint agus an t-athair
scuabtha uatha i mbláth a óige. 

D’aistríodar go dtí an mhíntír agus
chuireadar fúthu ar dtús le teaghlach
a muintire i mBaile an Liaigh go
soláthraíodh tigh i mBaile an
Fheirtéaraigh. Bhí trua ag Paidí dá
mháthair agus nuair a chuaigh an
chuid eile den chlann ag treabhadh
dóibh féin bheartaigh sé fanacht léi. 

Mhair Meaig go raibh sí 88 bliain
d’aois. 

Chaith Paidí tamallacha ag obair le
conraitheoirí tithíochta agus ba
bhreá leis dul ag iascach, ach sa chás
go bhfeicfeadh sé madra nó bean
rua, ar a shlí chun na farraige le dul
ag iascach, chasfadh sé abhaile. 

“Ní raighfeá ag iascach sa chás
sin,” ar sé liom blianta ó shin, mar
aon duine a dhein neamhaird do na
comharthaí sin tharlaíodh óspairt
éigin mí-ámharach dhó. “Ní fear
piseoga mé,” arsa Paidí, “ach tá an
nós sin chomh críonna leis an gceo.” 

Conas ná scríg sé aon leabhar? “Ó,”

ar sé, “ná fuil a ndóthain acu ag brea-
cadh agus ag cumadh agus
leamhgháire ar a cheannaithe. Bhí
clanna a dheirféaracha an-mhaith
dó, a dúirt sé i ndeireadh a shaoil. 

“Deinid a ndícheall bualadh
chugam go rialta.” Tá mac deirféir dó
i mBaile Átha Ciath, ina léachtóir i
gColáiste na Tríonóide, a dúirt sé,
agus thagadh sé gach tríú seachtain
ar a thuairisc tríd an mbliain amach,
“Is diail é.” ar sé. 

“Ní fhéadfainn locht a fháil ar aon
duine acu,” ar sé. Cinnte tá fear sib-
hialta cairdiúil éalaithe uainn. Tá an
tobar Blascaodach ag dul i ndísc níos
tapúla ná mar a bhí. Meastar go
bhfuil ar a laghad triúr i Springfield
Mass. agus seachtar in Éirinn beo fós. 

Ciceanna 
Pionóis?
IS le seachtain a chuir fear an cheist,
cathain a réitíodh cluiche caide/peile
réitithe le ciceanna pionóis? Ní rab-
has ábalta fuascailt na ceiste a thab-
hairt dó. 

Le linn comórtais deireadh seach-
An gníomhaire Gaeilge, Pádraig Mac
Fhearghusa [PIC : DOMNICK WALSH/EYE FOCUS]

MUMHAIN
NUACHT

Seoltar scéalta chuig:
nuacht@gaelsceal.ie

Seirbhisí cláraithe bás ar ais
sa Daingean agus as Gaolainn 
Breandán Mac Gearailt 

TÁ Pádraig Ó Mathúna ana-shásta
go bhfuil an tseirbhís chláraithe
bás a bhí aistrithe go dtí Trá Lí ón
nDaingean le bheith ar fáil sa
Daingean as Gaolainn fé
dheireadh na míosa, de réir ráitis
ón bhFeidhmeannacht Sláinte.  

Is as Chaiseal Mumhan é
Pádraig Ó Mathúna ach tá sé ag
cur fé i nDún Chaoin le 16 bluana. 

Tháinig an fhadhb chun solais
nuair a chuaigh Pádraig 'un

Daingean le bás a chéile, Siobhán,
a charú. 

Bhí an Cláraitheoir sa Daingean
ar scor agus ní raibh aon duine ina
hionad. 

Bhí an  tseirbhís anois lonnaithe
i dTrá Lí, áit ná raibh aon trácht ar
Ghaeilge agus inar léirigh an
cláraithóir fadhbanna eile, i. e. nár
thuig sí a raibh scríofa ag an máin-
lia. 

Ní raibh aon fhadhb ag an Math-
únach an teastas máinlia a léamh
agus a thuiscint, ach níor ghlac an

cláraitheoir lena chaint. Bhí ar dul
abhaile go brónach. 

An cheist anois ná, cá seasann
an chláraitheora úd?

Chuir TD in iúl dom go raibh
gearánta fé oifig an chláraithe
fachta aige mar aon le ceann
Phádraig agus go mbeadh sé ag
fiosrú na ngearán. 

Is léir gur bua don nGaolainn,
don gConraitheoir díograiseach,
Pádraig, agus don nGaeltacht é
seo, ach an gcloisfear a thuil-
leadh? 

Lúb Shiúlóid Bhólais : Dé Domhnaigh seo caite d'oscail an tAire Ealaíon, Oidhreachta & Gaeltachta Jimmy Deenihan TD Lúb Shiúlóid nua i mBólas, Baile 'n
Sceilg.  Is comhfhiontar í an tionscnamh seo idir  na húinéirí talún áitiúil, Comhchoiste Ghaeltacht Uíbh Ráthiagh, Páirtnéaracht Forbartha Chiarraí Theas,
Údarás na Gaeltachta agus Fáilte Éireann. (Ón chlé) Seán Seo Ó Súilleabháin, Pádraig Ó Donnnchú, Seán Ó Cathasaigh, Seán Ó Murchú, Máire Adair, Aire
Jimmy Deenihan TD, Séamus Ó Curráin, Seán Seo Ó Súilleabháin, Tomás Ó Murchú, Trish Deane, Caitlín Breathnach, Diarmuid Ó Sé ag oscailt oifigiúil Lúb
Shiúilóid Bhólais, An Gleann Baile 'n Sceilg, Co Chiarraí Dé Domhnaigh seo caite.

An bhfuil scéilín agat?
Ba mhaith linn freastal ar gach Gaeltacht is Gaelphobal sa tír.

Má tá scéilíní nó nótaí áitiúla agaibh, cuirigí iad chuig an 
seoladh rphoist seo le bhur dtoil, nuacht@gaelsceal.ie, agus

déanfaidh muid ár ndícheall iad a chur i gcló. 

taine caide d’imreoirí caide os
chionn 35 bliain a eagraigh Tomás Ó
Grifín ón nDaingean, iarimreoir con-
tae le Sinsir caide Chiarraí, bhí dhá
fhoireann, An Daingean agus Trá Lí
cothrom t’réis dheireadh an
chluiche agus arís t’réis am breise. 

Mar go gcaithfí cinneadh a
dhéanamh fé cén fhoireann a
rachadh ar aghaidh go dtí an
leathchraobh, bhí orthu a theacht ar
bhealach éalaithe. Sea, bhí comórtas
ciceanna pionóis acu agus bhuaigh
Trá Lí ar an nDaingean. 

Imríodh na cluichí sa Daingean
agus i Lios Póil. Corcaigh a bhuaigh
an comórtas ina raibh Jeaic Feirtéar
ón nDaingean agus ó Dún Chaoin ó
dhúchas mar Chaptaein ar na Cor-
caígh.  Dhein mná ceolmhara Chor-
caí scrios ar chailíní Chiarraí i
gCraobh sinsir peile na hEireann i
bPáirc an Chrócaigh Dé Domhnaigh. 

Turas fada chuig
an Oireachtas 
i mbliana
NUAIR a bhíonn daoine Thuaidh
[Dún na nGall] ag dul ó dheas go dtí
an tOireachtas bíonn cur is cúiteamh
acu fén dturas fada. Tá an dálta
céanna fíor fúthu siúd Theas atá ag
cur agus ag cúiteamh fén mbóthar
fada ó Thuaidh mar a bhfuil Oireach-
tas na Gaeilge i mbliana, i Leitir
Ceanainn. 

“Tá súil againn,” arsa Máire Uí
Shíthigh ó Oidhreacht Chorca
Dhuibhne, “go mbeidh líon maith os
na scoileanna ag an Oireachtas.”
“Bead ann, le cúnamh Dé,” arsa

Páidí ‘Mhárthain’ Mac Gearailt’. 
Ach i gcás Shláine Ní Chathalláin,

réalta eile Duibhneach, beidh sí ag
an Oireachtas ach ní bheidh sí ag
glacadh páirt i mbliana de thoradh
oibre. Dar liom, go dtí seo, gur fearr
an dream Thuaidh chun teacht adu-
aidh ná sinne ag dul ó thuaidh. Tá
súil againn go mbeidh fonn bóthair
ar níos mó de na Duibhnigh i
mbliana, le cúraimí a chothromú. 

Níl na Feirmeoirí
ró-shásta 
NÍ róshásta atá feirmeoirí sa taobh
seo tíre le praghsanna caorach, stoic
agus ba. Tá meántitim do €14-18 ar
uain agus €100 an ceann ar stoc. Tá
san ag tarlú faid is tá praghas leas-
aithe ag ardú nó ardaithe go mór. Is
léir go bhfuil scata feirmeoirí ag brei-
th chuchu féin de bharr na n-
ardaithe ar leasaithe agus ar mhin
agus an drochaimsir fhliuch fhuar. 

Múscraí 
Bua mór bainte 
ag Folláin teo.
Concubhar Ó Liatháin

TÁ an comhlacht bia ó Mhúscraí,
Folláin, tar éis bua mór a bhaint
amach i gcomórtas ‘Love Irish Food’,
bua a chinnteoidh ardú substaintiúil
próifíle don chomhlacht Gaeltachta. 

Is fiú suas le €200,000 i bhfó-
graíocht saor in aisce an duais is
déanaí a bhuaigh an chomhlacht

seo, comhlacht a bhunaigh Peadar Ó
Lionáird agus a bhean, Máirín, ag
baint úsáide as sean oideas suibhe a
fuair siad ó mháthair Mháirín, Nóra
Uí Shúilleabháin. 

Is iad na príomhtháirgí atá ag Fol-
láin ná subh, marmaláid agus
anlainn ghoinbhlasta  agus d’éirigh
leo an bua a fháil ar 70 táirgeoir bia
eile a bhí san iomaíocht don
chomórtas ar a raibh Independent
Newspapers ag déanamh urraíochta. 

Tá Folláin Teo. i gcónaí ag
déanamh forbairtí agus ag cumadh
táirgí nua chun dul i bhfeidhm ar an
margadh atá ag síor-athrú, a thug na
moltóirí le fios agus iad ag moladh
an chomhlachta a bhfuil ceannáras
acu in Eastát Tionscail Bhaile
Bhuirne. 

Le déanaí, tá feachtas margaíochta
tionscnaithe ag Folláin agus cloistear
an fógra dátheangach go minic ar
stáisiúin ar nós 2FM. 

Ceist otharchairr, ceist báis 
nó beatha in iarthar Chorcaí 
Concubhar Ó Liatháin   

TÁ baol ann go gcaillfear daoine nó
go bhfágfar iad gan cóir leighis chuí
má chuirtear plean i bhfeidhm chun
ciorrú a dhéanamh ar líon na n-oth-
archarr atá ag feidhmiú in iarthar
Chorcaí. 

Thug Frank Fahy, iarMhéara ar an
Sciobairín agus ceannaire an fheach-
tais, West Cork SOS, an méid sin le
fios agus é ag labhairt le Gaelscéal.
Tá plean ag an bhfeachtas sínteán a
bhrú ó Bheanntraí go dtí Ospidéal
Ollscoil Chorcaí an tseachtain seo
chugainn chun aird a dhíriú ar an
bhfadhb. 

“Tá eolas againn ó fhoinse iontao-
fa go bhfuil sceideal nua á chur i
bhfeidhm maidir le dáileadh foirne i
dtuaisceart agus in oirthear Chorcaí
agus má chuirtear i bhfeidhm é, cial-
lóidh sé laghdú suntasach ar an
tseirbhís anseo.”

Faoi láthair tá ceithre otharcharr
ag freastal ar limistéir ina bhfuil suas
le 82,000 duine ina gcónaí ann.
Cuimsíonn an ceantar bailte ar nós
Baile Chaisleáin Bhéara, Cloch na
Coillte, An Sciobairín agus Bean-
ntraí. 

“De réir ár gcuid eolais, tá sé i

gceist go mbeadh otharcharr An
Sciobairín á roinnt le Beanntraí,”
dúirt an tUasal Fahy.

“Faoi mar atá sé, tá sé nach mór
dodhéanta ag an tseirbhís othar-
chairr atá ann cloí le treoirlínte a deir
nár cheart go mbeadh
paraimhíochaineoir ag cur cóir
leighis ar dhuine gortaithe ar láthair
an ghortaithe thar dheich nóiméad
sula mbogfaí an duine sin go dtí
ospidéal.”

Thug an tUasal Fahy sampla
d’ócáid le linn an tsamhraidh nuair a
fuair fear ceithre thaom croí in achar
gairid.  Ar an lá sin, ní raibh an t-oth-
archarr ba ghoire don láthair ag
obair mar go raibh an fhoireann
tinn.  Bhí gá otharcharr a úsáidtear
chun othair neamhphráinneacha  a
aistriú ó ospidéal amháin go hos-
pidéal eile a thabhairt ó Bhaile
Chaisleáin Bhéara go dtí An
Sciobairín, turas uair agus ceathrú
an chloig. 

Nuair a shroich an t-otharcharr an
láthair, ní raibh oibrí míochaine
cáilithe ar bord, mar sin bhí ar an
bparaimhíochaineoir a bhí ar an
láthair cheana dul leis an othar san
otharcharr ar an turas go Corcaigh. 

“Fágadh iarthar Chorcaí mar sin

gan oibrí míochaine nó otharcharr ar
feadh roinnt uaireannta an chloig,”
arsa an tUasal Fahy. 

De réir an tUasal Fahy, tá treoir
tugtha don seirbhís otharchairr sa
Sciobairín gan oibrithe a fhostú agus
más gá ragoibre a úsáid sa chás go
mbíonn oibrithe saor de bharr tin-
neas. 

De réir na moltaí nua, bheadh carr
ar dualgas sa Sciobairín nuair nach
mbionn an t-otharcharr ann.  Níl aon
chumas ag an carr seo daoine gor-
taithe a iompar. 

“Chaith mise na blianta fada sna
seirbhísí éigeandála ag freastal ar
thimpistí agus is é mo thaithí má
ghortaítear duine amháin go ngor-
taítear níos mó ná duine amháin.

“Ní féidir le hotharcharr ach duine
amháin gortaithe a iompar ag an am.

“Níl amhras orm ach go bhfuil
baol báis ann do dhaoine a bhuail-
fear breoite nó do dhaoine a bheidh i
ndrochthimpiste má chuirtear na
ciorruithe seo i bhfeidhm.”

Tá sé ráite freisin ag Feidhmean-
nacht na Seirbhísí Sláinte nach ar
bhonn costais ach ar bhonn éifeach-
ta atá na ciorruithe á ndéanamh. ‘Tá
sé deacair é seo a chreidiúint,” arsa
an tUasal Fahy. 

Féile Bhéal Feirste
ag Queen’s
Katie McGreal

BEIDH ‘Féile Bhéal Feirste ag
Queen’s’ ar siúl don 50ú bliain as a
chéile i mBéal Feirste ó 19 Deireadh
Fómhair go dtí 4 Samhain. Beidh
meascán ollmhór d’imeachtaí ar siúl
sa chathair le linn na féile. Tá 185
eagraithe ina iomlán agus tá 60
dóibh siúd saor in aisce. 

Beidh na ceoltóirí Van Morrison,
Ladysmith Black Mambazo agus Ray
Davies ag seinm ann chomh maith
leis an mbanna ceoil, ‘The Dirty
Dozen, Brass Band’ i measc neart
neart eile

Beidh roinnt mhaith ar siúl ar an
stáitse freisin. Cuirfidh an comh-
lacht amharclainne, Tron, ‘Ulysses’
le James Joyce ar siúl san Mac agus
beidh an dráma ‘Enquirer’ leis an
gcomhlacht Albanach, National The-
atre Company le feiceáil ann freisin.
Fiosraíonn an dráma seo earnáil na
nuachtán sa lá atá inniu ann. Pléifear
caimiléireacht,  breabaireacht agus
cleachtais mhídhleathacha eile. Tá
sé bunaithe ar agallaimh le daoine
móra le rá sna nuachtáin sa Ríocht
Aontaithe.

Beidh deis agat fuirseoirí ar nós
Dara Ó Briain, David O’Doherty agus
Mick Miller a fheiceáil le linn na
coicíse freisin, chomh maith le Colm
O’Regan ó Chorcaigh lena sheó ‘Ire-
land’s Got Mammies’. Is le Colm an
cuntas Twitter ‘IrishMammies’ agus
anois tá seó grinn aige ar an ábhar
sin. 

Cuirfidh an dearthóir seodra, Tom
Binns a chéad thaispeántas aonarach
ar siúl san Naughton Gallery le linn
na féile. Tá a chomhlacht, Tom Binns
Design, lonnaithe i gCalifornia sna
Stáit Aontaithe ach is as Béal Feirste
ó dhúchas é.

Déanfar siúlóid treoraithe timpeall
cheantair Ollscoil na Banríona do
gach éinne a mbeidh suim acu ann.
Clúdófar na foirgnimh is mó agus is

aitheanta sa Sruthán Milis, ar
Bhóthar Lios na gCearrbhach  i nGar-
raithe na Lus agus ar Mhaigh Lón  le
linn na siúlóide. 

Beidh neart cainte ar siúl ann
freisin. Labhróidh Robert Kelsey
faoin faitíos a bhíonn ar dhaoine go
dteipfidh orthu. Tabharfaidh sé
neart moltaí do dhaoine ionas gur
féidir leo an fhaitíos sin a mhaolú nó
a sheachaint ar fad. Labhróidh
daoine eile faoi chúrsaí eacna-
maíochta agus an dúshlán ata tugtha
ag an gcúlú eacnamaíochta dúinn.
Labhróidh an t-iriseoir, an craoltóir
agus an scríbhneoir, Peter Hitchens,
faoi dhrugaí agus teip na n-údarás
déileáil leis an ábhar sin. 

Beidh neart imeachtaí ar siúl do
phaistí freisin, sorcas ceolmhar sa
Seomra Bán in Ollscoil na Banríona
agus an dráma, ‘There’s a Monster in
my Piano’ in Amharclann Brian Friel
san Ollscoil, chomh maith le neart
eile. 

Tá fáilte roimh chách ag na
himeachtaí uilig agus tá tuilleadh
eolais ar fáil ar an suíomh
www.belfastfestival.com. 

Tír Chonaill
Conspóid
Pleanála ar na
Croisbhealaigh 
Anton Mac Cába

TÁ conspóid pleanála ann maidir le
Stáblaí Chill Ulta, lámh leis an bhFál
Carrach mar gur rialaigh An Bord
Pleanála nach raibh díolúine ó
phleanáil ag cuid de na forbairtí ar
an suíomh.

Tá seo ag cur as do chuid de bhu-
nadh an cheantair. Tá Cumann Mar-
caíochta Ghaeltacht Dhún na nGall
lonnaithe ag na Stáblaí. Bhí agóid
ann níos luaithe i mbliana ag lucht
an Chumainn. Dar leo seo go raibh
an baol ann go ndruidfeadh rialú ón
mBord Pleanála na Stáblaí – agus an
Cumann leo.  

Rialaigh an Bord go raibh dosaen
forbairtí ar an suíomh gan díolúine.
Ina measc, tá an clós agus an láthair
mharcaíochta. Dar leis an mBord
Pleanála go bhfuiltear ag baint
úsáide astu ar bhonn tráchtála go
pointe áirithe. Thug an Bord faoi
deara, ach go háirithe, nach raibh
gan cosc ar thruailliú uisce. Rialaigh
an Bord, leis, go raibh 11 fhorbairt
eile ar an suíomh gan díolúine ó
chead pleanála.

Chuir Comhairle Contae Dhún na
nGall fógra forfheidhmiúcháin chuig
an Dr Lawrence Smyth, úinéir na
Stáblaí. Rinne Alan Wright, a bhfuil
cónaí air sa cheantar, gearán faoi
mhoill a bheith ar an Chomhairle
maidir leis seo.

Dúirt Smyth go raibh sé ag
déanamh a mhachnamh maidir le
cinneadh an Bhoird Phleanála.

ULAIDH
NUACHT

Seoltar scéalta chuig:
nuacht@gaelsceal.ie

An UUP á thréigbheáil 
Anton Mac Cába

IS é an cor is déanaí i bhfadhbanna
Pháirtí Aontachtach Uladh (UUP) ná
go bhfuil an comhalta den Tionól
Reachtach, David McNarry,
cláraithe leis an UKIP (United King-
dom Independence Party). 

Baineann McNarry leis an sean-
UUP agus is Oráisteach as Baile Nua
na hArda é a bhí ina Leas-Ardmhái-
stir ar an Ord Oráisteach tráth den
tsaol. Fágann seo go bhfuil ceithre
pháirtí Aontachtach sa Tionól
anois, rud a chaitheann níos mó
amhrais ar thodhchaí an UUP atá ag
gluaiseacht i dtreo na haontachta
leis an DUP. Ach an fhadhb atá leis
sin nach nglacfadh an DUP leis an
UUP.

in ainneoin na bhfadhbanna, tá
Mike Nesbitt sábhailte mar chean-
naire mar nach bhfuil aon
chomharba aitheanta ann. Dío-
maite de Nesbitt, is iad an bheirt is
aitheanta ná John McCallister agus
Basil McCrea. Tá aithne ar McCallis-
ter mar gur dhíbir Nesbitt as an
leascheannaireacht é agus tá aithne
ar McCrea mar gur thug sé tacaíocht

ghlórach do McCallister. 
Tá easpa iomlán táithí ag Nesbitt

ar an pholaitíocht. Chláraigh sé leis
an UUP thart ar thrí bliana ó shin.
Cluintear scéalta faoi fhadhbanna
bainistíochta foirne san UUP. Níos
measa, ní léir aon stráitéis a bheith
ag Nesbitt. Tá sé mar bhuntáiste ag
McCallister go bhfuil stráitéis aige,
sin gur cheart don UUP imeacht ón
bhFeidhmeannas. Ach tá deacracht
aige - ní aontaíonn tromlach an
pháirtí leis sin.

Dar le straitéisí de chuid an DUP,
tá an Tuaisceart ag gluaiseacht i
dtreo córais ina mbeidh trí pháirtí,
sin an DUP, Sinn Féin agus Páirtí na
Comhghuaillíochta. Mar sin féin,
fanfaidh eireaball den UUP, idir
seachtar agus naonúr comhaltaí
den Tionól Reachtach. “Tá sciar de
vótóirí an UUP nach bhfuil ag dul a
vótáil don DUP,” arsa fear an DUP.
“Táimid ‘nimhiúil’ dar leo, agus
caithfimid sin a aithint.” 

Luíonn sin leis an bpobalbhreith
ba dheireannaí ar an ‘Belfast Tele-
graph’, mar a raibh Páirtí na
Comhghuaillíochta sna sála ag an
UUP.Ag streachtail : Mike Nesbitt, ceannaire an UUP

Bás tobann Sheán Mhic Niallais, “Áras
Cholmcille”, Ard na gCeapairí, Doirí Beaga
FUAIR Seán Mac Niallais, “Áras
Cholmcille”, Ard na gCeapairí,
Doirí Beaga bás in Otharlann Leitir
Ceanainn oíche Chéadaoine seo
caite. De bhunadh Ghleann Cholm
Cille a athair, Donnchadh Mac
Niallais agus as na Frasa i dTír
Chonaill a mháthair, Mairéad Ní
Mhíocháin. Bhí seisear clainne acu
agus ba é Seán an duine ba shine.
Tháinig sé ar an saol in Ard na
Croise i gContae Luimnigh, áit a
raibh a athair ag obair le Comh-
lacht Siemens a bhí ag tógáil an
Staisiún Hidrileictreach ar an
tSionainn ag an am. Togadh i
gContae Shligigh é agus tháinig sé
go Gaoth Dobhair sa bhliain 1958 i
ndiadh dó post a fháil i Staisiún na
Móna i Mín na Cuinge. Chaith sé
suas le cúig bhliana déag is fiche ag
obair ansin. Ar an 2 Aibreán, 1959,
phós sé Máire Ní Oireachtaigh as
Machaire Rabhartaigh i gCloich
Cheann Fhaola.

Fear uasal, ciúin, cineálta, ion-
raic, léanta a bhí ann. Fear síochán-
ta, éirimiúil a raibh pearsantacht
shéimh aige chomh maith le hard-
phrionsabail, agus a sheas lena
phrionsabail i rith a shaoil. Gaeil-
geoir dílis a chaith an fáinne le
bród i rith a shaoil. Poblachtánach
go smior agus fear céile dílis, athair
grámhar teaghlaigh agus deaideo
dílis.

Adhlacadh i reilig Mhachaire
Gathláin é ar an Satharn i ndiadh
Aifreann na Marbh i dTeach Pobail
Mhuire, Na Doirí Beaga. Ba é an
tAthair Brian Ó Fearraigh, Sagart
Cunta agus Séiplíneach

Phobalscoil Ghaoth Dobhair
príomhcheiliúraí an aifrinn agus ag
cuidiú leis bhí, An tAthair Seán Ó
Gallchóir, Sagart Paróiste Ghort an
Choirce, An tAthair Mícheál Ó
hOireachtaigh, Sagart Paróiste
Anagaire, An tAthair Nigel Ó
Gallchóir, Séiplíneach Phobalscoil
na Rosann agus an tAthair Martin
Cunningham [cara leis an teagh-
lach].

Ag labhairt don Athair Ó Fear-
raigh le linn an aifrinn, dúirt sé go
raibh neart suimeanna ag Seán i
rith a shaoil agus go bhféadfai cur
síos a dhéanamh orthu i dtrí fho-
cal, dúlra, duine agus Dia. I dtaca
leis an dúlra, rinne Seán am i gcó-
naí don gharraíodóireacht agus
bhain sé sult agus pléisiúr as a
bheith amuigh faoin spéir ag obair

sa gharraí ag cur idir plandaí agus
prátaí. Bhí sé cóngarach don nádúr
i dtólamh agus tá sé ráite fúthu sin
a bhíonn cóngarach don nádúr, go
mbíonn siad cóngarach do Dhia
chomh maith.

I dtaca leis an duine, bhí suim
mhór i gcónaí aige i gcúrsaí staire,
stair a mhuintire agus stair áitiúla
go speisialta. Bhí Seán ina
chomheagarthóir i gcomhar le
Johnny Sheáin Ó Gallchóir ar an
gcéad eagrán de ‘Scáthlán’ a d’foil-
sigh Cumann Staire agus Seanchais
Ghaoth Dobhair sa bhliain 1988.
Chomh maith leis sin, chuir sé
Crann Teaghlaigh le chéile – seod
luachmhar atá fágtha ina dhiadh
aige. Bhí cuimhne mhillteanach
aige agus gidh gur chur sé an t-
eolas seo uilig ar ríomhaire, bhí sé
leis ar bharr a ghíb fosta.

I dtaca leis an triú snáithe, Dia,
a luaigh an tAthair Brian, dúirt sé
gur fear creidimh go fíor a bhí ann
a raibh creideamh iontach láidir
aige. Bhí sé dílis don chreideamh
céanna sin agus do na nósanna
traidisiúnta creidimh go bás. Thuig
sé agus chreid sé uaisleacht, brí
agus tábhacht an Aifrinn, sacraim-
intí na hEaglaise, an phaidrín
naofa agus an phaidreoireacht, ina
shaol mar Chríostaí. Cara le Muire
ina bheatha agus cara le Muire ina
bhás.

Fágann sé a bhean, Máire Mhic
Niallais, beirt mhac, Donnchadh
agus Éamonn, iníonacha, Caitlín,
Mairéad, Máire, Brídín, Colma
agus Áine, garpháistí, deirfiúracha
agus deartháireacha. 

Máirtín Mac Grianna, fear ar bronnadh Gradam Mhic Ádhaimh air, le linn
Éigse Loch Lao ar an Aoine seo caite, ar mhaithe lena chuid oibre ar son na
Gaeilge i mBéal Feirste.

Máirtín Dhomhnaill Fhéidhlimidh 

Seán Mac Niallais, nach maireann

An féidir ‘Warp Speed’? 
Diarmuid Ó Muirgheasa ar na hiarrachtaí chun luas níos gasta ná solas a bhaint amach 
TÁ spástaisteal ag croílár beagnach
gach scannán, leabhar nó clár teil-
ifíse atá suite níos mó ná fiche bliain
chun cinn ón am seo.  

In ainneoin na dul chun cinn uilig
atá déanta ó lár an chéid seo caite, is
beag dabht ach gurb í an easpa spás-
taistil an bhearna is mó atá idir fhís
lucht na 1950idí den dóigh a bheadh
rudaí in 2012 agus an rud atá againn
i ndáiríre.  

Lena gceart a thabhairt do na
heolaithe sin ar theip orthu an fhís
úd a chur i gcrích, an fhadhb atá ann
ná go bhfuil an spás iontach, ion-
tach mór. I bhfad níos mó, cinnte,
ná mar a cheapfá ó bhreathnú ar lei-
théidí Star Trek nó Star Wars. 

Dar le dlíthe na fisice, is é luas an
tsolais an teorann luais atá ann do
chuile rud, is cuma cé mhéad fuin-
nimh a chaitear ar luasghéarú. De
dheasca an dlí sin, thógfadh sé
cuimse blianta dul chomh fada fiú
leis an réalta is cóngaraí dúinn. Tá
seans éigin ann go bhféadfaimis
taisteal idir phláinéid ár ngri-
anchóras féin in achar réasúnta
ama, ach níos faide ná sin? Níl seans
ar bith go dtarlóidh sé. Nó an
bhfuil?

Dar le Harold White, eolaí ó NASA

a scríobh páipéar ar an ábhar a foil-
síodh an tseachtain seo caite, níl sé
sin iomlán fíor. Ligfeadh an teoiric

atá aige do spáslong taisteal níos
tapúla ná luas an tsolais, rud a
ligfeadh dúinn, go teoiriciúil, cuairt

a thabhairt ar réaltaí eile laistigh de
theorainn réasúnta ama. 

Níos mó ná sin, agus is é seo an

rud cliste faoina mholadh, is féidir é
sin a dhéanamh le méid réasúnta
fuinnimh agus gan dlí ar bith de
chuid Einstein a bhriseadh.

Tá an eolaíocht iontach casta, ach
an rud atá ann go bunúsach ná an
teoiric gur féidir spás-am a lúbadh.
Samhlaigh taisteal ó chúinne
amháin de leathanach A4 go dtí an
cúinne eile. 

Bheadh sé, ar ndóigh, i bhfad níos
éasca dá bhfillfeá an leathanach sa
tslí cheart roimh ré. 

Dar le teoiric a d’fhoilsigh an t-
eolaí, Miguel Alcubierre, in 1994, is
féidir an rud céanna díreach a
dhéanamh chun gluaiseacht trí
spás a dhéanamh níos tapúla. 

I dteoiric Alcubierre, áfach, bhí
fuinneamh dochreidte ag teastáil –
beagnach an oiread  leis an méid a
gheofá ó mhais Iúpatair a athrú go
fuinneamh.Ach san athdhearadh
atá déanta ag Harold White, ní
theastódh ach timpeall ar an méid
céanna fuinnimh a bhí i gceist leis
an spáslong Voyager, a tógadh in
1977. 

Tá líon mór bacanna ar an
mbóthar go fóill, áfach, idir bacan-
na teicneolaíochta agus easpa
infheistíochta. 

TEICNEOLAÍOCHT 

CRUINNEAS 

An Plána Mín

CEANN de na gnéithe is caolchúisí i
dteanga ar bith ná cé chomh hingh-
lactha is atá focail áirithe a bhaineann
le cúrsaí colainne is collaíochta, le tin-
neas agus le bás. Is furasta d’fhogh-
laimeoirí olc a chur ar dhaoine agus
focal a úsáid nach bhfeictear dóibh-
sean a bheith míchuí ar bhealach ar
bith ach atá ina fhocal garbh de réir
thuiscint an chainteora dúchais. 

Tá foghlaimeoirí Fraincise ann, cuir
i gcás, a mbíonn merde i ngach aon
abairt riamh acu, ag déanamh go
bhfuil sé très authentique. Ach is

amhlaidh a sheachnaítear an focal sin
i gcomhrá measúil Fraincise. Go
deimhin, cheap na Francaigh sofhri-
otal (euphemism) deas chun nach
mbeadh acu an focal sin a rá: le mot
de Cambronne. Ginearál in arm na
Fraince a bhí sa Cambronne seo, a bhí
ar pháirc an áir ag Waterloo. Nuair ba
léir go raibh an cath buaite ag na
Sasanaigh, iarradh ar Cambronne
géilleadh agus éirí as an troid. Ba é an
freagra a thug sé air sin, de réir an
tseanchais, ná merde! Freagra a bhí
ann nach raibh millteanach cliste má
chuimhnítear ar eagar an dá arm san
am, ach ba uaidh sin a fuarthas ath-
leagan deas múinte nach gcuirfeadh
isteach ar bhean rialta féin. 

Bhí sofhriotail dheasa sa Ghaeilge a
d’úsáidtí le páistí óga. I mBéarla,
bíonn tuismitheoirí ag caint ar num-
ber ones agus number twos. Bhí a lei-
théid chéanna sa Ghaeilge, mar atá
‘cúram an rí’ agus ‘cúram na ban-

ríona’. Pádraig Ua Maoileoin a d’inis
an leagan sin do Dháithí Ó
Luineacháin, tráth a bhí Dáithí ag
obair ar Ó Ghlíomáil go Giniúint, cnu-
asach d’fhocail agus de leaganacha a

bhaineann le gnéas agus le riach-
tanais na colainne.  

Tá geasa ann a sháraíonn teorain-
neacha agus tréimhsí ama. Cuir i
gcás, tá galair ann a chuireann a
oiread sin eagla ar dhaoine go
mbíonn leisce orthu an t-ainm a rá
glan amach. Is mar gheall air sin a
dtugann lucht an Bhéarla the big C ar
an ailse bhradach. D’fhág an eitinn,
nó an chréachta, a lorg ar chultúr na
nGael fosta. Féach, mar shampla, an
ceannfhocal ainseal i bhfoclóir an
Duinnínigh: ‘slaodán a chuaidh i n-
ainseal orm, a cold that became chron-
ic with me (euphemistic for consump-
tion).’ I dTuar Mhic Éadaigh, Contae
Mhaigh Eo a breacadh síos an leagan
sin.

I ngach cultúr, bíonn sofhriotail
ann a chuireann ar a gcumas do
dhaoine trácht go hindíreach ar an
bhás. De réir Phlútairc, ba é an
fhoirmle a bhí ag na Rómhánaigh,

nuair a bhítí ag trácht ar dhuine a
fuair bás, ná ‘Ní den saol seo níos mó
é.’ Tá leaganacha deasa sa Ghaeilge
fosta. I nGaeltacht na hAlban, meast-
ar focail mar bàsaich a bheith pas
beag garbh, mura bhfuiltear ag trácht
ar ainmhithe. Más duine daonna atá
imithe ar shlí na fírinne, seans go n-
úsáidfí caochail nó siubhail –
claochlaigh agus siúil sa Ghaeilge s’a-
gainn féin. Is iad na coincheapa atá i
dtreis sna leaganacha sin ná gur ais-
tear atá sa bhás, nó athrú ó riocht
amháin go riocht eile. Chuir cainteoirí
Gaeilge i ngach cearn den Ghaeltacht
na coincheapa sin in oiriúint dá
ndálaí is dá dtimpeallacht féin. Pobal
iascaireachta a bhí i dTeileann, i nDún
na nGall, áit ar chuala Seán Ó
hEochaidh an leagan ‘sheol Pádraig
aréir’, ag trácht ar dhuine a bhí i ndi-
aidh bás a fháil. 

Tá tuilleadh áiseanna Gaeilge ar
www.aistear.ie 

Dúshláin agus
deismireachtaí
Gaeilge á bplé
ag Antain Mac
Lochlainn

An USS Enterprise as an chlár teilifíse 'Star Trek' - arbh fhéidir é lá éigin amach anseo? 

Karen Casey ag iarraidh      

T
Á 17 lá ag Karen Casey
chun $15,000 a bhailiú le
halbam úr a dhéanamh
tríd Kickstarter, suíomh
a cruthaíodh sna Stáit

Aontaithe a ligeann don phobal
tionscadail cruthaitheacha éagsúla
a mhaoiniú. 

Tá Karen Casey ar dhuine de na
hamhránaithe is iomráití i saol an
cheoil thraidisiúnta sa lá atá inniu
ann. Bheadh aithne ag roinnt
agaibh uirthi mar amhránaí de
chuid ‘Solas’, grúpa a tháinig le
chéile sna 90í i Nua-Eabhrac, a
bhfuil an-tóir orthu go fóill. Chaith
sí os cionn ceithre bliana ag cur
fúithi sna Stáit Aontaithe, ag ceol le
‘Solas’ agus ag comhoibriú le
ceoltóirí eile sular bhog sí go Cor-
caigh, áit ina bhfuil sí ag cur fúithi
faoi láthair. Ó shin, tá cúig albam
aonair curtha amach aici agus os
cionn leathmhilliún albam díolta
aici. 

Is iomaí duais cheoil atá buaite
aici agus is minic í ag canadh le
ceoltóirí móra, ar nós James Taylor,
an giotáraí Briotánach, Gilles le
Bigot, Mike Mc Goldrick, Aoife
Donavon agus a fear céile, Niall Val-
lely. Tá sí anois ag brath ar an
bpobal chun airgead a chur ar fáil d’
albam úr, a mbeidh amhráin dá
cuid féin ann.

“Bhí mé ag iarraidh albam eile a
dhéanamh agus rinne mé roinnt
machnaimh ar na féidearthachtaí a
bhí ar fáil dom. Ní dhearna mé
airgead ar bith ón albam is déanaí.
Tá athrú mór tagtha ar chúrsaí ceoil
agus ní dóigh liom anois go bhfuil
na comhlachtaí lipidí ceirníní, go
háirithe ag an leibhéal ina bhfuil
muid, in ann airgead a chur ar fáil

chun albam a dhéanamh. Sa
deireadh, bíonn ort níos mó airgid
a íoc ar ais ná mar a shaothraíonn
tú ón albam,” a dúirt Casey.

Is comhartha é an feachtas seo go
bhfuil athruithe móra ag teacht ar
thionscal an cheoil. Tá titim sun-
tasach ar chúrsaí díolacháin agus tá
sé thar a bheith deacair anois ag
ceoltóirí neamhspleácha albaim a
dhéanamh. 

“Tá deireadh ag teacht le ré na
lipéad ceirníní. I mbliana, den
chéad uair riamh, díoladh níos mó
ceoil a rinneadh a íoslódáil ná mar
a díoladh de dhlúthdhioscaí crua.
Is athrú ollmhór é sin. Bhí orm
glacadh leis agus bealach a aimsiú
le dul i ngleic leis. Bhí orm a bheith
praiticiúil.  Tá mná mar sin go
nadúrtha, tá a fhios agat,” a dúirt
Casey.

Tugann an suíomh gréasáin Kick-
starter agus Fundit, suíomh ar a
mhacasamhail a bhaineann le
hÉirinn, deis don phobal airgead a
thabhairt ar mhaithe le tionscadail
áirithe agus faigheann siad rud
éigin ar son an airgid sin a chur ar
fáil.  

“Bhí mé ag smaoineamh ar cad a
d’fhéadfainn a dhéanamh go praiti-
ciúil. Thug duine  amháin airgead
ar son ceacht amhránaíocht ar
Skype. Tá roinnt daoine ag iarraidh
an t-albam a íoslódáil nuair a bhei-
dh sé réidh nó cóip chrua shínithe a
fháil. 

“Chuir mé rudaí éagsúla ar fáil le
níos mó daoine a tharraingt isteach
ar an bhfeachtas. Tá duine eile ag
iarraidh dul i gcomhar caife liom, tá
mo chairde uilig ag spochadh asam
anois, ‘an bhfuil orainn tú a íoc
anois le ciafe a bheith againn leat’,
a deir siad,” arsa Casey (ag gáire).  

“D’éirigh leis an ngrúpa ‘Slide’
agus ‘Solas’, grúpaí ar chan mé leo,
agus bhailigh siad airgead tríd Kick-
starter, rud a thugann misneach
dom,” a dúirt sí.

Tá Casey ag déanamh go maith,
ach tá uirthi an t-iomlán a bhailiú
taobh istigh den spriocdháta, an
Satharn, 27 Deireadh Fómhair, nó
ní maoineofar an tionscadal. 

“Beidh faoiseamh mór agam
nuair a shroichfidh mé  an sprioc.
Tá imní orm leis an bhfírinne a rá,
mura n-éiríonn liom an t-iomlán a
fháil, ní bhfaighidh mé pingin agus
gheobhaidh daoine an t-airgead ar
ais, sin mar oibríonn an suíomh,”
arsa Casey. 

Seans go gcuirfeadh sé iontas ar
roinnt agaibh go bhfuil a leithéid de
cheoltóir, a bhfuil an oiread sin cáil
uirthi, ag brath ar fheactas mar seo
le hairgead a bhailiú ar son albam a

dhéanamh.
“Ceapaim go raibh an t-ádh dearg

orainn sna 90í. Bhí an-dúil i rudaí
Gaelacha timpeall an domhain.
Tháinig Riverdance chun cinn, bhí
an-tóir ar an cheol agus bhain muid
an tairbhe is fearr as. Bhí muid
ábalta maireachtáil go cinnte.”

Ní raibh an tréimhse sin ag teacht
leis na gnáthnósanna a bhain leis
an cheoil traidisiúnta, dar le Casey. 

“Ach má fhéachann tú siar ar
stair an cheoil thraidisiúnta, ar na

ceoltóirí a bhí ag seinm ar bhonn
proifisiúnta, seasann an tréimhse
sin sna 90í amach mar thréimhse
inár tháinig ardú measartha ar
feadh seal beag in earnáil nach
bhfuil mórán airgid ar fáil inti de
ghnáth. I ndairíre, ní raibh an
tuiscint cheart ag daoine ag an am
sin faoi chúrsaí mar atá agus mar a
bhí siad.

“Is ceol ar leith é, a bhfuil mar-
gadh ar leith aige. Is iontach an rud
é go bhfuil an oiread sin dúil ag

muintir na Seapáine, na Gearmáine
agus daoine i Meiriceá sa cheol trai-
disiúnta. Bíonn éileamh ar rudaí ar
feadh seal agus maolaíonn siad ar
feadh tamaill eile. Thuas seal thíos
seal, sin mar a oibríonn an taobh
trachtála den cheol ach ní raibh
riamh airgead mór le déanamh as,”
arsa Casey.

Ba mhinic í ar an bhóthar leis an
cheol ach le roinnt blianta anois tá
cinneadh déanta aici tarraingt siar
ó na camchuairteanna móra agus ó

Labhraíonn Méabh Ní Thuathaláin leis
an amhránaí mór le rá Karen Casey
faoin bhfeachtas bailiúcháin airgid atá
ar siúl chun albam úr a dhéanamh.

“Ach má fhéachann tú
siar ar stair an cheoil
thraidisiúnta, ar na
ceoltóirí a bhí ag seinm
ar bhonn proifisiúnta,
seasann an tréimhse
sin sna 90í amach mar
thréimhse inár tháinig
ardú measartha ar feadh
seal beag in earnáil nach
bhfuil mórán airgid ar fáil
inti de ghnáth. I ndairíre,
ní raibh an tuiscint cheart
ag daoine ag an am sin
faoi chúrsaí mar atá
agus mar a bhí siad.

An t-amhránaí Karen Casey, de bhunadh Bhaile Dubh Íochtarach, Port Láirge, atá anois ina cónaí i gCorcaigh. 

albam nua a ‘kickstartáil’
na gigeanna.

“Thóg mé céim siar ó na cam-
chuairteanna fada agus ní bhím ag
gigeáil chomh minic is a bhíodh. Dá
mbeinn ag iarraidh a bheith
amuigh ag seinm gach oíche den
tseachtain, dhéanfainn i bhfad níos
mó airgid, ach níl an cineál saoil sin
uaim a thuilleadh. Tá beirt pháistí
agam agus bhí mé ag iarraidh a
bheith anseo. Rinne mé cinneadh,
cinneadh mór a bhí ann domhsa,
ach bhí orm é a dhéanamh mar bhí
sé deacair orm a bheith i bhfad ó
bhaile ar feadh treimhsí fada, níos
deacra ná mar a bhí sé ar na páistí
ceapaim. Nuair a éiríonn tú níos
sine, ní bhíonn an fonn céanna ort
a bheith ar an mbóthar,” a dúirt
Casey. 

Tá Karen Casey ag ullmhú don
albam úr faoi láthair agus an feach-
tas seo ag dul ar aghaidh. Má
éiríonn le Casey, beidh an t-airgead
caite ar gach gné den phróiseas a
bhaineann le halbam a dhéanamh,
idir cleachtadh, am sa stiúideo,

léiriúchán agus camchuairteanna a
eagrú. Cuirfear an t-albam amach
ar a lipéad ceoil féin Crow Valley
Music.

“Tá sé i gceist agam roinnt ceol-
choirmeacha a dhéanamh leis an
albam seo, mar gheall gurb iad
m’amhráin féin atá i gceist, ba
mhaith liom iad a chur amach
ansin. Tá mé ag obair ar na
hamhráin seo le blianta beaga
anuas agus tá siad iontach pearsan-
ta agus gar do mo chroí. Tá mé thar
a bheith buíoch as an tacaíocht,
agus tuigim nach dtarlóidh sé gan
an tacaíocht sin ón bpobal,” a dúirt
sí. 

Tá an giotáraí Eoghan Reagan,
fear an phianó, Graham Hender-
son, an t-amhránaí Mick Flannery,
a fear céile Niall Vallely agus a
hathair, Karl Casey, le bheith ar an
albam. Is féidir airgead a thabhairt
ar son an fheachtais seo trí Kick-
starter ag www.kickstarter.com, nó
buail isteach ar a suíomh idirlín,
www.karancasey. com.

Bua Uí Bheaglaoich as 
Baile na bPoc ar an mBosca

S
EO an chéad albam le
Breanndán Ó
Beaglaoich a eisíodh
den chéad uair in 1957
agus molaim Gael Linn

go mór as an bhailiúcháin iontach
seo a chur ar fáil arís. 

Is as Baile na bPoc, cóngarach
do Bhaile an Fheirtéaraigh i gCo.
Chiarraí do Bhreandán Ó

Beaglaoich. Tá sé ar an duine is
óige de mhuintir Uí Bheaglaoich,
teaghlach de cheoltóirí móra as
iarthar Chiarraí. Níl aon amhras
ach go bhfuil stíl agus rithimí a
cheantair dhúchais go mór i gceol
Bhreanndáin. Deireann sé fhéin
go ndeachaigh boscadóir Shliabh
Luachra, Jonny O’Leary, go mór i
bhfeidhm ar a chuid ceoil.  ‘Seana

Choirce’ is teideal don albam
agus míníonn sé gurbh é an leas-
ainm a thugtaí ar a mhuintir ar
thaobh na mBeaglaoich i bhfad
siar. Tá píosaí beaga eolais eile sa
leabhrán a thaitin go mór liom.  

Ceol an bhosca ar fad atá sa
chúig rian déag seo. Caithfidh mé
a admháil nach mbeinn ar an
gcéad duine le halbaim iomlán de
cheol an bhosca a thógáil anuas
ón seilf, ach is albam den scoth é
seo ina bhfuil ceol anamúil idir
bhríomhar agus mhall ann. 

Níl blas ar bith stiúideo ón
albam, rud a cuireann go mór
leis. Ceol gan tionlacan atá ann
den chuid is mó, seachas cúpla
rian ina bhfuil Colm Murphy ag
seinm ar an mbodhrán. Bogann
méara Uí Bheaglaoich suas agus
anuas an mhéarchláir agus
léimeann sé ó ochtach amháin go
hochtach eile gan stró, ach
tugann sé tús áite i gcónaí don
rithim. Ceol thar a bheith binn atá
ann, nach mbacann le barraíocht
ornáidíochta, rud a bheifeá ag
súil leis ó cheol an taobh sin tíre. 

Tá ceithre cinn d’fhoinn mhalla
ar an albam, Cois Laoi na Sreabh
agus The Kerry Hills ina measc,
ach tá siad uilig speisialta deas.
Tá ton álainn ag an mbosca ceoil
leis agus seinneann sé cordaí
galánta a ritheann tríd na foinn.
Ní minic a sheinntear foinn mhal-
la ar an bhosca ceoil agus is cin-

nte go dtéann an taithí atá aige
mar amhránaí i bhfeidhm ar an
dóigh a sheinneann sé na foinn
mhalla. D’éistinn leo arís agus
arís eile.

Beireann an Beaglaoich tú ar
thuras ceoil iarthar Chiarraí leis
an mbailiúcháin seo. Tá meascán
iomlán de rithime Chiarraí le
cloisteáil ar an albam, le tréan
polcaí agus sleamhnáin, agus

tiúineanna atá le cloisteáil go
coitianta sa cheantar. 

Is deas an nóta beag atá ann ón
léiritheoir, Peadar Ó Riada. 

“Dheineamar iarracht carachtar
an Bheaglaoich mar cheoltóir a
léiriú. Tá súil againn go mbain-
fidh tú taitneamh as agus go
mbeidh blas de cheol Chiarraí
agat id’ chluasa tar éis éisteacht
leis.”  

Breanndán Ó Beaglaoich ‘Seana Choirce’; 
léirmheas le Méabh Ní Thuathaláin

NUACHT Litríochta
Le Meadhbh Ní Eadhra

Rose Tremain sa
‘Savile Club’ i
Londain
SCRÍOBH faoi rudaí a bhfuil eolas
agat fúthu. 

Más scríbhneoir thú, gach seans go
bhfuair tú an chomhairle sin ó
dhuine éigin ag am éigin i do shaol. 

Déanann sé ciall, go pointe áirithe.
Tá taithí agus tuiscint agat ar rudaí
áirithe mar gur tharla siad duit, nó
mar go bhfuil siad mar chuid de do
shaol ar bhealach éigin. 

Ach, céard go díreach atá i gceist ag
daoine nuair a deir siad ‘na rudaí a
bhfuil eolas agat fúthu’? 

An é go bhfuil siad ag trácht ar na
rudaí atá mórthimpeall orainn, an
tsochaí ina mhaireann muid, na
daoine a bhfuil aithne againn orthu
agus mar sin de? 

Sílim féin gur féidir scríobh faoi
áiteanna nach ndeachaigh muid
chucu riamh, agus faoi dhaoine nár
casadh riamh orainn, ach ag úsáid an
taithí saoil atá againn chun grá, agus
brón, agus caillteanas, agus greann a
léiriú. 

Tá eolas againn go léir ar
mhothúcháin éagsúla, agus más
féidir na mothúcháin sin, na ‘rudaí a
bhfuil eolas againn fúthu’ a léiriú go
héifeachtach inár gcuid scéalta, is
cinnte go mbeimid ar an mbóthar
ceart. 

Sna scéalta agus sna leabhair is
ansa liom, tá meascán den rud a
bhfuil eolas againn fúthu agus rudaí

nach bhfuil eolas againn fúthu.
Éiríonn leis na húdair an fhírinne
agus an chumadóireacht a thabhairt
le chéile agus rud éigin iomlán nua a
chruthú. 

Tá sé iontach nuair a tharlaíonn sé
sin, agus is cinnte gur scil ar leith é
don scríbhneoir. 

Bhí mé i láthair ag ócáid speisialta

sa Savile Club i Londain Dé hAoine,
áit a raibh an t-údar Sasanach, Rose
Tremain ag léamh óna húrscéal nua,
‘Merivel’, agus ag déanamh agallamh
poiblí faoin leabhar agus faoina cuid
scríbhneoireachta. Mhair an ócáid ar
feadh uair an chloig, ach i measc
gach a bhí ráite, d’fhan rud amháin
liom ach go háirithe. 

TÁ sé fógartha ag Cló Iar-Chonnacht
go mbeidh dhá aistriúchán Bhéarla
ar shaothar iomráiteach Mháirtín Uí
Chadhain, Cré na Cille, le foilsiú in
2014. 

Beidh leagan ó Liam Mac Con
Iomaire agus Tim Robinson ag
fanacht dílis don bhunleagan a foil-
síodh in 1949 agus beidh an dara lea-
gan, a bheidh aistrithe ag Alan Titley,
níos scaoilte. 

Is é an t-úrscéal Cré na Cille an
saothar cruthaitheach is tábhachtaí i
litríocht na Nua-Ghaeilge. Chomh
maith leis an eagrán clóite, tá Cré na
Cille ar fáil mar e-leabhar. Tá sé
cóirithe mar leagan drámatúil don
stáitse agus tá leagan drámatúil le fáil
freisin ar dhlúthdhioscaí agus leagan
scannán ar DVD. 

Agus é ag tagairt faoi, le linn sheo-
ladh a leabhair féin, ‘The Colours of
Man’, dúirt stiúrthóir Chló Iar-Chon-
nacht, Micheál Ó Conghaile, gur
mórócáid foilsitheoireachta a
bheadh ann. 

“Tá saol an Bhéarla ag fanacht le
fada le leagan Béarla de Chré na Cille
agus anois beidh dhá leagan acu le
léamh as a chéile agus tá foilsitheoirí
ó theangacha eile ag cur spéise ann

freisin. Bíonn sé an-deacair ag scríb-
hneoirí Gaeilge aird na meáin Bhéar-
la a mhealladh. Maidir leis na lea-
ganacha Béarla, cuirfear Cré na Cille
faoi bhráid lucht léitheoireachta níos
leithne agus cuideoidh siad lena áit
féin a thabhairt do Ó Cadhain ar
deireadh thiar thall taobh le Joyce
agus Beckett mar phríomhscríbh-
neoirí Éireannacha na haoise seo
caite.” 

Is craoltóir agus scríbhneoir é Liam
Mac Con Iomaire a bhfuil go leor
saothar beathaisnéise tagtha óna
pheann. 

I measc an réimse leabhair atá
scríofa ag Tim Robinson tá an leab-
har clúiteach Connemara: Listening
to the Wind (Penguin, 2006).

Is ollamh emeritus le Nua-
Ghaeilge UCC é Alan Titley a bhfuil
úrscéalta, gearrscéalta, drámaí, agus
beagán filíochta scríofa aige. Rinne
sé Scéal na Gaeilge a scríobh agus a
chur i láthair do TG4 níos luaithe i
mbliana.

‘The
Colours
of Man’
seolta
IS é an scríbhneoir Dermot
Healy a sheol ‘The Colours of
Man’ in Áras na Scríbhneoirí.
Is blaiseadh de ghearrscéalta
Mhicheál Uí Chonghaile don
léitheoir Béarla é an cnu-
asach ‘The Colours of Man’
ina bhfuil aistriúchán Béarla
curtha ar sheacht gcinn déag
de scéalta agus iad rogh-
naithe go cúramach as
saothar sé bliana fichead i
mbun pinn.

Dhá Aistriúchán de ‘Cré na Cille’ le foilsiú

Scríobh faoi rudaí a bhfuil eolas agat fúthu
“Deirimse le mo chuid mac léinn,”

a dúirt Tremain, “gur cheart dóibh a
bheith ag scríobh faoi na rudaí nach
bhfuil ar eolas acu.” 

Cheap mé féin agus mo chairde, ar
scríbhneoirí iad go léir, go raibh sé sin
an-suimiúil ar fad. Ní minic a thugtar
an chomhairle sin – go deimhin, ní
dúirt éinne riamh liom é agus ní
raibh mé ag súil leis ar chor ar bith. 

Tuigim cad atá i gceist ag Tremain.
Creideann sí nár cheart do dhaoine
tosú ag scríobh faoina saol féin agus
na rudaí go léir atá tarlaithe dóibh,
ach gur cheart dóibh scríobh faoi rud
éigin iomlán difriúil. Is féidir taighde
a dhéanamh roimh ré agus ansin an
scéal a thabhairt ar thuras. 

Is maith liom an dearcadh sin – go
bhfuil i bhfad níos mó gur féídir linn
a bheith ag scríobh faoi ná díreach na
rudaí atá ar eolas againn. 

Luaigh Tremain freisin nár cheap
sí go scríobhfadh sí leabhar eile mar
scéal leantach tar éis ‘Restoration’ a
foilsíodh sa bhliain 1989. 

Ach, níos mó ná fiche bliain níos
déanaí, tá ‘Merivel’ foilsithe agus
leanann sé scéal an charachtair
chéanna, Merivel, agus é níos sine
anois. 

Dar le Tremain, ní fhéadfadh sí an
leabhar seo a scríobh go dtí anois,
mar déileálann an leabhar leis an tríú
deireanach de shaol Merivel, agus na
mothúcháin go léir a thagann leis sin.
Tá Tremain 69 bliain d’aois anois, rud
nach mbeadh a fhios agat ó breathnú
uirthi (go leor botox agus ruaim
ghruaighe), agus tá sí ag aois inar
féidir léi dul i ngleic le ceisteanna faoi
dhul in aois. 

Tá sí tar éis an staid ina bhfuil a
saol féin a úsáid chun cabhrú léi saol
Merivan a chur in iúl dúinne, na

léitheoirí. Mar sin, cé go bhfuil
comhthéacs stairiúil ag baint leis an
leabhar, tá sí fós ag scríobh faoin
méid atá ar eolas aici, i mo thuair-
imse, agus faoin méid a thuigeann sí
féin. Ní raibh ach thart ar
cheathracha ticéid ar díol don ócáid
ar an Aoine, mar gur ócáid speisialta
a bhí ann, ach cuireadh cúpla ticéid
ar leataobh domsa agus do mo
chomhghleacaithe, rud a bhí ion-
tach. 

Ba dheas an rud é go rabhamar
ann, mar bhí gach éinne eile i bhfad
níos sine agus is maith an rud é i gcó-
naí meascán aoiseanna a bheith ann.
Uaireanta, fiú mura bhfuil mórán
eolais agat faoi údar, nó mura bhfuil
a gcuid leabhar léite agat, is féidir go
leor a fhoghlaim díreach tríd iad a
chloisteáil ag caint agus ag déanamh
plé ar an scríbhneoireacht. 

Ní fhéadfainn féin leabhar cosúil le
‘Merivel’ a scríobh, ach tá cúpla rud
cloiste agam ó Rose Tremain a chuir
ag smaoineamh mé agus nach é sin
an rud is tábhachtaí? 

Agus muid ag fágáil an Savile Club
oíche Dé hAoine, chuamar síos
staighre chun ár gcuid cótaí a bhailiú.
Bhí sé thar a bheith soiléir go raibh na
cótaí eile ar fad iontach costasach
agus bhrath muid go raibh muid in
áit thar a bheith ardnósach, i measc
daoine ardnósacha. 

Tá sé lonnaithe ar  Brook Street,
ceantar an-saibhir, agus ba léir sin ón
nóiméad a shiúlamar isteach an
doras. Strainséirí a bhí ionainne, ach
faoi dheireadh na hoíche, bhíomar in
ann comhrá a bheith againn le Rose
Tremain agus í ag síniú cóipeanna dá
leabhar. Uaireanta, níl de dhíth ach
bealach isteach, agus ansin tá rud ar
bith indéanta.

Rose Tremain : "Scríobh faoi rudaí a bhfuil eolas agat fúthu"

TEILIFÍS agus RAIDIÓ
Le Méabh Ní Thuathaláin

TG4 ag ‘Dul i bhFiáin’ 

I
S sraith faisnéise í ‘Dul I
bhFiáin’ ina dtéann an bheirt
láithreoirí, Frainc Mac
Cionnaith agus Darach Ó
Murchú, ar thuras ó Cho. an

Dúin go Co. Chiarraí. Gan ach bun-
stóras bia acu, caithfidh an bheirt
fhear dul i ngleic leis na dúshláin a
bhaineann le bheith ag maireachtáil
faoin aer agus ag brath ar a gcumas
seilge, ar bhia ón bhfarraige, agus ar
phlandaí is féidir a ithe in Éirinn. 

“Chaith muid níos mó ná trí seach-
tainí ag maireachtáil ar cibé rud a bhí
ar fáil dúinn. Bhí dúshláin áirithe ag
baint leis. Sílim go raibh an dream
taobh thiar den chlár, Big Mountain
Productions, ag iarraidh a fháil amach
cén dóigh a rachadh sé i bhfeidhm
orainn, go háirithe agus muid cleach-
taithe ar an saol réasúnta compor-
dach atá againn sa lá atá inniu ann,”
arsa Frainc Mac Cionnaith.    

Tosaíonn an turas i gceantar Mhic
Cionnaith, sna Beanna Boirche, Co.
an Dúin, agus stopann siad in áitean-
na iargúlta i gCo. Fhear Manach, i
nDún na nGall agus i gCo na Gail-
limhe ar a mbealach chuig Corca

Duibhne, ceantar dúchais Uí
Mhurchú. 

Tá taithí mhaith ag Mac Cionnaith a
bheith ag iascaireacht agus é eolach
ar na héisc atá ar fáil in Éirinn. Is treo-
raí sléibhteoireachta é Darach agus tá
seisean eolach ar na plandaí, rud a
chuidigh go mór leo. Ach admhaíonn

Mac Cionnaith go raibh amanna
deacra ann.

“Ag amharc siar ar chúrsaí, rinne
muid cuid mhór meancóga, ach
d’fhoglaim muid cuid mhór. Bhí
amanna millteanacha ann ach bhí
amanna iontacha ann chomh maith.
Sílim gur mhothaigh muid gur chuir

muid eolas ar an tír agus ar an
tírdhreach nach dtiocfadh leat a
fhoghlaim ach a bheith ar thuras den
chineál seo. Is cinnte gur fhoghlaim
muid cuid mhór fúinn féin agus chuir
muid an-aithne ar a chéile,” ar
seisean.

Tá cuid mhór scileanna le foghlaim
as an chlár don té atá ag coimhéad air,
dar le Mac Cionnaith. 

“Ní bhaineann sé le bheith ag
amharc ar eachtraí se’againne
amháin. Má tá tú ag iarraidh a bheith
níos eolaí ar an dúlra, tá cuid mhór
eolais ann a chuideoidh le duine dul
amach agus maireachtáil sa nadúr
agus a bheith eolach ar bhia atá ag fás
ina ngairdín cúil” a dúirt sé. 

Tá scéalta greannmhara ag Mac
Cionnaith maidir leis na heachtraí a
thit amach agus iad ar an turas agus
lucht na gceamaraí imithe fiú. 

“Bhí muid ar oileán ó chósta na
Gaillimhe agus ní raibh duine ar bith
eile ar an oileáin ach bhí na mílte
coiníní thart. Chaith muid an lá uilig
ag seilg coiníní ach níor éirigh linn ar
chor ar bith. Sa deireadh chuir muid
gaistí síos. Bhí muid gann ar bhia

faoin am seo, ach bhí cúpla glasra
againn. Ba bheag an béile é. Ní raibh
leigheas ar an ocras ach dul a chod-
ladh. Tháinig Darach isteach chugam,
agus mé i mo mhála codalta, thart ar
a dó ar maidin agus dúirt sé liom nach
dtiocfadh leis codladh mar go raibh sé
buartha go mbeadh coinín gafa sna
gaistí ar feadh na hoíche. San
fhearthainn agus sa ghaoth, amach
linn i ndorchadas na hoíche ag lorg na
ngaistí a leag muid síos timpeall an
oileáin. Bhí na mílte coiníní thart ach
cha raibh ceann ar bith acu sna gaistí.
Bheartaigh muid ansin dul ag seilg
ach ní raibh againn ach crann tabhaill
(catapult) agus bhí siad iad imithe
isteach sna poill sular tháinig muid
cóngarach  díofa, chaith muid an
oíche uilig ag seilge gan toradh ar ár
gcuid iarrachtaí.” 

Fuair an togra seo tacaíocht ó
Chiste Craoltóireachta Gaeilge
Thuaisceart Éireann.

‘Dul i bhFiáin’, sraith úr de chuid
Big Mountain Productions, le crao-
ladh ar TG4 ar an Déardaoin, 11
Deireadh Fómhair, ag a 10.00in. 

Féach ar Fhrainc Mac Cionnaith agus ar Dharach Ó Murchú, Ray Mears úra na nGael sa tsraith faisnéise
‘Dul i bhFiáin’ amárach, Déardaoin, 11 Deireadh Fómhair, TG4 ag a 10.00in.

Séasúr Scannán Sailearna
B

ÍONN scannán den scoth
ó thíortha ar fud an
domhain á léiriú i
Seanscoil Sailearna in
Indreabhán, Co. Na Gail-

limhe gach Céadaoin ó thús mí
Dheireadh Fómhair go dtí an Nollaig
ag Club Scannán Sailearna.  

Tá an Club seo ar an bhfód le cúig
bliana anuas ag léiriú scannáin i
dteangacha éagsúla nach mbíonn le
feiceáil sna gnáthphictiúrlanna.
Tagann na scannáin ó Access Cinema,
eagraíocht a chuireann na scannáin ar
fáil do na clubanna ar fud na tíre.

“Tá polasaí againn gan scannáin
Bhéarla a léiriú, mar gheall go bhfuil
siad ar fáil sna pictiúrlanna. Rogh-
naíonn muid scannáin a cheapann
muid go mbeadh spéis ag daoine
iontu, scannán ón bhFrainc, ón tSu-
alainn, ón Spáinn agus a leithéid sin,”
a dúirt Donncha Ó hÉallaithe, duine
de lucht eagraithe an Chlub Scannán.

Cuireann an club go mór leis an
saol sóisialta sa cheantar, dar le Ó
hÉallaithe, agus tugann sé deis do

dhaoine sa cheantar a theacht le
chéile.  

“Bíonn an club á reáchtáil trí
Ghaeilge, ach mar gheall go bhfuil na
fotheideal i mBéarla, is deis é do
dhaoine ar bheagán Gaeilge atá i ndi-
aidh bogadh isteach sa cheantar páirt

a ghlacadh in imeachtaí pobail. Bíonn
muid ag caint faoi na scannáin ina
dhiaidh sin Tigh Mholly fiú. Oíche
dheas a bhíonns ann,” arsa Ó hÉal-
laithe. 

Tá na scannán le feiceáil ar scáileán
atá chomh mór leis na scáileán atá

sna pictiúrlanna agus in ionad atá
chomh compordach le haon phictiúr-
lann.

“Tá an Seanscoil féin iontach feiliú-
nach agus tá sé iontach úsáid a bhaint
as  d’imeachtaí mar seo,” a dúirt sé. 

Faoi láthair, tá timpeall 50 duine
ina mbaill den chlub agus tá fáilte
roimh aon duine a bhfuil spéis acu na
scannán a fheiceáil. Is féidir ball-
raíocht a thógáil leis an gclub scannán
don séasúr ar € 25 (€ 20), agus tugann
sin cead isteach chuig gach scannán
ar an gclár, nó is féidir €7 (€6) a íoc ag
an doras ar an oíche ar son scannán
amháin a fheiceáil. 

Tá níos mó eolais faoi na scannáin
le fáil ó Dan (087) 8168629 nó Donn-
cha (086) 4048881 nó ar an suíomh
www.clubscannan.ie.

Anocht, 10 Deireadh Fómhair ag
8.15

Elles (An Fhrainc), 2011: Déanann
an scannán seo iniúchadh ar
ghnéasacht na mban, dá chasta í.
Feictear iriseoir (Juliette Binoche)

agus í ag fiosrú an striapachais i
measc mac léinn agus leis sin
faighimid spléachadh ar bheirt bhan
óg agus an saol a chaitheann siad. Ag
an am céanna, ní mór don iriseoir dul
i ngleic lena collaíocht féin agus í
pósta le fear nach leagan a ghuthán
póca uaidh riamh, beag ná mór. (99
nóiméad); Teastas 18. 

l 17 Deireadh Fómhair: An 
Fhoinse (Maracó/An 
Fhrainc), 2011  

l 24 Deireadh Fómhair: Litir ó 
Mháirtín Jaimsie (Éire), 2012

l 31 Deireadh Fómhair: Le 
Havre (An Fhionlainn), 2011 

l 7 Samhain: Once Upon a 
Time in Anatolia (An Tuirc) 
2011  

l 14 Samhain: Headhunters 
(An Iorua) 2011  

l 21 Samhain: Café de Flore 
(Ceanada) 2011  

l 28 Samhain: Tá Pápa Againn
(An Iodáil) 2011  

'The Source', scannán ón Fhrainc a bheas le feiceáil ar an scáileán mór san
amharclann i Scoil Sailearna, Indreabhán ar an gCéadaoin, 17 Deireadh
Fómhair ag tosú ag 8.15i.n.

Ó chlé: Darach Ó Murchú agus Frainc Mac Cionnaith, beirt láithreoirí de
chuid 'Dul i bhFiáin', réidh le béile blasta a ithe. 

Páipéar 2 : Ceist 4              
Litríocht Bhreise

Páipéar 1  : Ceapadóireacht
A. Aiste

An  Gorta  sa  Tríú  Domhan
Faid is atá muintir an Iarthair ag éirí níos
saibhre is in olcas atá cúrsaí ag dul sa Tríú
Domhan. Níl aon mhaolú ag teacht ar an ngor-
ta sa Tríú Domhan ag tús na Mílaoise nua. Tá
na mílte daoine ag fáil bháis den ghorta in
aghaidh an lae i dtíortha san Afraic cosúil leis
an Aetóip, an tSúdáin, Mósaimbíc, an tSomáil
agus an Tansáin. Is beag aird atá á dhíriú ag na
meáin chumarsáide ná ag polaiteoirí an
Iarthair ar dhrochbhail na ndaoine sa Tríú
Domhan.

Tá na cumainn charthanachta ar a ndícheall
ag iarraidh fadhb an ghorta a staonadh ach tá
ag teip glan orthu de bharr easpa maoiniú agus
acmhainne dul i ngleic leis an bhfadhb. Tá
eagraíochtaí deonacha ar a gcroídhícheall ag
iarraidh bia a sholáthar do na sluaite atá
stiúgtha leis an ocras ach arís níl ann ach sop in
áit na scuaibe .

Is í fírinne an scéil ná go bhfuil an fhadhb sa
Tríú Domhan méadaithe as cuimse ar fad le
scór bliain anuas. Táimid tagtha go dtí an
pointe anois nach féidir an fhadhb a réiteach
muna gcuirtear plean fadtéarmach tarrthála i
bhfeidhm gan a thuilleadh moille. Is ionann an
cúnamh éigeandála  a chuirtear ar fáil agus
bindealán  a chur ar fhás ailseach.

Caithfear na tíortha seo a fhorbairt agus
caithfear oideachas a chur ar dhaonra na
dtíortha éagsúla atá luaite agam cheana ionas
go mbeidis in ann iad féin a rialú, a gcothú is a
dtreorú. Caithfidh siad a bheith in ann beart a

dhéanamh de réir a mbriathra féin agus a bhei-
th i gceannas ar a gcinniúint féin. Cinnte,
caithfear cuidiú leo agus iad a mhaoiniú gach
orlach den tslí ar a mbealach i dtreo an neamh-
spléachais agus an fhéinrialaithe. 

Caithfear cuidiú leo na hinfrastruchtúir chuí
a chur ar fáil sna tíortha éagsúla, dul chun cinn
a dhéanamh i gcúrsaí sláinte, i gcúrsaí
oideachais, i gcúrsaí talmhaíochta agus i gcúr-
saí feirmeoireachta. Ní mór dóibh forbairt a
dhéanamh sna réimhsí seo agus níl ar a
gcumas é a dhéanamh gan tacaíocht airgid ó
na tíortha forbartha. Ní mór dóibh freisin tús a
chur le pleanáil chlainne agus córas
maireachtála nua-aimseartha a fhorbairt go
práinneach.

Cinnte, caithfear na hacmhainní atá againn
sna tíortha rachmasacha a roinnt go fial is go
fairsing ar ár mbráithre sa Tríú Domhan. Is
scannal ollmhór é go bhfuil an t-ábharachas go
léir, nach mór, i seilbh an mhionlaigh is go
bhfuil líon áirithe daoine ar mhuin na muice
faid is atá an tromlach ar an ngannchuid. Is
scannal uafásach é chomh maith go bhfuil na
billiúin is na billiúin dollar a gcaitheamh ar
armadóireacht , ar  armlann núicleach agus ar
lón cogaidh faid is atá na milliúin de dhaonra
an phlainéid ag fáil bháis den ghorta.

Is léir nach bhfuil aon pholasaí fadtéarmach
ag polaiteoirí agus ag ceannairí na dtíortha for-
bartha chun deileáil le fadhb an Tríú Domhain.
Is léir nach bhfuil éinne sásta breith ar an
neantóg agus dul i ngleic leis an bhfadhb
ollmhór seo. Tá an-chuid déanta ag daoine
móra-le-rá ar nós Bono de chuid U2 chun
fiacha  an Tríú Domhain a ghlanadh ach fós is
sop in áit na scuaibe é. Tá sé soiléir go bhfuil an
dheathoil in easnamh. Tá sé soiléir freisin nach
dtuigimidne atá anseo sa domhan forbartha
méid agus scála na faidhbe ollmhóire seo.

Is ag síormhéadú atá an tubaiste sa Tríú
Domhan is ní thiocfaidh aon mhaolú ceart ar
an bhfadhb go ndéanfar beart fónta agus a
luaithe a tharlaíonn sé sin is ea is fearr é.

GLUAIS
dhrochbhail – sorry plight; 

a staonadh – to stop; 
sop in áit na scuaibe – a stop gap;

tarrtháil – rescue; 
cúnamh éigeandála –

emergency aid; 
fás ailseach – cancerous growth;

armadóireacht –
manufacture of arms; 
armlann núicleach –

nuclear arsenal; 
fiacha – debts; 

fónta – meaningful

PRÓS AINMNITHE     -
'GAFA' LE RÉ Ó LAIGHLÉIS
Ceist
Déan plé gairid ar a éifeachtaí, dar leat, is a
léirítear meon na dtuismitheoirí (Eithne agus
Breandán) sa sliocht as an úrscéal Gafa.

Freagra
Léirítear meon na dtuismitheoirí go héifeach-
tach sa sliocht seo as Gafa, dar liom. Is múin-
teoir Gearmáinise é Breandán agus is beag an
tsuim a léiríonn sé ina bhean, Eithne, ná ina
pháistí, Eoin agus Sinéad. Ar an dtaobh eile
den scéal is bean choinsiasach, ghrámhar,
thuisceanach í Eithne a bhfuil an-mheas agus
an-chion aici ar a clann. Mar sin féin is léir gur
'teaghlach neamhfheidhmiúil' atá againn
anseo agus tosaíonn fadhbanna ag brú chun
tosaigh sa sliocht áirithe seo as Gafa atá faoi
chaibidil againn. 

Ag tús an tsleachta, tagann Eithne ar dhru-
gaí faoi leaba a mic, Eoin. Éiríonn sí an-bhuar-
tha faoi seo. Bíonn sé ar intinn aici labhairt le
Breandán faoi ach ní bhíonn ar a cumas an deis
cheart a fháil. Is duine géarchúiseach í agus
teastaíonn uaithi an rud ceart a dhéanamh i
dtaobh a clainne. Ach géilleann sí do Bhre-
andán i gcónaí. Fágann sé sin go mbíonn uirthi
ualach an amhrais agus na himní a iompar ina
haonar. Is léir go bhfuil sí faoi bhois chait ag a
fear céile, Breandán, agus gur aige atá an t-
údarás sa teach. Bíonn sí i gcónaí imníoch agus
buartha i dtaobh a clainne agus is beag
faoiseamh a fhaigheann sí ó chúramaí an tí. Is
duine  fadfhulangach  í agus í de shíor cráite,
céasta, scólta ag fadhbanna clainne.

Ní duine deas é Breandán. Is múinteoir

Gearmáinise é ach tá an chuma ar an scéal
nach bhfuil sé ró-thógtha leis an bpost sin níos
mó. Is beag suim a léiríonn sé ina theaghlach.
Is beag smacht atá aige ar Eoin agus níl sé ró-
cheanúil ar Shinéad ach an oiread. Tugtar le
tuiscint dúinn go bhfuil bean eile 'ar adhastar'
aige is go bhfuil a fhios ag Eoin faoi seo. Sin an
fáth nach bhfuil smacht aige ar Eoin mar
d'fhéadfadh Eoin an t-eolas seo i dtaobh a
athar a roinnt ar dhaoine eile, ar Eithne ach go
háirithe. 

Is bréagadóir é Breandán freisin. Cuireann
sé an dubh ina gheal ar Eithne. Deir sé léi go
bhfuil sé ag dul go teach a dhearthár don
mbriseadh lár téarma nuair is rí-shoiléir go
mbeidh sé ag bualadh le bean eile. Tríd is tríd,
is duine leithleasach, borb, mídhílis, místua-
ma é  agus is deacair don léitheoir aon bhá a
bheith aige leis.

Léirítear meon Eithne agus Bhreandáin go
ealaíonta is go héifeachtach sa sliocht seo as
Gafa, dar liom. Músclaítear trua an léitheora i
leith Eithne ach is drochmheas agus gráin a
mhúsclaíonn Breandán in aigne an léitheora
de bharr a mhídhílseachta agus an fhaillí a
dhéanann sé ina theaghlach. Is deacair Eithne
agus Breandán a shamhlú mar lánúin fhei-
dhmiúil go fadtéarmach.

GLUAIS

teaghlach neamhfheidhmiúil -
dysfunctional family; 

fadfhulangach - long-suffering; 
ar adhastar – on tow

Páipéar II / Ceist 2              
Prós Ainmnithe - An Lasair Choille

An Bhéaltriail 2013              

Le Caitlín Maude agus
Michael Hartnett
Ceist
'Is í an ghné is spéisiúla a bhaineann leis an
dráma, 'An Lasair Choille', ná an léiriú a
dhéantar ar easpa saoirse an duine aonair
ann.' Déan plé gairid air sin.

Freagra
Saoirse nó mian na saoirse is téama don dráma
gairid 'An Lasair Choille'. Is siombal é an lasair
choille don easpa saoirse. Binncheol an t-ainm
atá ar an lasair choille seo agus tá sé istigh i
gcás éin atá ar crochadh sa chistin. Nuair a
osclaíonn an dráma, iarrann Séamas, duine de
na príomhphearsana, ar an lasair choille port
ceoil a chasadh.

Ar ndóigh, níl fonn ceoil ar an lasair choille
de bhrí go bhfuil sé i ngéibheann. Tá sé ina
phríosúnach istigh sa teach agus is léir go
bhfuil an easpa saoirse ag goilliúint go mór air.
Tá an fhadhb chéanna ag Séamas agus ag
Micil. Fear óg é Séamas agus teastaíonn uaidh
dul go Sasana ach tá sé faoi bhois chait ag
Micil. Seanfhear é Micil, cláiríneach, nach
bhfuil ar a chumas bogadh ón áit ina bhfuil sé.
Ar bhealach aisteach tá easpa saoirse ag goil-
liúint air freisin mar ba bhreá leis dá mbeadh
carr asail aige ionas go bhféadfadh sé dul ó áit
go háit ann. Níl lúth na ngéag ag Micil ach is
duine géarchúiseach, glic, cantalach é agus tá
údarás aige sa teach agus tá smacht aige ar
aigne Shéamais. Maslaíonn sé Séamas go
minic cé go bhfuil Séamas ag freastal air ar
chuile bhealach.

Duine saonta, simplí é Séamas. Glacann sé
leis an droch-íde a fhaigheann sé ó Mhicil. Níl
aon mhuinín aige as féin agus déanann Micil
dúshaothrú ar an easpa muiníne sin chun
greim dhaingean a choinneáil ar a mheon agus
ar a aigne. Tagann fits ar Shéamas freisin agus
cuireann Micil ar a shúile dó go minic nach
bhféadfadh sé maireachtaint gan é.

Bíonn gach rud ag dul ar aghaidh go breá go
dtí go dtagann Míoda, iníon tincéara isteach.
Tosaíonn sí ag labhairt le Séamas agus cuire-
ann sí ar a shúile dó go bhféadfadh sé Micil a
fhágáil agus dul go Sasana dá mba mhian leis
é. Músclaíonn sí fuath i Micil mar tuigtear dó
go bhfuil sí ag iarraidh an ghreim atá aige ar
Shéamas a scaoileadh agus é a scaoileadh saor
ón ngéibheann ina bhfuil sé.

Ach tá Míoda i ngéibheann freisin. Tá sí faoi
bhois chait ag a athair atá ina bhulaí garbh
agus a chaitheann go dona léi. Ligeann sí uirthi
gurb í iníon Iarla Chonnacht í atá ag iarraidh
éalú ó dhaorsmacht a hathar. Ach ag deireadh

an dráma tagann a hathair ar an láthair agus
cuireann sé an ruaig abhaile uirthi. Arís tá
easpa saoirse ag goilliúint uirthi agus ba bhreá
léi laincisí a daorsmachta a bhriseadh.

Ag deireadh an dráma níl saoirse faighte ag
Séamas ná ag Micil. Ach scaoileann Séamas
Binncheol, an lasair choille, saor. Chomh luath
is a scaoiltear saor é, tosaíonn Binncheol ag
ceol. Is comhartha é sin go réitíonn a saoirse
léi.

Maidir le Séamas, tá neamhspléachas de
chineál éigin faighte aige. Cé go bhfuil sé fós i
ngéibheann i dteannta Mhicil, fós tá seans ann
go n-imeoidh sé lá éigin. Cinnte, déantar léiriú
spéisiúil, éifeachtach ar théama na heaspa
saoirse sa dráma seo agus é sin is suimiúla den
dráma.

(i) Mo Cheantar Dúchais
Caitlín Ní hAirtnéide is ainm dom. Tá cónaí
orm i dTeampall an Ghleanntáin in aice le
Caisleán Nua Thiar i gContae Luimní. Is cean-
tar tuaithe é. Áit chiúin is ea é. Ní bhíonn
mórán ar siúl ann. Níl mórán áiseanna ann. Tá
cúpla siopa grósaera, halla biongó agus dhá
theach tábhairne sa cheantar. Tá club camó-
gaíochta sa pharóiste agus bímse ag imirt le
foireann na mionúr. Táim féin ag freastal ar an
bpobalscoil sa Chaisleán Nua Thiar. Téim ann
ar an mbus. Feirmeoir is ea m’athair. Bíonn mo
dheartháir, Cathal, ag cabhrú leis ar an
bhfeirm. Obair dhian is ea obair na feirme.
Bíonn m’athair ag obair ó dhubh go dubh. Tá
ba agus caoirigh againn agus bíonn ormsa
cabhrú le m’athair i rith an tsamhraidh. Tait-
níonn mo cheantar dúchais go mór liom. Tá sé
i gceist agam dul go dtí Coláiste na hOllscoile i
gCorcaigh. Ba mhaith liom post a fháil mar
phoitigéir i gcathair Luimní nuair a bheidh mé
críochnaithe 

GLUAIS
ceantar tuaithe country area

áiseanna facilities
foireann na mionúr minor team
ó dhubh go dubh from morning

until night
poitigéir chemist

críochnaithe finished

is féidir íoc as síntiúis go sábhailte trí PayPal ag http://www.oideachas.gaelsceal.ie/sintiuis/ 
nó is féidir leat foirm shíntiúis a íoslódáil ag www.oideachas.gaelsceal.ie agus www.gaelsceal.ie.  

Lean muid ar: Le tacaíocht ó:

Gaeilge – Teastas Sóisearach 2013 Le Mícheál Ó Ruairc

Roinn III - Trialacha Teanga Comhthéacsúla                
20 marc

Páipéar I / CUID II: Ceapadóireacht                
A: Aiste

Mo laoch spóirt
Is í Katie Taylor mo laoch spóirt. Ceapaim nach bhfuil éinne eile inchurtha léi i ndomhan an
spóirt sa lá atá inniu ann. Tá sí dochreidte ar fad agus níl a sárú le fáil in aon áit eile. Seasann sí
amach ón slua sa mhéid is go bhfuil sí beag beann ar gach éinne eile, tá sí neamhspleách, tá a
haigne féin aici agus tá prionsabail arda aici. Tá creideamh láidir aici i nDia freisin, rud a
chuidíonn go mór léi nuair a bhíonn sí sa chró dornálaíochta.

Rugadh agus Katie i mBré i gContae Chill Mhantáin ar an dara lá de Mheitheamh 1986. Tá cónaí
uirthi ina baile dúchais ó shin. Chuir sí suim sa spórt ó bhí sí an-óg. D’imir sí camógaíocht, peil
Ghaelach, cispheil agus sacar. Imreoir sacair den scoth ba ea í agus léirigh clubanna sacair na
mban i Sasana spéis inti. Thosaigh sí ag dornálaíocht sa bhliain 1998 in aois a dha bhliain déag.
Bhí a hathair mar thraenálaí aici. Thosaigh sí ag freastal ar Phobalscoil Naomh Cillian sa bhliain
1999 agus rinne sí Scrúdú na hArdteistiméireachta sa
bhliain 2005.

Chuaigh sí ó neart go neart mar dhornálaí. Bhuaigh sí
craobhchomórtas na hEorpa don chéad uair in 2005. Tá
sé buaite aici cúig huaire faoin am seo. Tá Craobh an
Domhain buaite aici ceithre huaire – bhuaigh sí i Qin-
huangdao sa tSín é don cheathrú huair i mBealtaine na
bliana seo. Ach ba é an bonn óir a bhuaigh sí sna Cluichí
Oilimpeacha i Londain ar an naoú lá de Lúnasa 2012
sméar mhullaigh a cuid gaiscí go dtí seo. Éacht a bhí
ann. Anois tá an saol ar a toil aici agus tá an chuma ar an
scéal go mbeidh Katie ina dornálaí proifisiúnta don
chuid eile dá réimeas.

Is í mo laoch spóirt agus is sampla iontach í d’éinne
atá ag gabháil don spórt. Is cailín modhúil, umhal,
cneasta í agus tá moladh mór tuillte aici. Ní bheidh a lei-
théid arís ann.

GLUAIS
inchurtha – chomh maith le; 
beag beann ar – gan a bheith 

buartha faoi; 
cró dornálaíochta - fáinne

dornálaíochta; 
sméar mhullaigh – an gaisce is mó;

éacht – gníomh mór crógachta;
réimeas – dá saol mar dhornálaí;

modhúil – múinte, 
séimh; 

a leithéid – duine cosúil léi.

Ceist 2. Freagair A agus B anseo.

A (10 marc)
D’iarr an múinteoir ar na daltaí píosa beag cainte a ullmhú don scrúdú béil. D’iarr sé orthu é a
scríobh san Aimsir Láithreach ar dtús agus ansin é a scríobh sa Mhodh Coinníollach.
Má bhím i mo thaoiseach déanaim na fadhbanna go léir atá againn sa tír seo a réiteach gan
mhoill. Cuirim áiseanna ar fáil do dhaoine óga ar nós ionad spóirt, clubanna óige agus páircean-
na imeartha peile. Tugaim cuireadh do dhaoine atá dífhostaithe cabhrú leis na háiseanna seo a
chur ar fáil. Osclaím na scoileanna san oíche ionas go bhféadfadh daoine freastal ar ranganna
oíche. Ceannaím an tseanscoil thréigthe i lár an bhaile mhóir le go mbeadh sé ina hionad pobail
don cheantar máguaird.
Anois scríobh amach an t-alt beag thus sa Mhodh Coinníollach.  

B (10 marc)
Athscríobh na habairtí seo a leanas i do chóipleabhar agus líon na bearnaí sna habairtí thíos i
ngach cás.

Sampla:   Is aoibhinn liom dul go dtí an phictiúrlann.

(i) Is aoibhinn liom dul . . . . . . . an phictiúrlann.
(ii) Is . . . . . . . . é m’athair. Tá feirm mhór aige.
(iii) Chuir Máire a cóta . . . . . . . . agus d’imigh sí amach.
(iv) Bhí Séan ag . . . . . . . . leabhair ar an mbus ar a bhealach chun na scoile..
(v) Tá (617) ……………………………………………. dalta i mo scoil.
(vi) Ar ámharaí an . . . . . . . . . níor bhuail an carr mé.

(a)an scéil   (b)an tsaoil  (c)an tsagairt   (d)an tsaoiste.

Gramadach Gan Dua 6!                
An Tuiseal Ginideach - An Cúigiú Díochlaonach

Tréithe

(i) Ainmfhocail a chríochnaíon ar chonsan caol nó ar ghuta san Ainmneach Uatha agus ar 
chonsan leathan (-ch; -d; -(n)n; -r) sa Ghinideach Uatha

(ii) Ainmfhocail atá baininscneach don chuid is mó.

Samplaí:

Ainmfhocal                         Uatha                                        Iolra

An chathair                           lár na cathrach                          lár na gcathracha

An chabhair                          ag lorg cabhrach                       ____________

An chathaoir                         cos na cathaoireach                  cosa na gcathaoireacha

An traein                               doras na traenach                     doirse na dtraenacha

An mhathair                          ar son na máthar                      ar son na máithreacha

An Nollaig                             i rith na Nollag                        i rith na Nollaigí

An litir                                   ag léamh na litreach                ag léamh na litreacha

An abhainn                            bun na habhann                       bun na n-aibhneacha

An mháthair                           grá na máthar                          grá na máithreacha

An cara (fir)                           rún an charad                           cogadh na gcarad

An t-athair (fir)                      in ainm an athar                       in ainm na n-aithreacha

An deartháir                           airgead an dhearthár               airgead na ndeartháireacha

Katie 
Taylor

Nótaí tacaíochta le Comhar na Múinteoirí Gaeilge

SRAITH PICTIÚR 4  
An Fhoireann ag cruthú go hiontach 

Cúinne na Teicneolaíochta

Léigh an cuntas thíos agus déan iarracht na bearnaí sa scéal a líonadh leis na focail chearta.

Lá ______a bhí ann i mí Mheán Fómhair. Bhí Seán agus Máirtín ag siúl timpeall na scoile ag am lóin
nuair a chonaic siad _______ suimiúil ar bhalla an halla spóirt. De réir cosúlachta bhí imreoirí nua á
lorg ag an bhfoireann iomána do _______ __________ na bliana sin. Is léir ón bpictiúr go raibh ______ ag an
mbeirt ann, agus déarfainn go raibh an-spéis ag Máirtín ann mar dúirt sé ar an bpointe boise gur
mhaith leis triail a bhaint as. Bhí Seán beagáinín níos cúramaí agus dúirt sé go labhródh sé leis an
Uasal Ó Néill faoi i dtosach.

Tamallín gairid ina dhiaidh sin shocraigh na buachaillí go raibh suim acu beirt triail a bhaint as
an_______________  i mbliana. Ach bhí tuilleadh eolais faoin traenáil ag teastáil uathu. Chuaigh siad
chun labhairt leis an Uasal Ó Néill faoi. Chuir siad go leor ceisteanna ar an Uasal Ó Néill – cén t-
am a bheadh an traenáil ar siúl, cén lá agus mar sin de.  D’inis an tUasal Ó Néill dóibh nach
mbeadh ach dhá lá _________ i gceist tar éis scoile gach seachtain. De réir dealraimh bhí siad sásta
leis sin.

Bhí an traenáil ______agus bhí an Uasal Ó Néill an-dian orthu. Chuir sé iachall ar na buachaillí go
léir ________ a chaitheamh  agus bhí go leor druileanna agus cleachtaí le déanamh ach b’fhiú go
mór iad. D’éirigh thar cionn leis an bhfoireann le linn na bliaina. Ag deireadh na bliana sin, i mí

Aibreáin d’éirigh le foireann Choláiste Eoin áit a ghnóthú sa ________.  Bhí an Uasal Ó Néill an-sásta
leis an méid oibre a bhí curtha isteach ag na buachaillí agus mhol sé a gcuid dúthrachta. Nach
orthu a bhí an ________! 
Bhí pobal na scoile uile ar bís faoin gcraobh. Eagraíodh ___________ speisialta don chraobh.
Cuireadh fógraí ar fud na scoile faoin gcraobh ‘Tacaigh leis an bhfoireann’, Bígí ann. Dearfainn
go raibh an-suim ag daltaí na scoile dul chuig an gcraobh agus ___________ a thabhairt don fhoireann
sa chraobh.  
Faoi dheireadh thiar thall, tháinig an lá mór. Bhí slua mór ó choláiste Eoin i láthair ag an gcluiche
chun tacaíocht a thabhairt dá bhfoireann. Ar an lá bhí sé ina dhian-choimhlint idir an dá fhoire-
ann. Ní raibh mórán eatharthu ach sa deireadh d’éirigh le Coláiste Eoin an lámh in uachtar a fháil
ar Choláiste Phádraig.  An _____ _________a bhí ann ná dhá chúl agus ocht gcúilín ag coláiste Eoin
agus dhá chúl agus sé chúilín ag Coláiste Phádraig. Bhí an _____ ag coláiste Eoin, bhí lucht
tacaíochta na scoile ar mhuin na múice.  Bronnadh
an ________ ar Sheán captaen na foirne.
Níos deireanaí an lá sin nuair a shroich an fhoireann
geataí na scoile bhí an ___________ag fanacht ann chun
buíochas a ghabháil leis an bhfoireann agus leis an
Uasal Ó Néill. Dúirt sé go raibh an fhoireann go hion-
tach. Mhol sé an tUasal Ó Néill freisin. Dúirt sé leo go
mbeadh ________ bheag ann dóibh roimh dheireadh na
seachtaine. Bhí riméad agus bród an domhain ar an
bhfoireann agus ar Sheán agus Máirtín. 

Tá go leor áiseanna iontacha ar fáil ar líne do mhúinteoirí Gaeilge anois.  Ar chuala sibh
fúthu seo?

Ceacht.ie
Suíomh nua atá i Ceacht.ie do mhúinteoirí Gaeilge i scoileanna
Gaeltachta agus gaelscolaíochta. Cuirfear ábhar foghlama agus tea-
gaisc nua-aimseartha agus dúshlánach ar fáil ar an suíomh. Is tion-
scadal de chuid na Comhairle um Oideachas Gaeltachta agus
Gaelscolaíochta [COGG] é Ceacht. Beidh ábhar nua á chur leis an
suíomh go rialta le linn na scoilbhliana. 

Beidh fáil ar:
- Acmhainní don Teastas Sóisearach
- Acmhainní don Ardteistiméireacht
- Podchraoltaí

www.ceacht.ie

Google Apps don oideachas
Tugann Google Apps don Oideachas cead doiciméid,  cur i láthair
agus suíomhanna a roinnt go sábháilte laistigh de thimpeallacht
fhíorúil foghlama. Tugtar cead do riarthóir an t-eolas go léir a
bhainistiú. Is féidir le pobal uile na scoile úsáid a bhaint as. Cinnte
tá go leor féidearthachtaí bainteach leis. Téigh chuig google chun
teacht ar googles apps don oideachas.

Aip na seachtaine 
Is féidir an t-aistritheoir Gaeilge Get the Focal a fháil don fhón
póca. Tá sé ar fáil ar na fóin chliste - Android agus iPhone agus ar
fhóin eile freisin. Tuilleadh eolais ag http://www.getthefocal.com/

GLUAIS
tacaíocht, breá,  crua, spéis,

chraobh, ríméad, an corn, shraith
iomána, traenála, cóisir, busanna,
iománaíocht, bua, an príomhoide

fógra, an scór deiridh

OSPS - Bulaíocht

OSSP- Idirdhealú agus stéiréitíopáil 

Bulaíocht
Tá sé tábhachtach go mothódh tú sábhailte ar
scoil. Sampla is ea bulaíocht de chás nuair
nach mothaíonn tú sábháilte ar scoil. 
Bíonn tionchar ag bulaíocht ar na mílte ógá-
nach agus ar a dteaghlaigh. Mothaíonn ógá-
naigh a ndéantar bulaíocht orthu scanraithe
agus náirithe. Bíonn siad aonraithe go sóisialta
agus fulaingíonn siad ó lagmheas orthu féin.
An toradh a bhíonn ar bhulaíocht go minic ná
neamhláithreachas ón scoil, drochthorthaí
scoile, athrú i bpearsantacht, tinneas agus
dúlagar.

Tá cineálacha éagsúla bulaíochta ann :
Bulaíocht chainte
Is féidir le bulaíocht chainte a bheith dírithe ar
mhuintir an ógánaigh, a gcultúr, a gcine nó a
gcreideamh. Foirm choitianta den bhulaíocht
chainte is ea ráflaí mailíseacha. Mothaíonn
íospartaigh a ndéantar bulaíocht chainte orthu
scanraithe. Mothaíonn íospartaigh a ndéantar
bulaíocht chainte orthu nach bhfuil aon
chumhacht acu agus nach bhfuil siad in ann a
gcuid mothúchán a roinnt le daoine eile.

Bulaíocht fhisiciúil
Déanann cailíní agus buachaillí bulaíocht
fhisiciúil ach tá sé níos coitianta i measc na
mbuachaillí. 

Bulaíocht ghotha
Tá foirm eile den bhulaíocht neamhbhriathra
ann, mar shampla an chuma nó an breathnú a
dhéanann an bulaí agus an bhulaíocht ar siúl.
Bulaíocht Eisiaimh
Sin nuair a dhéantar aonrú ar ógánach ón
ngrúpa. Tá sé deacair déileáil leis an gcineál
seo bulaíochta, ach go háirithe, mar go

ndéanann sé ionsaí go díreach ar fhéin-
mhuinín agus ar fhéiníomhá an ógánaigh.

Bulaíocht Sracaidh
Déantar an cineál seo bulaíochta ar ógánaigh
trí airgead nó trealamh a éileamh uathu, nó trí
bhagairt a dhéanamh orthu.

Cibearbhulaíocht
Tarlaíonn seo nuair a bhaineann an bulaí úsáid
as an idirlíon chun bulaíocht a dhéanamh. Tá
an cineál seo bulaíochta ag éirí níos coitianta
de réir mar atá an teicneolaíocht ag fás agus ag
forbairt. Baintear úsáid as an téarma ‘cibearb-
hulaíocht’ nuair a dhéantar bulaíocht ar
dhuine óg trí theicneolaíochtaí digiteacha
agus fóin soghluaiste, trína náiriú, trí bagairtí
agus trí chiapadh.

Cén fáth a ndéanann daoine bulaíocht?
Tá go leor tosca i gceist leis na fáthanna a
ndéanann daoine bulaíocht. Bíonn tosca sa
bhaile, ar scoil agus sa phobal i gcoitinne bain-
teach le hiompar ionsaitheach. Ar na tosca
baile a d’fhéadfadh a bheith mar chúis tá,
easpa ceana agus cúraim, an iomarca saoirse,
cruálacht, tuismitheoirí foréigneacha agus ar
na tosca scoile a d’fhéadfadh a bheith i gceist
tá pionós ródhian, náireach agus maslach agus
easpa feitheoireachta.

Tionchar na bulaíochta
Seo cuid de na tionchair a d’fhéadfadh
bulaíocht a chur ar mhic léinn :
•             Strus
•             Laghdú cumais chun díriú isteach ar 

obair scoil 

•             Easpa spreagthachta agus fuinnimh
•             Obair scoile lag
•             Imní
•             Easpa goile nó ag ithe go leor
•             Dúlagar
•             Fadhbanna codlata
•             Fadhbanna boilg agus putóige

Céard is féidir a dhéanamh faoin bhulaíocht
Is féidir le bulaíocht tarlú ag aon am dár saol.
Tá sé tábhachtach déileáil leis. Má tá bulaíocht
á dhéanamh ort, ba cheart duit é a insint do
tuismitheoir, do mhúinteoir nó do chara a
bhfuil muinín agat astu. Nuair a insíonn tú do
dhuine éigin faoin bhulaíocht ba cheart duit a
insint cé atá á dhéanamh, cé chomh minic
agus atá sé ag tarlú, cé eile a bhfuil fhios acu
faoina bhfuil ag tarlú .

Gníomhaíocht
Faigh amach faoin mbeartas frithbhulaíochta
atá ag bhur scoil. An bhfuil aon phointe eile a
d’fhéadfadh sibh a chuir leis an polasaí a
mhothóidh sibh a dhéanfadh an scoil níos sáb-
hailte? 

Céard é idirdhealú
Tá pobail déanta suas de ghrúpaí ina bhfuil
daoine difriúla. I ngach pobal bíonn daoine le
creideamh difriúil, nós mhaireachtála difriúil
agus cúlraí difriúla. Is éard a chiallaíonn idird-
healú ná nuair a dhéantar caith le duine mar
gheall ar chreideamh, inscne, aois, náisiún-
tacht, míchumas nó aicme. Fágann idirdhealú
daoine ag mothú míshásta .

Céard é stéiréitíopáil
Is éard atá i gceist le stéiréitíopáil ná nuair a
thugtar breith ar ghrúpa de bharr a n-aois,
inscne nó a dtréithe. Cuirtear lipéid ar dhaoine
nuair a dhéantar stéiréitíopáil orthu.

Claontacht
Ciallaíonn claontacht a bheith ag tabhairt
réamhbhreithiúnais ar dhuine. Tarlaíonn sin
nuair a bhíonn dearcadh faoi leith agat ar
ghrúpa gan eolas ceart a bheith agat ar an
duine. 

An Lucht Taisteal agus Stéiréitíopáil
Is iad an lucht taistil ceann de na grúpaí is mó
in Éirinn a ndéantar idirdhealú orthu. Go trai-
disiúnta d’oibrigh an lucht taistil mar chear-
daithe, siamsóirí, trádálaithe capall, gaibhne
stán agus oibrithe le scileanna. Tá cultúr an
lucht taistil bunaithe ar nós maireachtála
fánaíochta. Ciallaíonn nós maireachtála
fánaíochta nach socraíonn siad síos in aon áit
amháin.

Go minic in Éirinn, déantar idirdhealú ar an

Lucht Taistil trí gan cead a thabhairt dóibh dul
isteach i siopaí, i dtithe tábhairne, i mbialanna
nó in óstáin.

Tugann na heagraíochtaí Pavee Point agus
Gluaiseacht Taistealaithe na hÉireann
cúnamh don lucht taistil chun a gcearta a cho-
saint agus béim a chur ar an idirdhealú a
dhéantar orthu. Freisin déanann siad iarracht
feabhas a chur ar an gcaidreamh idir an lucht
taistil agus an pobal socraithe.

Ciníochas
Is sochaí ilchultúrtha é Éireann. Tá go leor
cultúir agus náisiúntachtaí difriúla sa tír. Ní
chuirtear fáilte roimh gach duine sa tír. Cinío-
chas a thugtar air sin.

GLUAIS

Bulaíocht - Bullying 
Bulaíocht chainte – Verbal bullying 

Bulaíocht fhisiciúil – Physical bullying 
Bulaíocht ghotha – Gesture bullying

Bulaíocht Eisiaimh – Exclusion bullying 
Bulaíocht Sracaidh – Extortion bullying 

Cibearbhulaíocht – Cyberbullying 
Ionsaí díreach – Direct attack 

Trí ionadach – By proxy

GLUAIS
Idirdhealú – discrimination

Inscne – gender
Aicme – class

Stéiréitíopáil - stereotyping
Claontacht - Predjuice

Ceardaithe – craftsmen
Gabha stán – tin-smith
fánaíochta – nomadic

Gluaiseacht Taistealaithe 
na hÉireann – Irish Traveller 

Movement
Claontacht – Prejudice

Comhrá sa rang
Sampla de ráiteas stéiréitíopáil ná

a rá go n-ólann Éireannaigh an
iomarca alcóil. Bíodh comhrá sa

rang agaibh faoin gcúis a
ndéanann an ráiteas seo

stéiréitíopáil. 

Comhrá sa rang
Déan liosta de na grúpaí eile i do
phobal a ndéantar stéiréitíopáil

orthu agus bíodh comhrá sa rang
agaibh faoi gcúis go bhfuil sé 

mícheart stéiréitíopáil a 
dhéanamh ar na grúpaí seo.

Taighde
Déan taighde
ar líne faoi
eagraíochtaí
eile in Éireann a
chosnaíonn daoine ó 
idirdhealú agus ó stéiréitíopáil. 

Is iad an lucht taistil ceann de na grúpaí is mó
in Éirinn a ndéantar idirdhealú orthu.

Gníomhaíocht
Scríobh síos sna spáis na focail a

thagann i d’intinn nuair a
smaoiníonn tú ar bhulaíocht. 

Bulaíocht

Lean muid ar: Le tacaíocht ó:

Comhairle Gairmthreorach

www.

oideachas.

gaelsceal.ie

Chuaigh na pointí le haghaidh cuid de
na cúrsaí eolaíochta thar 500 pointe i
mbliana den chéad uair riamh de bharr
suim mhór a bheith ag mhic léinn sna
cúrsaí eolaíochta agus teicneolaíochta.
Bhí 510 pointe ag teastáil i gColáiste na
Tríonóide, suas 40 pointe ón mbliain
seo caite. Bhí an rud céanna le feiceáil
in Ollscoil Bhaile Átha Cliath, Mhaigh
Nuad agus Institiúid  Teicneolaíochta
Baile Átha Cliath, chuaigh na pointí
suas sna coláistí sin idir 45 agus 65
pointe, ag brath ar an gcúrsa a chuir
siad isteach air ó 2011. Chun suim a
mhúscailt san eolaíocht, ní mhór go
mbeadh tuiscint agus eolas ag mic
léinn faoin eolaíocht.

Cúrsaí Taighde Eolaíochta 
Seo réimse dúshlánach spreagúil le

bheith ag obair ann. Tá deiseanna
taighde ar fáil do na  daoine a bhfuil
céim eolaíochta acu. Bíonn comhoibriú
den scoth idir tionscail, coláistí tríú
leibhéal agus ollscoileanna sa réimse
seo mar go n-aithníonn an rialtas cé
chomh tábhachtach agus atá taighde
agus forbairt d’fhás an gheilleagair
amach anseo. Tá an rialtas tiomanta
don infheistiú sa réimse seo agus lean-
faidh siad leis amach anseo. An

gnáthchúlra oibre a bhíonn ag eolaí
taighde ná a bheith ag obair mar chuid
d’fhoireann eolaíochta ar a bhfuil
daoine le speisialtachtaí éagsúla.
Éilíonn an obair seo go mbeadh daoine
cúramach i leith mionsonraí, go
mbeadh scileanna mhaithe eagrúcháin
acu mar aon le cumas chun sonraí
casta a thuiscint agus a chur in iúl. 

De bharr go bhfuil an méid sin
comhlachtaí idirnáisiúnta in Éirinn faoi
láthair, tá deiseanna oibre agus taighde
le fáil ar fud an domhain. Cheana féin,
tá ganntanas scileanna ann i réimse an
taighde agus meastar go mbeidh gá ag
Éirinn le níos mó taighdeoirí ná mar atá
á gcur ar fáil sa tír faoi láthair. Sa
taighde atá an todhchaí agus is féidir le
daoine cumasacha a bhfuil spéis agus
fiosracht acu gairm shásúil a fháil agus
ní haon amhras ach go mbeidh éileamh
orthu. 

Innealtóireacht Cheimiceach agus
Phróisis

Is í an innealtóireacht cheimiceach
an brainse innealtóireachta a
bhaineann le heolaíocht fhisiceach,
mar shampla, ceimic agus fisic. An
bpróiseas a bhíonn ann ná ceimiceáin a
thiontú ina n-ábhair níos úsáidí nó níos

luachmhaire. Baineann
innealtóireacht cheimiceach le próisis
cheimiceacha a chruthú agus a chothú
ar mhórscála don déantúsaíocht. Is iad
na hinnealtóirí ceimiceacha atá frea-
grach as na hábhair nua-aimseartha ar
ardchaighdeán atá ar fáil chun tír
thionsclaíoch a rith. Is mar gheall ar
innealtóireacht cheimiceach atá na
ceimiceáin againn a úsáidimid gach lá,
ina measc, cóireáil ar fhuíolluisce, ola a
thabhairt chun míneadais ionas gur
féidir peitreal agus peitriceimiceáin a
dhéanamh aisti chun leictreachas a
ghiniúint, ár mbia agus ár ndeochanna
a tháirgeadh, gan trácht ar chosmaidí
agus teicstílí. 

Innealtóireacht Bhithleighis
Is éard atá san Innealtóireacht Bhith-

leighis ná prionsabail agus teicnící na
hinnealtóireachta a chur i bhfeidhm i
réimse an leighis. Comhsh-
naidhmeann an cineál innealtóireach-
ta seo dearadh agus scileanna réitigh
fadhbanna na hinnealtóireachta leis na
heolaíochtaí leighis agus bitheo-
laíochta chun feabhas a chur ar
shláinte othar agus ar cháilíocht na
beatha. 

D’fhéadfadh daoine a bhíonn ag

obair sna earnáil bhithleighis a bheith
páirteach sna nithe seo a leanas:
• gléasanna agus trealamh leighis a
dhearadh agus a fhorbairt.
• taighde a dhéanamh ar ghnéithe
innealtóireachta a bhaineann le córais
bhithleighis.
• taighde a dhéanamh ar na hamháb-
hair a bhfuil gá leo do tháirgí leighis.
• crua-earraí agus bogearraí
ríomhaireachta a chur in oiriúint nó a
dhearadh d’úsáid leighis.
• teicneolaíocht a dhearadh d’fhonn
cuidiú le daoine atá faoi mhíchumas.

An Tionscal Cógaisíochta
Déanann na tionscail chógaisíochta

cógais leighis a aimsiú, a fhorbairt, a
dhéanamh agus a dhíol. Oibríonn breis
agus fiche cúig míle duine sa tionscal
cógaisíochta in Éirinn. Ina measc tá
eolaithe, ceimiceoirí, bitheolaithe agus
cógaiseoirí. Is innealtóirí nó oibrithe
déantúsaíochta roinnt eile acu, agus
bíonn daoine ag obair san earnáil as na
réimsí seo a leanas chomh maith:
taighde agus forbairt, airgeadas, dlí,
margaíocht agus réimsí
speisialtóireachta eile. Mar thoradh ar
fhás na cógaisíochta, na biteicneo-
laíochta agus thionscal na bhfeistí

leighis in Éirinn, is dócha go
bhfaighidh aon mhac léinn a
fhaigheann céim tríú leibhéal sa réimse
eolaíochta seo post suimiúil ar fágáil an
choláiste dóibh.

Gairmeacha san earnáil seo
Tá raon leathan de chúrsaí tríú leib-

héal ar fáil do dhaoine ar mhaith leo
gairm a bheith acu san earnáil seo. Is
féidir bunús maith a fháil i gcúrsaí
ceimice agus bitheolaíochta ar chúrsaí
Céimeanna Onóracha ag Leibhéal 8 atá
ar fáil in Ollscoileanna agus in Insti-
tiúidí Teicneolaíochta ar fud na tíre. 

Díríonn cúrsaí eile atá níos
speisialaithe ar ábhair a bhaineann le
dearadh agus le táirgeadh comhdhúile
nua leighis agus le tuiscint a fháil ar
ghníomhartha bitheolaíochta. I gcás
roinnt mhaith de na cúrsaí céime seo,
bíonn tréimhse fostaíochta ar lánphá i
gceist i gcuideachta chógaisíochta nó
cheimiceach. Tá raon leathan cúrsaí
Teastais ag leibhéal 6 agus cúrsaí
Céime ag Leibhéal 7 ar fáil sna hInsti-
tiúidí Teicneolaíochta a leagan béim ar
na scileanna praiticiúla a bhaineann le
taithí phraiticiúil a fháil sa saotharlann. 

Patricia Uí Fhlaithearta
Comhairleoir Gairmthreorach

Eolaíochtaí Ceimiceacha, Bithleighis agus Cógaisíochta

Nua an tseachtain seo ag
www.oideachas.gaelsceal.ie
Nua ar líne an tseachtain seo Físeán OSSP - Maoirseacht
• Féach ar fhíseáin ó Údarás Fuinnimh Inmharthana na hÉireann faoi bhealaí le fuinneamh a shábháil agus 

faoin tionscadal ‘Smaoineamh Amháin Maith’ atá á reáchtáil acu i gcomhar leis na meánscoileanna. 
• Freisin féach ar fhíseán faoi príomhphointí na nótaí OSSP agus OSPS atá sa nuachtán an tseachtain seo.

Tá an t-ábhar seo leanas le fáil ar an suíomh:
• Ábhar tacaíochta do béaltrialacha na hArdteiste agus an Teastas Shóisearaigh
• Ábhar cluastuisceana
• Ábhar léamhthuisceana
• Ábhar teagaisc bunaithe ar na míreanna idirlín “Na Rúin” agus Údar 
• Ábhar tacaíocht d’fhoghlaim na gramadaí
• Ábhar físe agus scríofa bunaithe ar théamaí churaclaim an OSSP agus OSPS.



NODA
TRASNA
1 Duine a bhíonn ag obair san earnáil thalmhaíochta (9)
6 Scrios (4)
7 Cuir i bhfolach (5)
8 (agus 8 síos) Más ----- is ------; nach bhfuil sé in am? (5, 6)
9 Baill óga de pháirtithe polaitiúla áirithe (4)
10 Comhartha grá agus ceana leis sna beola (3)
11 Dán (4)
14 Céasta, faoi bhrú uafásach (6)
15 Teachtaireachtaí gairid pearsanta duit féin (5)
17 Amháin, aonar (5)
18 Gluais go gasta ar do chosa (4)
20 Ainmhí oibre gaolta le capall (4)
21 Is leor seo don eolach (3)
22 Nochtadh eolais ón taobh istigh (7)
23 An lámh in uachtar (3)

SÍOS
2 Ualach (4)
3 Breithimh i gcomórtas mar fheis nó Glór an nGael 

b'fhéidir (8)
4 Aiféala, is --- liom (3)
5 Galar scamhóga a bhfuil deireadh curtha leis in Éirinn (6)
6 Comhfhreagras (5)
7 Píosa adhmaid le húsáid le tús a chur le tine (5)
8 (féach 8 trasna)
12 Tuismitheoir, céile do mháthar (6)
13 Fiailí a thugann cealg duit (8)
14 Cuidiú, cúnamh (7)
16 Leisciúil (5)
17 Tarraing ar thaobh amháin (5)
19 An lá atá thart (4)

Duais na seachtaine
Bronnfar dearbhán €20 
urraithe ag Cló Iar-Chonnacht 
ar bhuaiteoir na seachtaine.
Ní mór iarratais a bheith ar ais roimh 
15.10.2012 chuig: Crosfhocal, Gaelscéal, 
15 Sráid an Mhargaidh, Gaillimh.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
03.10.2012

Indreabhán, Conamara, Co. na Gaillimhe. Tel. +353-91-593307
www.cic.ie

Buaiteoir na Seachtaine seo: 

Clíodhna Ní Mhathúna,
Baile Átha Claith 4. 

An focal deireanach
Le Síle Ní Bhraonáin

Clárú chun vóta a chaitheamh

Freagra:
D’fhonn vóta a chaitheamh i
dtoghchán nó i reifreann, ní
mór duit bheith cláraithe chun
vóta a chaitheamh, is é sin, ní
mór duit bheith ar an liosta i
gClár na dToghthóirí atá á
choimeád ag an údarás áitiúil

sa cheantar ina gcónaíonn thú. 
Féadfaidh tú seiceáil an

bhfuil tú ar an liosta i gClár na
dToghthóirí ag checktheregis-
ter.ie. Féadfaidh tú súil a
chaitheamh ar an gClár in oifigí
údaráis áitiúil, oifigí poist,
stáisiúin Ghardaí agus i leab-
harlanna poiblí. 

Cuirtear dréachtChlár nua i
dtoll a chéile gach bliain agus
foilsítear é an 1 Samhain.

Mura bhfuil tú san áireamh
ar an gClár agus más mian
bheith, ní mór duit foirm RFA a
chomhlánú. Más gá duit d’ion-
tráil a cheartú nó a athrú sa
dréachtChlár, ní mór duit foirm
RFA1 a chomhlánú. Féadfaidh
tú seo a dhéanamh a fhad leis
an 25 Samhain gach bliain.

Foilsítear an Clár nuashon-

raithe i bhFeabhra gach bliain.
Mura luaitear d’ainm ar Chlár
na dToghthóirí i bhFeabhra,
féadfaidh tú iarratas a
dhéanamh go fóill go gcuirfear
san áireamh thú i bhforlíonadh
leis an gClár ar fhoirm RFA2.
Féadfaidh tú an t-iarratas seo a
dhéanamh ag tráth ar bith, ach
d’fhonn bheith san áireamh
san fhorlíonadh a úsáidtear ag
toghchán, ní mór go
bhfaighidh d’údarás áitiúil
d’iarratas ar a laghad 15 lá
roimh lá na vótála. (Ní
chuirtear an Domhnach, saoirí
poiblí agus Aoine an Chéasta
san áireamh mar laethanta
chun seo a dhéanamh.)

Má tá tú ar an gClár agus má
tháinig athrú ar do sheoladh,
féadfaidh tú iarratas a

dhéanamh go gcuirfear san
áireamh thú ar an bhforlíon-
adh tar éis duit do sheoladh a
athrú ar fhoirm RFA3. Ina
theannta sin, bainfidh seo thú
ón gclár faoi do sheoladh
roimhe seo.

Féadfaidh tú na foirmeacha
a íoslódáil ó
checktheregister.ie nó iad a
fháil ó oifig an phoist nó ón
leabharlann phoiblí áitiúil. Sa
mhullach air sin, tá fáil ar na
foirmeacha ó d’údarás áitiúil
agus ba cheart na foirmeacha
comhlánaithe a sheoladh ar ais
chuig an údarás áitiúil.

Tá faisnéis le fáil freisin ar
líne ag citizensinformation.ie
agus ón tSeirbhís Teileafóin um
Fhaisnéis do Shaoránaigh, 0761
07 4000.

Ceist: 
An mhí seo caite, d’fhill
mé le cur fúm in Éirinn
tar éis bheith i mo chónaí
thar lear ar feadh roinnt
blianta. Conas a dheimh-
ním an bhfuilim fós
cláraithe chun vóta a
chaitheamh?

Seacláid: An cara is
fearr atá ag cailín 
I

S deacair seacláid a bhualadh, go
háirithe má tá fiacail mhilis agat. Tá
an oiread sin de roghanna le fáil
agus nach féidir nach bhfuil ceann
amháin ar a laghad ann do gach

duine. Is breá liomsa seacláid agus ní
bheadh stró ar bith orm a dhul ag an siopa
ag leathuair tar éis a deich san oíche chun
seacláid a cheannach dom féin. 

Is maith liom an oiread sin é, nach
maith liom gan aon seacláid a bheith sa
teach, mar is deacair fáil réidh leis an dúil
sin, nuair a bhuaileann sé tú. Agus le
bheith fireannach faoi, buaileann an dúil
sin go minic mé. 

Deirtear go bhfuil fáthanna áirithe ann
go dtaitníonn seacláid le mná níos mó ná
fir ach ní aontaím leis seo mar nach bhfa-
ca mé fear riamh a dhiúltaigh píosa sea-
cláide. Ach nach cuma, mar gur iontach
an té a chruthaigh é! Willy Wonka! 

Is cuimhin liom nuair a chonaic mé
‘Willy Wonka and the Chocolate Factory’
den chéad uair ar Lá Nollag nuair a bhí
mé óg. Bhí mé siúráilte go raibh a leithid
de mhonarchan ann, agus b’fhada liom
go dtabharfadh Mam agus Dad ann mé.
Fiú i mo ghasúr, bhí mé craiceáilte faoin
seacláid, ar nós gach gasúr! 

Agus an lá Nollag úd bhí ‘Selection Box’
an duine faighte agam féin agus ag mo
dheartháir agus tar éis roinnt acu a bhab-
htáil lena chéile thosaigh an cuardach, an
ticéad órga sin a thabharfadh go dtí
monarcha Willy Wonka muid. Ar ndóigh,

ní bhfuair muid riamh é, ach an pointe atá
mé a dhéanamh ná gur iontach an ghreim
atá aige ar dhuine.

Nuair a rinne mé mo chéad thuras
siopadóireachta sa Spáinn, roinnt blianta
ó shin, cheannaigh mé seacláid. Barra
Twix agus Mars is dócha, ní cuimhin liom
go díreach, ach nach mé a bhí ligthe síos
ag an seacláid chéanna. 

Ní raibh an blas mar a chéile ar chor ar
bith! Níl a fhios agam céard a bhí ann ach
ní raibh sé mar a chéile leis an ceann a bhí
sa mbaile. D’airigh mé go raibh mé
robáilte ar bhealach éigin.  

Fuair mé amach ina dhiaidh sin go

bhfuil leasaitheach curtha i seacláid na
Spáinne chun go mairfeadh an seacláid
níos fearr agus níos faide san aeráid thall. 

Bhí mé croíbhriste agus b’fhada liom
gur leaindeáil mé in Éirinn le seacláid
cheart a fháil. Níl a fhios ag na Spáinnigh
céard atá siad a chailleadh! Ach tá mé sa
mbaile anois arís agus mé ar mo
shuaimhneas, cé go bhfuil fhadhb mhór
agam anocht agus mé ag an obair mar
nach bhfuil pigín rua agam agus meaisín
díola lán le seacláidí ‘cearta’ ag breathnú
anseo sa bpus orm! Caithfidh go bhfuil
euro i bpóca éicínt i mo chóta nó sa mála.
Cuartóidh mé aríst iad!  

PEIL NA mBAN

Corcaigh Abú Arís le Seacht gCraobh Uile-Éireann!

Gráinne McElwain

D’ÉIRIGH le Corcaigh a seachtú
Craobh Uile-Éireann a bhuachan le
hocht mbliana anuas i gComórtas
Craoibhe sinsir TG4 i bPeil na mBan
Dé Domhnaigh. Gan dabht, seo an
fhoireann is fearr riamh i bPeil na
mBan agus ní raibh freagra ar bith ag
Ciarraí. Roimh an gcluiche, ardaíodh
ceisteanna faoi chumas Chiarraí
socrú i bPáirc an Chrócaigh go
háirithe mar gurbh é seo an chéad
uair dóibh a bheith ann ó 1993 agus
cén dóigh arbh fhéidir leo dul i ngleic
leis an líne leathchúil iontach a bhí ag
Corcaigh. Thóg sé timpeall deich
nóiméad ar Chiarraí scór a aimsiú ó
bhróg Sarah Houlihan ach ní raibh
siad in ann bagairt an líne leathchúil

a mhaolú. D’aimsigh Briege Corkery
agus Geraldine O’Flynn 0-3 eatarthu
agus bhí captaen na foirne, Rena
Buckley, maorga mar leathchúlaí láir.
Bhí siad lárnach i ngach gluaiseacht a
rinne Corcaigh agus chuidigh sé sin
go mór leo an bua a fháil, 0-16 le 0-7.

Is mó na laochra atá ag Corcaigh
ach bhí Valarie Mulcachy iontach ag
fáil 0-7 (0-6 ó chiceanna saora).
D’aimsigh Doireann O’Sullivan 0-4 ar
an lá agus tá sé deacair a chreidbháil
go raibh sí ar an bhinse in aghaidh
Dhún na nGall sa bhabhta ceathrú
ceannais. Ach sin neart eile atá ag
Corcaigh, an binse, agus nuair atá tú
in ann imreoirí ar nós Laura McMa-
hon agus Angela Walsh, a bhfuil cúig
ghradam All Stars buaite acu, a chur
chun páirce ón mbinse, beidh sé i

gcónaí deacair don fhreasúra.
Sa dara leath, chuir Ciarraí trí

chúilín as a chéile ar chlár na scór ach
bhí an bharraíocht le déanamh acu
agus ní raibh an chuma ar an scéal ag
aon uair go mbeadh an lá ag Ciarraí.
Bhí cúl ag teastáil uathu ach ní raibh
bealach ar bith fríd chosaint Chorcaí.
Beidh díomá orthu as an méid
ciceanna saora a bhronn siad ar
Valarie Mulcahy ach bhuaigh an
fhoireann ab fhearr ar an lá. I ndiaidh
an chluiche, dúirt bainisteoir na
foirne, Éamon Ó Riain, nach bhfuil
rún ar bith faoi Chorcaí ach “ní
amháin gur imreoirí iontacha iad, is
daoine speisialta iad chomh maith”.
Gan dabht, tá an ceart aige agus tá
moladh mór tuillte ag Éamon fosta as
an dea-obair atá déanta aige leo.

Foireann den scoth agus ní feicfimid
a leithéidí arís, go dtí an bhliain seo
chugainn ar aon nós, agus cé a bheas
ag dul ina n-aghaidh chun stop a chur
leo an t-ochtú Craobh a bhuachan?

Sa ghrád Idirmheánach, bhuaigh
Ard Mhacha ar Phort Láirge. B’iad
Ard Mhacha rogha na n-údar agus cé
gur chuir siad fiche seans ar fóraoil,
d’éirigh leo Corn Mary Quinn Memo-
rial a chrochadh leo 1-12 le 1-5. Ba í
Shauna O’Hagan a d’aimsigh an cúl
d’Ard Mhacha agus bhí Laura Brown
sa chosaint ar fheabhas. 

Chuir Aontroim Corn Óstán an
West County leis an gceann a
bhuaigh siad in 2009 le an-taispeán-
tas ón gcúl báire, Ciara McCoy, a
rinne an difear ar an lá.  3-9 le 0-7 an
scór deiridh agus beidh an-díomá ar

an Lú as an taispeántas a thug siad ar
an lá. Seo an tríú huair dóibh a bheith
i gCluiche Ceannais na hÉireann ó
1998 gan an corn a bhuachan. Bhí
drochthús ag an Lú nuair a cuireadh
an cúl báire, Una Pearson, den pháirc
mar gheall ar fheall a rinne sí ar Anna
Finnegan agus chuir Kirsty McGuin-
ness, atá seacht mbliana déag
d’aois,an chic éirice san eangach.
Chuaigh rudaí in olcas don Lú ina
dhiaidh sin arís nuair a fuair Anna
Finnegan cúl eile trí nóiméad ina dhi-
aidh sin. Chríochnaigh an cluiche 3-9
le 0-7 ag Aontroim agus iad
ríméadach ag an bhfeadóg dheire-
anach. Bliain eile peile craoibhe thart
ar ndóigh agus comhghairdeas leis na
foirne ar fad as a mbua i bPáirc an
Chrócaigh.

Craobh Peile na Gaillimhe chugainn 

Gráinne McElwain

TABHARFAIDH Réalta Thuama
agus Bóthar na Trá/Cnoc na
Cathrach aghaidh ar a chéile i
gCluiche Ceannais Peile na Gail-
limhe ar an Domhnach.  I dtús na
bliana, dúradh go mbeadh sé idir
cheithre chlub agus tá péire acu sin

fágtha ag seasamh tar éis na bua a
fháil ar an dá fhoireann eile a bhí
luaite.

Is iad fir Thuama rogha na
coitiantachta don chluiche tar éis
gur éirigh leo seaimpíní na bliana
seo caite, Cora Finne, a bhuaileadh
sa chluiche leathcheannais (2-6 v
0-9).  Ach cé go bhfuil an Chraobh

buaite 25 uair acu, níos mó ná aon
chlub eile sa chontae, níl Corn
Frank Fox ardaithe acu ó 1994.  Is
foireann iad a bhfuil feabhas mór
tagtha orthu le blianta anuas agus
seo é an dara bliain as a chéile go
bhfuil an cluiche ceannais sroichte
acu.

Tá Bóthar na Trá/Cnoc na
Cathrach ag filleadh ar an gcluiche
ceannais den chéad uair ó 2005
nuair a bhuail siad Carna/Caiseal
agus ina dhiaidh sin bhuaigh siad
Craobh na hÉireann.  Bhí bua 9
bpointe ag foireann na cathrach ar
Cill Fhir Iarainn (3-10 v 0-10) agus
bhí siad iontach.  D’aimsigh
Shamie Crowe 2-5 sa chluiche agus

beidh súil ghéar le coinneáil ar
siúd agus ar Sheán Armstrong.
Ach tá tosaithe maithe ag Tuaim
chomh maith agus b’iad na
deartháireacha Paul agus Conor
Doherty a d’aimsigh dhá chúl
dóibh sa chluiche leathcheannais
agus iariománaí na Gaillimhe,
David Tierney, a fuair an ceann
eile.

Más rud é go bhfuil díoltas bainte
amach ag Tuaim in aghaidh Chora
Finne mar gheall ar chluiche cean-
nais na bliana seo caite, beidh an
fonn céanna ar Bhóthar na
Trá/Cnoc na Cathrach don chluiche
seo mar gurbh iad Tuaim a dhíbir
foireann na cathrach as an gCraobh

anuraidh tar éis athimirt sa
chluiche leathcheannais (1-8 v 0-9).

Beidh foireann as Conamara ag
filleadh ar ghrád na sinsear an bhli-
ain seo chugainn mar gur bhuaigh
Carna/Caiseal Craobh Idirmheá-
nach na Gaillimhe ar an Domh-
nach.  I bPáirc an Phiarsaigh ní
mórán stró a bhí orthu in aghaidh
Bhaile Átha an Rí (2-13 v 0-7).
Comhghairdeas leo agus lena gcap-
taen, Seosamh Seoige, a d’ardaigh
an corn agus is air a bronnadh an
gradam laoch na himeartha.  Dhá
fhoireann nach mbeidh i ngrád na
sinsear an bhliain seo chugainn ná
Baile Chláir agus Cill Aithnín a
chaill ina gcuid cluichí dícháilithe. 

Cluiche Ceannais Peile na Gaillimhe i
Staid an Phiarsaigh @ 4.00 Dé Domh-
naigh: Réalta Thuama v Bóthar na
Trá/Cnoc na Cathrach (Beo ar TG4)

Foireann Chorcaí ag ceiliúradh a mbua tar éis gur bhain siad Craobh na Éireann i bPeil na mBan Dé Domhnaigh  PIC: RAY MCMANUS / SPORTSFILE 

Ar an gclaí Le John Allen 

Traenáil le Tosú
arís ar 15 Samhain 
N

Í raibh Cill Chainnigh ach
díreach tagtha abhaile le
Liam nuair a tháinig an
ríomhphost ón gcean-
ncheathrú, ón gCoiste

Bainistíochta chun a bheith cruinn
faoi, leis an scéal go raibh cead againn
tosú ag traenáil níos luaithe den chéad
séasúr eile. 

Is féidir le haon chontae a bhí
amuigh as an gCraobhchomórtas i mí
Meitheamh tosú ar an cúigiú lá déag
de mhí na Samhna. Chaill iománaithe
Luimnigh ar an Satharn deireaneach
d’Iúil, mar sin is féidir leo tosú ag
traenáil ar an gcéad lá de mhí na Nol-
lag. 

Anuraidh, bhí sé soiléir go raibh
chuid maith contaetha nach raibh ag
cloí leis na rialacha maidir leis an gcosc
traenála agus ceapaim go bhfuil sé
níos fearr go bhfuil cead againn tosú
níos luaithe más maith linn. Go
pearsanta, measaim go dtéann chuid
maith bainisteoirí thar fóir leis an
méid traenála a bhíonn ar siúl acu lena
bhfoirne. 

Anois, agus na tarraingtí don bhliain
seo chugainn déanta an Déardaoin seo
caite, tá sé in am a bheith ag tosú ag
obair ar an dúshlán atá amach
romhainn go léir. 

Ar ndóigh, is dúshlán ollmhór é san
iomáint, mar le cúpla bliain anuas tá
bearna oscailte suas idir Cill Chainnigh
agus na foirne eile atá ag iarraidh Corn
Liam Mhic Cárthaigh a thabhairt leo. 

Mar a shuíonn rudaí anois, is iad
Gaillimh agus, b’fhéidir, Tiobraid
Árann atá sa dara agus sa tríú háit de
na foirne atá ag teacht ar na sála orthu.
Measaim go bhfuil Luimneach i measc
an chéad ghrúpa eile. Bhí comharthaí
dearfacha ann i mbliana go bhfuil
foireann óg cumasach sa chontae a
d’fhéadfadh a bheith suas i measc na
mboc mór sar i bhfad. 

Mar sin, an sprioc domsa, arís i
mbliana, ná na coinníollacha a
chruthú i measc na n-imreoirí agus an
fhoireann bhainistíochta chun go
bhféadfaidh gach imreoir an méid is
mó a fháil as féin aon uair a théann sé
chun páirce le geansaí Luimnigh ar a
dhrom.

Má éiríonn liom é sin a dhéanamh
b’fhéidir nach fada uainn an t-am go
mbeidh Luimneach ar bharr an
dréimire iomána arís. 

Ar ndóigh, beidh comórtas na
Mumhan an-chothrom i mbliana. Tá
dul chun cinn suntasach déanta ag an
gClár agus ní fada go mbeidh siad i lár

an aonaigh arís. B’fhéidir go bhfuil
Port Láirge ag titim siar beagáinín.
Caithfidh go bhfuil Corcaigh sásta go
leor leis an dul chun cinn a rinneadar i
mbliana ach is trua dóibh go bhfuil an
t-ógánach, Darren Sweetnam, tar éis
conradh a shíniú le foireann rugbaí na
Mumhan.

Ach is dócha gurb iad Tiobraid
Árann an fhoireann is fearr sa chúige
fós. Bhí lucht iomána an chontae an-
sásta gur ainmníodh Éamonn O’Shea
mar bhainisteoir le déanaí. Bhí an-
mheas ag na himreoirí air nuair a bhí
sé ag obair mar chóitseálaí le Liam
Sheedy agus má eagraíonn sé na him-
reoirí i gceart beidh sé deacair iad a
bhualadh sa chúige. 

I gCúige Laighean, ní dóigh liom go
bhfuil Gaillimh róshásta leis an tar-
raingt a fuaireadar. Ní bheidh siad ag

imirt go dtí an leathchraobh agus ní
bheidh siad ag imirt i gcoinne aon
ceann de na foirne is láidre go dtí an
Chraobh. Níl sé sin sásúil dóibh in aon
chor. Is dóigh nach mbeidh an cluiche

sin ar siúl go dtí lár mhí an Mheithimh,
rud a chiallaíonn go mbeidh timpeall
deich seachtainí idir deireadh na
Sraithe Allianz agus cluiche
leathcheannais Laighean. 

Tá na foirne is láidre go léir ar an
taobh eile. Cinnte, tharraing Uíbh
Fhailí an sop is giorra ar fad mar beidh
orthu dul suas i gcoinne Cill Chainnigh
ina gcéad chluiche. Agus, ar ndóigh, tá
Baile Átha Cliath agus Loch Garman ar
an taobh céanna. 

Ach mar a sheasann rudaí, is Cill
Chainnigh agus Gaillimh a bheidh sa
Chraobh arís agus beimid go léir ag
siúil leis an gcluiche sin. 

Sa pheil, seasann cúpla cluiche
amach. In Uladh beidh an-choimhlint
idir seaimpíní nua na hÉireann, Dún
na nGall, agus Tír Eoghan, agus i Con-
nacht seasann an cluiche idir Maigh

Eo agus Gaillimh amach.  
Sa Mhumhan, ní féidir le Corcaigh

agus Ciarraí imirt go dtí an Chraobh
agus is maith san.

I gCúige Laighean, tá cuid maith
bainisteoirí nua ceaptha ach is dócha
go mbeidh an spotsolas is láidre ag
lonradh ar Jim Gavin agus é ag tógaint
na maidí sa phríomhchathair. 

Comhghairdeas le banpheileadóirí
iontacha Chorcaí agus a mbainisteoir,
Éamonn Ó Riain, fear uasal den chéad
scoth, a rinne an beart arís an Domh-
nach seo caite. Tá éacht déanta acu
arís i mbliana agus seacht gCraobh
tugtha leo acu taobh istigh d’ocht
mbliana. Is trua nach raibh slua níos
mó ag an gcluiche. Caithfidh CLG níos
mó margaíochta a dhéanamh chun
daoine a mhealladh go dtí na cluichí
seo. 

Is féidir le haon chontae a
bhí amuigh as an gCraobh-
chomórtas i mí Meitheamh
tosú ar an cúigiú lá déag de
mhí na Samhna. Chaill
iománaithe Luimnigh ar an
Satharn deireaneach d’Iúil,
mar sin is féidir leo tosú ag
traenáil ar an gcéad lá de
mhí na Nollag. 

Seo chugainn an geimhreadh agus oícheanta fuara ag traenáil faoi na soilse móra [PIC : BRENDAN MORAN / SPORTSFILE]

Labhair Cillian Ó Conchúir leis na Bainisteoirí  
JOE SCHMIDT (LAIGHEAN)  

TÁIMID tar éis ar a laghad seacht n-imreoir nua a
thabhairt isteach gach seachtain agus ní féidir leat
leanúnachas a fháil nuair is gá duit an méid sin
athruithe a dhéanamh. 

Ach ní tugann sé sin leithscéal don easpa tais-
peántais. Ó thaobh an leibhéal ullmhúcháin de,
tugann sé sin deis duit an méid is mó a fháil as na
himreoirí. 

Tugann an cluiche i gcoinne Chúige Mumhan
bunús dúinn chun dul isteach sna cluichí do
Chorn Heineken.  Ní dóigh liom gur féidir le haon
ghrúpa bheith níos measa dúinn ná mar a bhí dhá
bhliain ó shin i gcoinne Racing Metro, Saracens
agus Clermont. 

Tubaiste a bhí ann dúinn agus ag féachaint siar
tá sé deacair a shamhlú conas gur bhaineamar
cluiche leathcheannais baile amach. I mbliana, tá
Exeter ag dul go maith. Tá siad go maith chun
tosaigh. 

Tá na trí imreoir, Turnball, McCusker agus Shin-
gler iontach. Ní gá mórán cainte a dhéanamh faoin
líne lánchúil ina bhfuil imreoirí na Breataine Bige,
North, Davies agus Priestland ina measc.   

Beidh an dá foireann sin deacair go leor gan lab-
hairt faoin gcuma idirnáisiúnta atá ar Clermont. I
lár páirce, tá Fofana agus Rougerie, imreoirí lár
páirce na Fraince. 

Ar na cliatháin tá Malzieu agus Sivivatu agus
mórthimpeall na páirce, tá siad fíorchumasach.  Is
dócha gurb é an rud faoi Chorn Heineken nach
labhraíonn tú faoi na foirne ach is féidir leat díriú
isteach ar imreoirí ar leith ar gach foireann. 

Spreagann sé sin an luchta tacaíochta agus
spreagann sé muid féin faoin dúshlán mór atá
romhainn agus cé chomh hiomaíoch is gá dúinn a
bheith chun fanacht sa chomórtas. 

ROB PENNEY (MUMHAN)  

"NUAIR a thagann am an Chorn
Heineken téann caighdeán imeartha na
n-imreoirí in airde. 

“Tá sé níos mó ná cluichí idirnáisiún-
ta ar shlite. Dúinne, is bealach é dár n-
imreoirí nach bhfuil tar éis dul i bhfei-
dhm ar an bhfoireann bhainistíochta
idirnáisiúnta, chun a léiriú cad is féidir
leo a dhéanamh.  

"Bhí córas bainistíochta imreoirí i
bhfeidhm do na All Blacks agus dá bharr
tá taithí agam ar imreoirí a chailleadh ag
am áirithe le linn na bliana.   

"Tá Ronan tar éis imirt ar chaighdeán
domhanda leis na blianta. Tá tallann
iontach aige agus tá sé chomh sásta a
bheith ag imirt faoi láthair is a bhí sé
nuair a tháinig sé isteach ar fhoireann
na Mumhan den chéad uair.."   

"Tá Ian Keatley tar éis iarrachtaí
maithe a chur isteach in éagmais Ronan.
Measaim go mbeidh sé ag imirt do
Chúige Mumhan agus d’fhoireann na
hÉireann go ceann i bhfad. Táimid fíor-
shásta go bhfuil beirt imreoirí againn is
féidir a imirt ag uimhir a 10 le muinín,
bród agus iarrachtaí móra a fháil uathu."  

"Tá leibhéal aibíochta sna foirne
anseo agus is cuma cén fhoireann a
bhfuil tú ag imirt ina haghaidh, tá
imreoirí láidre acu a bhfuil an-chuid
taithí acu agus a déanfaidh cúrsaí dea-
cair duit. Níl seachtain ar bith ann a
gcreideann tú gur féidir leat do scíth a
ligean."

ERIC ELWOOD (CONNACHT) 

"TÁIM ag súil gur féidir linn foghlaim ó
thaithí na bliana seo caite. Tá a fhios agam
gur ghnóthaigh muid ár gcéad bua (sa
chomórtas), ach má táim macánta, tá súil
agam gur féidir linn foghlaim ó chluichí
rite a chailleadh i gcoinne Harlequins agus
Gloucester nuair a bhí na cluichí sin sa
málaí againn agus cúig nóiméad le dul. 

Bhíomar iomaíoch ach nílim sa cluiche
chun a bheith iomaíoch."  "Measaim go
bhfuil Harlequins tar éis éirí níos fearr
agus tá ceacht foghlamtha acu ón gcluiche
a d'imir siad inár gcoinne. Bhuaigh Biar-
ritz an Corn Amlin agus an dainséar ann
nach raibh siad chun cáiliú do Chorn
Heineken. Táimid ag imirt Zebre a bhí san
áit chéanna ina rabhaimidne. 

Seo é a gcéad chluiche baile inár
gcoinne agus caithfidh siad é a bhuachan.
Beimid féin agus Zebre ag díriú ar an dá
chluiche sin chun bua a fháil. 

Is grúpa níos éasca é ná an bhliain seo
caite, ach tá an dúshlán fós ann.   

Táimid ag imirt i gcoinne foirne atá lán
le himreoirí idirnáisiúnta. Bhuaigh muid i
gcoinne Zebre ag tús na bliana agus bhí 28
gcluiche idirnáisiúnta imeartha san iom-
lán ag ár n-imreoirí. 

Bhí 380 imeartha ag Zebre. D'imir muid
i gcoinne Uladh agus bhí an-chuid cluichí
idirnáisiúnta imeartha acu. Brúnn an
taithí sin na himreoirí ar aghaidh i gcluichí
rite. 

Táim díomách nach bhfuilimid níos
fearr chun cinn ach táimid ag éirí níos
fearr. 

MARK ANSCOMBE (ULADH) 

"CEAPANN na foirne uile go mbeidh siad ag
teacht slán ón ngrúpa in a bhfuilimid. Tá muid tar
éis cúpla imreoir nua a thabhairt isteach ón mbli-
ain seo caite, tá bainisteoir nua againn agus tá mé
a cheapadh go bhfuil an rud céanna déanta ag na
foirne eile. 

Níl na foirne chun a bheith mar an gcéanna leis
an mbliain seo caite agus in aon chomórtas, caith-
fidh tú a bheith cúramach faoi conas a bhí na
foirne sin anuraidh."  

"Caithfidh tú imirt faoi réir na ngnéithe ina
bhfuil tú láidir iontu. Chun sin a dhéanamh,
caithfidh tú luas an chluiche a smachtú. Tugann
sé sin le fios duit gur gá duit mír sheasta maith a
bheith agat. Má tá mír sheasta maith agat is féidir
leat stíleanna éagsúil rugbaí a imirt i gcoinne
freasúra éagsúla agus is féidir imirt ag an luas a
theastaíonn uait."  

"I dtaobh Paddy Jackson, feicim fear óg den
scoth a bhfuil  an-chuid tallainne agus poitéinséil
ag baint leis. An gné faoi ná nach raibh sé ach 20
bliana d'aois nuair a d'imir sé i gCraobh Chorn
Heineken. Tá sé chun bheith níos láidre de bharr
na taithí sin agus táimid tar éis a fheiceáil i
mbliana faoi mar a tháinig sé níos fearr as. Tá sé
fós ag fás."  

"Tá Paddy trí nó ceithre bliana ón áit ina
léireoidh sé an poitéinseal sin a léiriú. Ní
bhaineann tú sin amach láithreach mar
leathchúlaí - nuair a theastaíonn uait an cluiche a
smachtú, cinntí maithe a dhéanamh, a bheith ag
rá le himreoirí eile cad is cóir a dhéanamh - ní
tharlaíonn sé sin i gcúig nóiméad. Feicim forbairt
mhór i ndán do Paddy i mbliana ón taithí a fuair
sé anuraidh."

Liathróid Láimhe ag teacht abhaile
Gráinne McElwain

BEIDH os cionn 2,000 iomaitheoir
agus suas le 4,000 lucht féachana ag
freastal ar Chraobhacha Liathróid
Láimhe an Domhain a bheas ar tosú
amárach san Citywest Events Arena i
mBaile Átha Cliath agus a bheas ar
siúl go dtí an 21ú lá den mhí seo. “Tá
iomaitheoirí ag teacht as 33 tír éagsúil
gan trácht ar na contaetha ar fad tim-
peall na hÉireann,” a dúirt Chris Cur-
ran, Príomhfheidhmeannach
Liathróid Láimhe CLG. “Tá láthair
imeartha nuathógtha go speisialta
don chomórtas seo in Iarthar na
Cathrach a bhfuil 22 pinniúr liathróid
láimhe ann agus ní amháin go bhfuil
sé iontach don liathróid láimhe ach is
ócáid iontach í seo don CLG chomh
maith. Cuimhnigh gur cluiche é seo a
bhunaigh an CLG.” 

Níl aon dabht faoi ach gur cluiche
idirnáisiúnta anois an liathróid
láimhe, go háirithe ó tháinig na brain-
sí éagsúla liathróide láimhe ar fud an
domhain le chéile le go dtabharfaí
níos mó aird orthu. De bharr na
hoibre sin, tá go leor den tuairim go
dtabharfar isteach faoi bhrat na
gCluichí Oilimpeacha an liathróid
láimhe amach anseo. Úsáidfear an
comórtas seo chun tuilleadh airde a
tharraingt ar an gcluiche, mar is é an

comórtas is mó liathróid láimhe
riamh é do na Craobhacha Domhan-

da. Ar ndóigh, táthar ag súil go meall-
faidh sé tuilleadh daoine chun an

cluiche a imirt anseo agus thar sáile.
Beidh iomaitheoirí ag teacht i

mbliana as Meiriceá, Sasana, Meic-
siceo, Cúba, Ceanada, an Astráil, an
tSeapáin agus go leor eile.

Tá obair mhór déanta le himreoirí a
mhealladh agus lucht tacaíochta
chomh maith. Feicfear na himreoirí is
fearr ar domhain sa chomórtas agus
ina measc beidh seaimpíní domhan-
da as an tír seo ar nós Paul Brady agus
Fiona Shannon. Beidh Paul Brady as
an gCabhán ag iarraidh a 4ú Craobh a
bhuachan san 40 x 20. Is é Brady an t-
aon duine riamh a bhfuil an Chraobh
buaite faoi thrí aige. Bhí lá iontach
aige ar an Domhnach nuair a bhuaigh
sé Craobh Peile an Chabháin lena
chlub, Mullach Odhráin, agus go
deimhin bronnadh gradam Laoch na
hImeartha air ag an ócáid sin! 

Is iomaí comórtas a bheidh ar siúl,
ó na hiomaitheoirí is óige, 8 mbliana
d’aois, go dtí an dream is sine a bhei-
dh breis agus 80 bliain d’aois, agus
iad san iomaíocht do Chraobhacha
Domhanda. Ar ndóigh, beidh imreoirí
club go leor ann agus roinnt mhaith
as Conamara, ar nós Fiontán Ó Cur-
raoin, Ciana Ní Churraoin agus go leor
eile. Go n-éirí leo ar fad agus leis an
gcomórtas.

Is féidir breis eolais a fháil ag
www.worldhandball2012.com nó
ticéid a cheannach do na comórtais
ag www.tickets.ie.

Corn Heineken ag tosú arís!
Gráinne McElwain

THUG Cúigí na hÉireann aghaidh ar a
chéile an deireadh seachtaine seo
caite ach an tseachtain seo beidh siad
uilig ag filleadh ar Chorn na hEorpa.
Tosóidh muid leis na seaimpíní,
Cúige Laighean, atá ag iarraidh é a
bhuachan don tríú bliain as a chéile,
éacht nach bhfuil déanta ag aon
fhoireann eile go dtí seo.  

An imní is mó atá orthu tar éis a
mbua ar Chúige Mumhan (30-21) ar
an Aoine ná an méid gortuithe atá ag
cur isteach orthu.  B’éigean do Brian
O’Driscoll, Kevin McLaughlin,
Andrew Conway agus Isa Nacewa an
pháirc a fhágáil le gortuithe, gan
trácht ar an gceithre dhuine dhéag
eile nach raibh ar fáil don chluiche sin
san Aviva.  Tá súil acu go mbeidh na
himreoirí is tábhachtaí atá ina measc
ar ais, ar nós O’Driscoll, Nacewa,
Brian Kearney agus Gordon D’Arcy,
ach ní féidir a bheith cinnte.  Beidh
siad ag tabhairt aghaidh ar na Exeter
Chiefs a tháinig ar ais ón mbás ar an
Aoine chun na Harlequins a bhualadh
(42-28).  Bíodh is nár imir siad sa
chomórtas seo cheana ní

drochfhoireann iad agus cé nach
mbeidh sé éasca ba cheart go mbeadh
an bua ag na Laighnigh agus iad sa
bhaile.

D’ardaigh an cluiche san Aviva go
leor ceisteanna faoi Chúige Mumhan
a bheas ag imirt sa bhFrainc in
aghaidh Racing Metreo.   Cé a bheas
ag uimhir 10,  O’Gara nó Keatley?  Cén
bheirt a ainmneofar i lár na páirce as
an triúr, Keith Earls, Casey Laulala nó
James Downey?  Cinnte bhreathnaigh
siad go maith ar feadh tréimhsí in
aghaidh Chúige Laighean ag pasáil na
peile agus ag cur brú orthu, ach an
mbeidh siad ábalta é a dhéanamh ar
feadh 80 nóiméad?  Ní bheadh a fhios
agat cén chaoi a mbeidh Racing.  Tá
paca mór láidir acu, tá imreoirí móra
le rá acu ach theip orthu faoi dhó in
aghaidh Dhún Éideann sa chomórtas
agus níor cháiligh siad as an ngrúpa.

Tá 4 chluiche as 8 gcinn buaite acu sa
‘Top 14’ sa bhFrainc agus chaill siad sa
bhaile in aghaidh Montpellier ar an
Satharn, 12-16.  Beidh neart eolais ag
na Muimhnigh?? fúthu mar gur
chaith Simon Mannix, duine de chóit-
seálaithe na Mumhan, 5 bliana leo go

dtí anuraidh ach má imríonn Racing
go maith ní bheidh buíon Penny in
ann dóibh.  

Is iad Cúige Ulaidh an fhoireann is
fearr sa Rabo Pro 12 go dtí seo agus
gan iad buailte fós ann tar éis 5
chluiche.  Rinne siad scrios ar Chon-
nacht ar an Aoine (25-0) i gCnoc an
Fhéich agus an t-aon rud a bheas ag
déanamh imní dóibh ina dhiaidh sin
ná an gortú a bhí ar Nick Williams.  Ar
ndóigh, chaill siad sa chluiche cean-
nais anuraidh ach tá siad níos láidre
anois mar go bhfuil Tommy Bowe
agus Roger Wilson faighte acu agus tá
Jared Payne tagtha ar ais ó
drochghortú na bliana seo caite.  Cas-
tres a bheas ar cuairt acu, foireann
nach ndéanann rómhaith sa chomór-
tas go hiondúil mar gur mó aird a
bhíonn acu ar an ‘Top 14’ sa bhFrainc.
Ní bhíonn siad go maith ar an bhóthar

san Eoraip ach bhuail siad Clermont
Auvergne ar an Aoine (16-14).  Beidh
neart eolais ag Pedrie Wannenburg,
atá le Castres anois, ach a bhí le Cúige
Ulaidh anuraidh, ach ní shin le rá go
mbeidh siad ábalta fir an tuaiscirt a
stopadh.

Tar éis Cúige Laighean a
bhuaileadh coicís ó shin (34-6), Eric
Elwood ag fógairt go mbeidh sé ag
fágáil ag deireadh an tséasúir agus
drochbhualadh a fháil i gCnoc an
Fhéich an tseachtain seo caite, beidh
Connacht ag taisteal go dtí an Iodáil le
aghaidh a thabhairt ar Zebre an
deireadh seachtaine seo.  Níl buaite
ag Connacht ar an mbóthar sa
chomórtas fós ach tá seans iontach
acu an uair seo mar gur bhuaigh siad
ar Zebre i Parma sa dara bhabhta don
Rabo Pro (30-17).  Mar is iondúil, tá
gortuithe ag cur isteach ar Chonnacht
ach is mór an cúnamh dóibh go bhfuil
tionchar chomh mór ag na himreoirí
nua Dan Parks agus Nathan White.
D’fhoglaim siad go leor anuraidh, tá
siad níos láidre i mbliana agus ba
cheart go mbeadh an bua ag fir an
iarthair, cé gur iondúil nach mbíonn
rudaí ró-éasca dóibh san Iodáil.

Paul Brady, An Chabháin [PIC : OLIVER MCVEIGH / SPORTSFILE]

Grúpa 4:  Ulaidh v Castres, Cnoc an Fhéich @ 8.00, Dé hAoine
Grúpa 1:  Racing Metreo v Mumha, Stade Francais @ 1.35, Dé Sathairn

Grúpa 3:  Zebre v Connacht, Stadio XXV Aprile @ 2.35, De Sathairn
Grúpa 5:  Laighean v Exeter Chiefs, RDS @ 3.40, Dé Sathairn

Brian O'Driscoll,
Cúige Laighean
[PIC : STEPHEN

MCCARTHY / 

SPORTSFILE]


